
Монгол Улсын Их Хурлын 2016 оны намрын ээлжит чуулганы

Эдийн засгийн байнгын хорооны 2017 оны 02 дугаар сарын 

07-ны өдөр /Мягмар гараг/-ийн хуралдааны гар тэмдэглэл

Эдийн засгийн байнгын хорооны дарга Д.Тэрбишдагва ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 19 гишүүнээс 13 гишүүн ирж, 68.4 хувийн ирцтэйгээр хуралдаан 14 цаг 40 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Л.Болд, Б.Дэлгэрсайхан, Б.Жавхлан, Л.Элдэв-Очир, С.Чинзориг, Д.Эрдэнэбат.

Улсын Их Хурлын гишүүн Ч.Хүрэлбаатар Хөгжлийн банкны тухай /шинэчилсэн найруулга/ хуулийн төслийн эцсийн хэлэлцүүлэг болон Хөгжлийн банкны тухай /шинэчилсэн найруулга/ хуулийн төслийг дагасан Монгол Улсын хөгжлийн банкны тухай хуулийг дагаж мөрдөх журмын тухай, Төв банк /Монголбанк/-ны тухай, Төсвийн тухай хуульд өөрчлөлт оруулах тухай, Монгол Улсын хөгжлийн банкны тухай хууль хүчингүй болсонд тооцох тухай хуулиудын төслийн анхны хэлэлцүүлгийг хэлэлцэхийг хойшлуулах горимын санал гаргав. 

Хэлэлцэх асуудалтай холбогдуулан Улсын Их Хурлын гишүүн Ж.Бат-Эрдэнэ, М.Оюунчимэг нарын тавьсан асуултад Улсын Их Хурлын гишүүн Ч.Хүрэлбаатар, Хөгжлийн банкны гүйцэтгэх захирал Б.Батбаяр нар хариулав. 


Д.Тэрбишдагва: Улсын Их Хурлын гишүүн Ч.Хүрэлбаатарын гаргасан, Хөгжлийн банкны тухай /шинэчилсэн найруулга/ хуулийн төслийн эцсийн хэлэлцүүлгийг хэлэлцэхийг хойшлуулъя гэсэн горимын саналыг дэмжье гэсэн санал хураалт явуулъя.

Зөвшөөрсөн:
 5


Татгалзсан:

 5


Бүгд:


10

50.0 хувийн саналаар горимын санал дэмжигдсэнгүй.
Хөгжлийн банкны тухай /шинэчилсэн найруулга/ хуулийн төслийг дагасан Монгол Улсын хөгжлийн банкны тухай хуулийг дагаж мөрдөх журмын тухай, Төв банк /Монголбанк/-ны тухай, Төсвийн тухай хуульд өөрчлөлт оруулах тухай, Монгол Улсын хөгжлийн банкны тухай хууль хүчингүй болсонд тооцох тухай хуулиудын төслийн анхны хэлэлцүүлгийг Төсвийн байнгын хорооны хуралдаанд хэлэлцэхийг хойшлуулсан тул уг асуудлыг хойшлуулахаар болов.
Нэг. Монгол Улсын статистикийн салбарыг 2016-2020 онд хөгжүүлэх дунд хугацааны хөтөлбөр батлах тухай Улсын Их Хурлын тогтоолын төслийн үзэл баримтлалыг хэлэлцэх эсэх

Хэлэлцэж буй асуудалтай холбогдуулан Үндэсний статистикийн хорооны дарга А.Ариунзаяа, Үндэсний статистикийн хорооны дэд дарга Ч.Баянчимэг, Үндэсний статистикийн хорооны Үндэсний тооцоо шинжилгээ, судалгааны газрын дарга А.Дэмбэрэл, Үндэсний статистикийн хорооны Хүн ам, нийгмийн статистикийн газрын дарга Д.Оюунчимэг, Үндэсний статистикийн хорооны Эдийн засгийн статистикийн газрын дарга Э.Эрдэнэсан, Үндэсний статистикийн хорооны үндэсний тооцоо шинжилгээ судалгааны газрын ахлах шинжээч Б.Анхзаяа нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн, референт Г.Баярмаа нар байлцав. 

Хууль санаачлагчийн илтгэлийг Улсын Их Хурлын гишүүн Ц.Даваасүрэн танилцуулав.
Хууль санаачлагчийн илтгэлтэй холбогдуулан Улсын Их Хурлын гишүүн Б.Баттөмөрийн тавьсан асуултад Улсын Их Хурлын гишүүн Ц.Даваасүрэн, Үндэсний статистикийн хорооны дарга А.Ариунзаяа нар хариулав. 
Д.Тэрбишдагва: Монгол Улсын Их Хурлын дэгийн тухай хуулийн 18.3-т заасны дагуу Монгол Улсын статистикийн салбарыг 2016-2020 онд хөгжүүлэх дунд хугацааны хөтөлбөр батлах тухай Улсын Их Хурлын тогтоолын төслийн үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:
13


Татгалзсан:

 0


Бүгд:


13

100.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ц.Даваасүрэн Улсын Их Хурлын чуулганы нэгдсэн хуралдаанд танилцуулахаар тогтов.


Хоёр. Хөгжлийн банкны тухай /шинэчилсэн найруулга/ хуулийн төсөл /эцсийн хэлэлцүүлэг/

Хэлэлцэж буй асуудалтай холбогдуулан Сангийн яамны Төрийн нарийн бичгийн дарга Б.Нямаа оролцов. 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн, референт Г.Баярмаа, Н.Эрдэнэцэцэг нар байлцав. 

Төслийг эцсийн хэлэлцүүлэгт бэлтгэсэн тухай ажлын хэсгийн танилцуулгыг Улсын Их Хурлын гишүүн, ажлын хэсгийн ахлагч Ж.Ганбаатар танилцуулав. 

Танилцуулгатай холбогдуулан Улсын Их Хурлын гишүүн Ч.Хүрэлбаатар, Д.Дамба-Очир, Ц.Даваасүрэн нарын тавьсан асуултад Сангийн яамны Төрийн нарийн бичгийн дарга Б.Нямаа хариулав. 

Байнгын хорооноос гарах танилцуулгыг Улсын Их Хурлын гишүүн Ж.Ганбаатар Улсын Их Хурлын чуулганы нэгдсэн хуралдаанд танилцуулахаар тогтов. 

Гурав. Монгол Улсын Засгийн газар, Хөдөө аж ахуйг хөгжүүлэх олон улсын сангийн хооронд байгуулах “Зах зээл ба бэлчээрийн удирдлагын төсөл”-ийн Нэмэлт санхүүжилтийн хэлэлцээрийн төсөл /зөвшилцөх/
 
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд П.Сэргэлэн, Сангийн яамны Төрийн бичгийн дарга Б.Нямаа, мөн яамны Хөгжлийн санхүүжилтийн газрын дарга Б.Доржсэмбэд, Хүнс, хөдөө аж ахуй, хөнгөн үйлдвэрийн яамны Мал аж ахуйн бодлогын хэрэгжилтийг зохицуулах газрын дарга Л.Чой-Иш, мөн яамны Гадаад хамтын ажиллагааны хэлтсийн дарга С.Занданбал, Сангийн яамны Хөгжлийн санхүүжилтийн газрын зээл тусламжийн бодлогын хэлтсийн дарга Э.Болор, мөн яамны Хөгжлийн санхүүжилтийн газрын Зээл тусламжийн бодлогын хэлтсийн мэргэжилтэн Л.Мөнхтуяа  нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн, референт Г.Баярмаа, Н.Эрдэнэцэцэг нар байлцав. 

Хууль санаачлагчийн илтгэлийг Хүнс, хөдөө аж ахуй, хөнгөн үйлдвэрийн сайд П.Сэргэлэн танилцуулав.


Хууль санаачлагчийн илтгэлтэй холбогдуулан Улсын Их Хурлын гишүүн М.Оюунчимэг, Ж.Бат-Эрдэнэ, Д.Тэрбишдагва нарын тавьсан асуултад Хүнс, хөдөө аж ахуй, хөнгөн үйлдвэрийн сайд П.Сэргэлэн, Сангийн яамны Төрийн бичгийн дарга Б.Нямаа нар хариулав.

Улсын Их Хурлын гишүүн Ж.Бат-Эрдэнэ, М.Оюунчимэг, Д.Тэрбишдагва нар үг хэлэв. 

Д.Тэрбишдагва: -Монгол Улсын Засгийн газар, Хөдөө аж ахуйг хөгжүүлэх олон улсын сангийн хооронд байгуулах “Зах зээл ба бэлчээрийн удирдлагын төсөл”-ийн нэмэлт санхүүжилт хэлэлцээрийн төслийг дэмжих нь зүйтэй гэсэн санал хураалт явуулъя. 

Зөвшөөрсөн:
12


Татгалзсан:

 1


Бүгд:


13

92.3 хувийн саналаар дэмжигдлээ.

Байнгын хорооноос гарах санал, дүгнэлтийг Аюулгүй байдал гадаад бодлогын байнгын хороонд хүргүүлэхээр болов.

Дөрөв. Монгол Улсын Засгийн газар, Дэлхийн банкны Олон Улсын хөгжлийн ассоциаци хоорондын “Санхүүжилтийн ерөнхий хөтөлбөр”-ийн төсөл /зөвшилцөх/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд П.Сэргэлэн, Сангийн яамны Төрийн нарийн бичгийн дарга Б.Нямаа, Хөдөлмөр нийгмийн хамгааллын яамны Төрийн нарийн бичгийн дарга Г.Өнөрбаяр, Сангийн яамны Хөгжлийн санхүүжилтийн газрын дарга Б.Доржсэмбэ,  Хөдөлмөр нийгмийн хамгааллын яамны Хөдөлмөр эрхлэлтийн бодлогын хэрэгжилтийг зохицуулах газрын дарга Ц.Амартөгс, Сангийн яамны Хөгжлийн санхүүжилтийн газрын Зээл тусламжийн бодлогын хэлтсийн ахлах мэргэжилтэн М.Аясгалан, Хөдөлмөр, нийгмийн хамгааллын яамны Хөдөлмөр эрхлэлтийн бодлого хэрэгжилтийг зохицуулах газрын мэргэжилтэн М.Нямдэмбэрэл, Эрчим хүчний яамны Бодлого төлөвлөлтийн хэлтсийн газрын Сэргээгдэх эрчим хүчний хэлтсийн дарга М.Ангараг нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн, референт Г.Баярмаа, Н.Эрдэнэцэцэг нар байлцав. 


Хууль санаачлагчийн илтгэлийг Хүнс, хөдөө аж ахуй, хөнгөн үйлдвэрийн сайд П.Сэргэлэн танилцуулав. 


Хууль санаачлагчийн илтгэлтэй холбогдуулан Улсын Их Хурлын гишүүн Д.Дамба-Очирын тавьсан асуултад Эрчим хүчний яамны бодлого төлөвлөлтийн газрын Сэргээгдэх эрчим хүчний хэлтсийн дарга М.Ангараг хариулав.

Д.Тэрбишдагва:  Монгол Улсын Засгийн газар, Дэлхийн банкны Олон Улсын хөгжийн ассоциаци хоорондын “Санхүүжилтийн ерөнхий хөтөлбөр”-ийн төслийг дэмжих нь зүйтэй гэсэн санал хураалт явуулъя.

Зөвшөөрсөн:
10


Татгалзсан:

3


Бүгд:


13

76.9 хувийн саналаар дэмжигдлээ.

Байнгын хорооноос гарах санал, дүгнэлтийг Аюулгүй байдал, гадаад бодлогын байнгын хороонд хүргүүлэхээр тогтов.


Тав. Төрөөс мөнгөний бодлогын талаар 2016 онд баримтлах үндсэн чиглэл батлах тухай Улсын Их Хурлын тогтоолын хэрэгжилт, 2017 онд мөнгөний бодлогыг хэрэгжүүлэх бэлтгэх ажлын явцын байдлын талаархи Монголбанкны Ерөнхийлөгчийн мэдээлэл сонсох

Мэдээлэлтэй холбогдуулан Монголбанкны Ерөнхийлөгч Н.Баяртсайхан,  мөн банкны Дэд ерөнхийлөгч Б.Лхагвасүрэн, Мөнгөний бодлогын газрын захирал Б.Баярдаваа, Зах зээлийн газрын захирал Б.Батдаваа, Хяналт шалгалтын газрын захирал Н.Батсайхан, Судалгаа статистикийн газрын захирал Д.Ган-Очир, Мөнгөний бодлогын газрын Мөнгөний бодлогын хэлтсийн захирал Н.Ургамалсувд, мөн газрын Бодлого хэрэгжилт, зээлийн хэлтсийн захирал Д.Баянзул, Монголбанкны Ерөнхийлөгчийн туслах Б.Тэлмэн нар оролцов.


Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн, референт Г.Баярмаа, Н.Эрдэнэцэцэг нар байлцав. 

Төрөөс мөнгөний бодлогын талаар 2016 онд баримтлах үндсэн чиглэл батлах тухай Улсын Их Хурлын тогтоолын хэрэгжилт, 2017 онд мөнгөний бодлогыг хэрэгжүүлэх бэлтгэх ажлын явцын байдлын талаархи мэдээллийг Монголбанкны Ерөнхийлөгч Н.Баяртсайхан танилцуулав.

Мэдээлэлтэй холбогдуулан Улсын Их Хурлын гишүүн Х.Болорчулуун, Л.Энх-Амгалан, Т.Аюурсайхан, З.Нарантуяа, Д.Дамба-Очир, Б.Баттөмөр, М.Оюунчимэг, Д.Тэрбишдагва нарын тавьсан асуултад Монголбанкны Ерөнхийлөгч Н.Баяртсайхан, мөн банкны Дэд ерөнхийлөгч Б.Лхагвасүрэн, Мөнгөний бодлогын газрын захирал Б.Баярдаваа, Зах зээлийн газрын захирал Б.Батдаваа, Хяналт шалгалтын газрын захирал Н.Батсайхан, Судалгаа статистикийн газрын захирал Д.Ган-Очир нар хариулав. 

Улсын Их Хурлын гишүүн Ч.Хүрэлбаатар, Б.Баттөмөр, Л.Энх-Амгалан, Б.Ундармаа,  Д.Тэрбишдагва нар үг хэлэв. 

Байнгын хорооны хуралдаанаар Монголбанкны 2012-2016 оны үйл ажиллагаа, мөнгөн гүйлгээ алдагдлын шалтгаан нөхцөл, хэрэгжүүлсэн хөтөлбөрүүдийг зориулалт, зарцуулалт, хэрэгжилт, үйл ажиллагаа болон санхүүгийн хэлцлүүдийн үр дүнд шалгалт хийх ажлын хэсгийн ахлагчаар Улсын Их Хурлын гишүүн Т.Аюурсайханыг, гишүүдэд Улсын Их Хурлын гишүүн Х.Болорчулуун, Ж.Бат-Эрдэнэ, Ц.Даваасүрэн, С.Чинзориг нарын бүрэлдэхүүнтэйгээр, Усан замын тээврийн хуулийн шинэчилсэн найруулгын төслийг хэлэлцүүлэгт бэлтгэх, Байнгын хорооны санал, дүгнэлт боловсруулах үүрэг бүхий ажлын хэсгийн ахлагчаар Улсын Их Хурлын гишүүн Л.Энх-Амгаланг, “Монгол Улсын статистикийн салбарыг 2016-2020 онд хөгжүүлэх дунд хугацааны хөтөлбөр батлах тухай” Улсын Их Хурлын тогтоолын төслийг хэлэлцүүлэгт бэлтгэх үүрэг бүхий ажлын хэсгийн ахлагчаар Улсын Их Хурлын гишүүн Б.Ундармааг тус тус томилохоор болов. 

Хуралдаан цаг  минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 18  цаг 40  минутад өндөрлөв. 

Тэмдэглэлтэй танилцсан: 


ЭДИЙН ЗАСГИЙН БАЙНГЫН 


ХОРООНЫ ДАРГА






Д.ТЭРБИШДАГВА


Тэмдэглэл хөтөлсөн: 


ПРОТОКОЛЫН АЛБАНЫ 

Д.ЦЭНДСҮРЭН
МОНГОЛ УЛСЫН ИХ ХУРЛЫН 2016 ОНЫ НАМРЫН ЭЭЛЖИТ ЧУУЛГАНЫ

ЭДИЙН ЗАСГИЙН БАЙНГЫН ХОРООНЫ 2017 ОНЫ 02 ДУГААР САРЫН 

07-НЫ ӨДӨР /МЯГМАР ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Д.Тэрбишдагва: -Эдийн засгийн байнгын хорооны гишүүдийн энэ өдрийн амгаланг айлтгая. Хурлын ирц 52.6 хувьтай байна. Хурал эхэлснийг мэдэгдье. Өнөөдрийн Байнгын хороогоор хэлэлцэх асуудал. 
1.Хөгжлийн банкны тухай хуулийн шинэчилсэн найруулгын төслийн эцсийн хэлэлцүүлэг.
2.Хөгжлийн банкны тухай хуулийн шинэчилсэн найруулгын төслийн дагасан Монгол Улсын хөгжлийн банкны тухай хуулийг дагаж мөрдөх журмын тухай хуулийн төсөл, Төв банкны тухай, Төсвийн тухай хуульд өөрчлөлт оруулах тухай Монгол Улсын хөгжлийн банкны тухай хууль хүчингүй болсонд тооцох тухай хуулийн төслүүд анхны хэлэлцүүлэг.
3.Монгол Улсын статистикийн салбарыг 2016- 2020 онд хөгжүүлэх дунд хугацааны хөтөлбөр батлах тухай Улсын Их Хурлын тогтоолын төслийн үзэл баримтлалын хэлэлцэх эсэх. 
4.Монгол Улсын Засгийн газар хөдөө аж ахуйг хөгжүүлэх олон улсын сангийн хооронд байгуулах зах зээл ба бэлчээрийн удирдлагын төслийн нэмэлт санхүүжилтийн хэлэлцээрийн төслийг зөвшилцөх. Санал, дүгнэлтээ Аюулгүй байдал, гадаад бодлогын байнгын хороонд хүргүүлэх. 
5.Монгол Улсын Засгийн газар, Дэлхийн банкны олон улсын хөгжлийн ассоциаци хоорондын санхүүжилтийн ерөнхий хөтөлбөрийн төслийг зөвшилцөх, санал, дүгнэлтээ Аюулгүй байдал, гадаад бодлогын байнгын хороонд хүргүүлэх.
6.Төрөөс мөнгөний бодлогын талаар 2016 онд баримтлах үндсэн чиглэл батлах тухай Улсын Их Хурлын тогтоолын хэрэгжилт, 2017 оны мөнгөний бодлогыг хэрэгжүүлэх бэлтгэл ажлын явц байдлын талаарх Монголбанкны ерөнхийлөгчийн мэдээллийг сонсоно. 
Энэ хэлэлцэх асуудалтай холбогдуулаад Сангийн сайд гадаадад яваа. Сангийн яамны төрийн нарийн бичгийн дарга гадаад хүмүүстэй уулзалттай, жаахан хойшлуулж өгөөч гэсэн учраас Монгол Улсын статистикийн салбарыг 2016 -2020 онд хөгжүүлэх дунд хугацааны хөтөлбөр батлах тухай Улсын Их Хурлын тогтоолын төслийн үзэл баримтлалыг хэлэлцэх эсэхийг эхэнд нь оруулъя. Хэлэлцэх асуудалтай холбогдуулан асуулттай, саналтай гишүүд байна уу. Асуудлыг хэлэлцэхээр шийдлээ. Даваасүрэн гишүүн.
Хүрэлбаатар даргын микрофоныг өгье. 
Ч.Хүрэлбаатар: -Хөгжлийн банкны тухай асуудал мөн дагасан хуулиудтай холбоотой байр сууриа хэлье. Төсвийн байнгын хорооны хуралдаан дээр хөгжлийн банкны тухай хуулийг дагасан горимын санал хэлэх гэж байна. Дагасан асуудлаар Төсвийн байнгын хорооны хуралдаанд оролцсон гишүүдийн 100 хувийн саналаар хойшлуулъя гэдэг ийм санал гараад дэмжигдсэн юм. Энэ ямар учиртай юм бэ гэхээр бид нар энэ олон улсын валютын сантай гэрээ хэлцэл хийж байгаа. Яг өнөөгийнх шиг ингээд эдийн засаг хямраад өрийн дарамт валютын нөөцийн хомсдол нь үргэлжилсэн байгаа өнөө үед олон улсын валютын сантай авч хөтөлбөр хэрэгжүүлэх нь чухал. Тэгэхээр угаасаа төсөвтэй тэнцүү хэмжээний мөнгийг захиран зарцуулах энэ хөгжлийн банкны асуудал дээр асуудлыг бид нар олон улсын валютын сантай ойлголцохгүй бол болохгүй байгаа юм. Тэгээд үндсэндээ би хоёр долоо хоног энэ Засгийн газраас Сангийн яамнаас Хөгжлийн банкны тухай хуультай холбоотой олон улсын валютын сангаас ганцхан өгүүлбэр аваа. Яг одоо энэ хэлбэрээр ингээд хийх нь одоо тэр баримталж байгаа бодлогод гэрээ хэлцэлд сөрөг нөлөө үзүүлэхгүй гэдэг ийм үгтэй бичиг аваадах гээд хоёр долоо хоног гуйгаад өгөхгүй байгаа юм. Өгөхгүйгээр барахгүй ингээд энийг явуулаад байгаа юм л даа, хэлэлцүүлэг. 
Тэгэхээр чинь энэ чинь олон улсын валютын санд бол маш их эргэлзээ төрүүлнэ шүү дээ. Бид нар олон улсын валютын сантай хамтраад хөтөлбөр хэрэгжүүлэх гэж байгаа юм бол тэр итгэлцлийг 100 хувь бий болгоод ил тод асуудлаа яриад шийдээд явах нь бол энэ Монгол Улсын валютын сантай хөтөлбөртэй болох хамгийн зөв арга. Гэтэл яг үүн дээрээ жишээлбэл шийдэж чадахгүй байгаа дээр байгаад байгаа юм л даа. Тэгэхээр цаашдаа бид энэ олон улсын валютын санд тохирсноос арай өөрөөр юм хийх. Тохироогүй зүйлээ шахаж явуулах энэ арга барил бол өөрөө олон улсын валютын сан, Засгийн газар хоёрын хооронд үл итгэлцлийг улам нэмэгдүүлнэ. Ийм учраас энэ хуультай холбоотой улсын төсөвтэй тэнцүү хэмжээний мөнгийг тусад нь гаргаж бид нар бүрэн хэмжээгээр нь зарцуулах гээд байна шүү дээ Улсын төсвөөс хамаагүй. Улсын төсвийн хөрөнгө оруулалтын бодлогод хамгаагүй, өрийн удирдлага хамаагүй, өр зээлийн эрсдэл хамаагүй ийм юм чинь олон улсын валютын сангийн хэлэлцээрт гай болно. 
Тийм учраас олон улсын валютын сантай энэ хуулиа бид нар баа буугүй ярилцаж байгаад шийдвэрээ гаргах нь зөв гэдэг үүднээс хойшлуулах саналтай байгаа юм.  Эхний хоёр асуудал хоёулаа. 
Д.Тэрбишдагва:  -Хоёулангий нь уу. Горимын санал гишүүн гаргасан учраас санал хураана. Хөгжлийн банкны тухай хуулийн шинэчилсэн найруулгын төсөл эцсийн хэлэлцүүлгээр явагдаж байгаа шүү дээ. Энэ хоёр хоорондоо уялдаатай гээд яаж байна уу. Тус тусад нь хураах юм уу, хоёуланг нь хамтдаа хураах юм уу. Энэ хоёр асуудал бол хоорондоо тусдаа өөр асуудал шүү дээ. Дотроо зөрчилдөж байгаа гэж үзээд. Хөгжлийн банкны тухай хуулийн шинэчилсэн найруулгын төсөл, Хөгжлийн банкны тухай хуулийн шинэчилсэн найруулгын төслийг дагасан Монгол Улсын хөгжлийн банкны тухай хуулийг дагаж мөрдөх журмын тухай хуулийн төсөл гээд ингээд хоёр асуудал хоорондоо уялдаа холбоотой гэж гишүүн хэлээд энэ хоёр асуудлын аль нэгийг биш хоёуланг нь хойшлуулъя гэсэн горимын санал Хүрэлбаатар гишүүн гаргаж байна. Хүрэлбаатар гишүүний гаргасан горимын саналаар эхлээд хоёуланг нь тус тусад нь хэлэлцүүлнэ. Энэ хоёр арай өөр өөр асуудал л даа. Хөгжлийн банкны тухай хуулийн шинэчилсэн найруулгын эцсийн хэлэлцүүлгээр явахад бол болохгүй юм байхгүй. Тэгэхдээ хууль бас зөрчилдөх юмнууд байна гэж хэлж байгаа учраас эхлээд хөгжлийн банкны тухай хуулийн шинэчилсэн найруулгын төслийг хойшлуулъя гэсэн саналыг дэмжье гэснээр одоо санал хураая. Тэгж санал хураалгах гэж байгаа юм байгаа биз дээ. Тодруулах юм байна уу. Саяын саналтай холбогдуулаад. Бат-эрдэнэ гишүүн. 
Ж.Бат-Эрдэнэ: -Энэ сая Хүрэлбаатар гишүүний тавьсан саналтай холбоотойгоор Хүрэлбаатар гишүүнээс ч тэр энд Хөгжлийн банкныхан ирсэн байгаа шүү дээ. Сангийн яамныхан ирсэн байгаа. Хөгжлийн банкныхан ч бас харагдсан. Тэгээд урд нь яг энэ асуудлаар санал тавьж байсан л даа. Валютын сантай бид хэлэлцээр хийж байгаа энэ чухал үед энэ хууль маань өөрөө зөрчилдсөн ийм заалт юмнууд бас байна. Тийм болохоор бид нар нэг талаасаа нэг гараараа бол валютын сантай яриад тохиролцох гээд байдаг. Нөгөө гараараа бол шал ондоо ийм эсрэг юм хийгээд байна гэсэн ийм ойлголтыг л аваад байна л даа. Хэрвээ үнэхээр ийм байгаа бол энэ чинь цаанаа гаднынханд бол шал ондоо ойлголт өгнө л дөө. Нөгөө нэг бид нарын хулхиддаг нөгөө наанаа худлаа яриад цаанаа ачир дээрээ шал ондоо алхам хийгээд байдаг гэсэн энэ ойлголт чинь бас л давхар яваад байх л ийм л юм харагдах гээд байгаа юм. Энэ бол одоо бусад бид нарын Монгол Улсын нэр хүндэд нөлөөлөх урд нь энэ нэр хүндийг авсантай адилхан ийм үйлдлүүд бол урд өмнө нь бас явагдаж байсан юм байгаа юм. Тийм болохоор энэ дээр өөр сайн тодруулж өгөөч гэсэн.
Д.Тэрбишдагва: -Хүрэлбаатар гишүүн Бат-Эрдэнэ гишүүний асуусан асуултад хариулъя. 
Ч.Хүрэлбаатар:-Өнөөдрийн Төсвийн байнгын хорооны хуралдаан дээр яг энэ асуудал яригдсан. Тэгээд Сангийн яамны төрийн нарийн бичгийн дарга Нямаа тайлбар өгсөн. Олон улсын валютын сан энэ дээр нь хариу өгөхгүй байгаа юм. Албан ёсоор хариу өгөхгүй байгаа юм гэдэг чинь дэмжихгүй байна л гэсэн үг шүү дээ одоохондоо. Эсвэл энийг бүрэн хэмжээгээр нь орчуулж судалж үзэж амжаагүй байгаа учраас хариу өгөөгүй юм. Ийм учраас олон улсын валютын сантай ойлголцчих хэмжээг одоо 14 хоногийн турш хүсэлт тавилаа шүү дээ. 14 хоногийн дотор энийг авч чадахгүй дахиад өнөөдөр хэвээрээ л яваад байна. Үндсэндээ нэг үг ярьдаг. Үйлдэл нь өөр байж болохгүй болоод байгаа учраас олон улсын валютын сантай ажиллавал ажилласан шиг л ажиллах хэрэгтэй. Ил тод асуудлаар яриад шийдэх гээд. Ингэхгүй болохоор итгэлцэл үүсэж өгөхгүй л дээ. Тэгээд мөнгө гуйж байгаа хөтөлбөр авъя гэж гуйж байгаа Монголын тал шүү дээ, нөгөө тал биш шүү дээ. Монголын тал өөрсдөө гуйчхаад тэгээд энэ асуудлуудыг ингээд яриад ойлголцох ёстой л болов уу гэж бодож байна. 
Д.Тэрбишдагва: -Гурван номерын микрофон дээр Хөгжлийн банкны захирал Батбаяр хариул даа. Сангийн яамнаас хүн байхгүй учраас. 
Б.Батбаяр: -Хөгжлийн банкны гүйцэтгэх захирал. Энэ Хүрэлбаатар гишүүний юутай холбоотой нэмэлт, тайлбар өгөх гэсэн юм. Өнөөдөр өглөө валютын сангийн ажлын хэсгийнхэнтэй уулзсан. Валютын санг төлөөлөөд ажиллаж байгаа ажлын хэсгийн ахлагч ажлын хэсгийн хоёр гишүүнтэйгээ хамт Хөгжлийн банкин дээр ирж ажилласан байгаа. Ажил хэргийн шугамаар бол манай хуулийг бүгдээрэнг нь аваад үзсэн. 18 санал өгсөн. Саналууд манай хууль яаж тусгасан талаар бүх мэдээллийг өгсөн. Тэгээд санал солилцсоны эцэст бол ерөнхийдөө ажлын шугамаараа манай саналууд бол орсон юм байна. Энэ дээр ойлголцлоо гээд салсан. Сангийн яаманд хийж байгаа яриа хэлэлцээр бол угаасаа манай Хөгжлийн банкны асуудал бол том хэлэлцээрийн нэг хэсэг болж байгаа учраас Сангийн яамнаас ямар шийдвэр гаргана тэрийг бол даагаад явах учиртай. Тэгэхдээ гол асуудал гэх юм бол Хөгжлийн банк өөрийнхөө хуулийг одоо батлуулаад гол асуудал нь бол түүнийг дагалдаж гарч байгаа нь төсөвтэй холбоотой хоёр хууль дээр гарах асуудал. 
Манай хууль өөрөө 4 сарын 1-нээс эхэлж хүчин төгөлдөр мөрдөж эхэлнэ. Тэрнээс наана хэрвээ сангийн яамтай холбоотой асуудал гараад валютын сангийн хөтөлбөр гарах юм бол тэр бол 2017 оны төсвийн тодотгол юм уу бусад юмаараа шийдэгдээд явах бололцоотой гэж ойлгож байгаа. Яг манай банкны одоо өргөн барьсан одоо хэлэлцэгдээд эцэслэх шатандаа явж байгаа хууль дээр ажлын хэсгийн ажлын баг бол өөрөө саналууд нь бүгдээрээ туссан гэдэг ойлголт дээр байгаа. Нэг бол цэвэр банкных нь өөрийнх нь үйл ажиллагаа. Манай банк өөрөө валютын сантай ажиллаж байгаа ажиллагааныхаа тухай ярилаа. Энэ банк болон хөгжлийн банк анх үүсэн байгуулагдсан цагаасаа хойш мэдээж нэг хэсэг холбоо тасарсан байсан. Өнгөрсөн 8 сараас хойш бол манай хуулийн өөрчлөлт энэ балансын өөрчлөлт бүх юмнуудаараа бол бид нар валютын сангийн ажлын хэсэгтэй бол их ойрхон ажиллаж байгаа. Тэгээд манай мэдээлэл бүгдээрээ байгаа. Ажлын шугамаар бол манай саналууд бүгдээрээ туссан байна гэж хариулт өгсөн. 
Д.Тэрбишдагва: -Оюунчимэг гишүүн. Сангийн яамны төрийн нарийн бичгийн дарга гаднын хүнтэй уулзалттай байгаа учраас.
Б.Батбаяр: -Нямаа дарга одоо наашаа гарч байна гэж сая утасдаж байна. 
Д.Тэрбишдагва: -Оюунчимэг гишүүн тодруулъя. 
М.Оюунчимэг: -Энэ нөгөө валютын сантай гэрээ хийж байгаа хүмүүсийн мэдээллийг сонсоход энэ хэлэлцээр бараг гурван сар гартал үргэлжилнэ гэж хэлж байгаа. Тэгэхээр энэ чинь мөдгүй болно шүү дээ. Хэрвээ бид нар одоо яг Хүрэлбаатар гишүүний санал хураалтаар энийг ингээд хойш нь болголоо гэж бодоход 4 сарын 1-нээс хөгжлийн банкны хууль хэрэгжээд эхэлнэ гэлээ. Энд батлахгүй ингээд хойшлогдвол та нарт Хөгжлийн банкны үйл ажиллагаанд юм уу сөргөөр нөлөөлөх тийм тохиолдлууд байгаа юу. Яагаад гэвэл бүтэн хоёр сар, гурван сар ингээд үлдэнэ шүү дээ. Тэгээд 4 сард чуулган эхлээд тэгээд бас эхлээд хэзээ юу яах вэ гэхээр нэлээд хэдэн сар хойшлогдоно гэсэн үг. Энэ нь та нарын үйл ажиллагаанд ямар нэг байдлаар сөрөг үр дагавар авч ирэх тийм тал байгаа юу гэдэгт тодорхой хариулт өгөхгүй юу. Валютын сангийн хэлэлцээр бол ойрын үед миний яг хэлэлцээ хийж байгаа хүмүүстэй хийсэн ойлголтоос харахад лав л гурван сарын 10-д хүрнэ гэж яриад байна шүү дээ. 
Д.Тэрбишдагва: -Гурван номерын микрофоныг өгье. 
Б.Батбаяр: -Валютын сангийн хэлэлцээртэй холбоотой мэдээллийг бол валютын сангийн хэлэлцээрт ахалж орж байгаа Сангийн яамныхан мэдээлэл өгөх байх. Сангийн яамны Нямаа дарга ирж байна гэж сая над уруу утсаар залгаж байна. Хууль өөрөө батлагдаад явчих юм бол манай үйл ажиллагаанд чухал байгаад байгаа юм. Яагаад гэхээр өнгөрсөн оны 10 сард дууссан Засгийн газрын тайланд хөгжлийн банкны хууль эрх зүйн орчин өөрөө маш сул байна. Дээрээс нь явуулж байгаа үйл ажиллагаанд нь өөрөө Монгол Улсын нэлээд хэдэн хууль тогтоомж зөрчиж байна гэсэн дүгнэлт гарсан. Үндсэндээ энэ хуулиа зөрчиж хуулийг сайжруулахгүй бол одоо манай урд өмнө гаргасан шийдвэрүүд одоо явж байгаа арга хэмжээнүүд Монгол Улсын хууль тогтоомжтой зөрчилдөж байна гэдэг тийм Засгийн газрын дүгнэлттэй байгаа одоогоор. Тэгэхээр хуулиа батлуулаад батлуулсан хуулийнхаа дагуу манай хууль эрхзүйн орчин ингэж өөрчлөгдсөн гээд гаднын хөрөнгө оруулагчид болон бусад санхүүгийн байгууллагуудтай хамтраад явах дээрээс нь дотоодын зээл авсан аж ахуйн нэгжүүдийг нь хуулийн дагуу шахаад явах юм бол манай үйл ажиллагаанд илүү хэрэгтэй байгаа юм. 
Д.Тэрбишдагва: -Би бол янз янзын тайлбар хэлж болно. Тайлбар хэлэх шаардлагагүй гэж бодож байна. Нэгэнт Улсын Их Хурлын гишүүн Байнгын хорооны дарга Хүрэлбаатар энэ Хөгжлийн банкны тухай хуулийн шинэчилсэн найруулгын төслийн эцсийн хэлэлцүүлгийг энэ удаагийн хуралдаанаас хойшлуулъя гэсэн горимын санал гаргасан учраас хэрвээ горимын санал дэмжигдэх юм бол хойшлуулна. Горимын санал дэмжигдэхгүй бол хэлэлцээд явна. Тийм учраас Хүрэлбаатар даргын хэлсэн горимын саналыг Хөгжлийн банкны тухай хуулийн шинэчилсэн найруулгын төслийг хойшлуулъя гэсэн горимын саналаар санал хураая. 
Дэмжигдээгүй учраас хэлэлцье гэдгээр явлаа. Хоёр дахь санал Хүрэлбаатар дарга гаргасан. Хөгжлийн банкны тухай хуулийн шинэчилсэн найруулгын төслийг дагасан Төсвийн байнгын хороон дээр хэлэлцэгдээгүй юм байна. Хөгжлийн банкны тухай хууль энэ хоёр дахь асуудал бол Төсвийн байнгын хороогоор хэлэлцээд хойшлуулсан юм байна. Тийм учраас хоёр дахь асуудлыг хэлэлцэх шаардлагагүй гэж үзлээ. Ингээд сангийн яамнаас хүн байхгүй учраас Хөгжлийн банкныхан энэ Статистикийн хуулийн дараа ороод ир. Одоо Монгол Улсын статистикийн салбарын 2016-2020 онд хөгжүүлэх дунд хугацааны хөтөлбөр батлах тухай Улсын Их Хурлын тогтоолын төслийн үзэл баримтлалын талаарх төсөл санаачлагчийн илтгэлийг сонсъё. Илтгэлийг Улсын Их Хурлын гишүүн Даваасүрэн танилцуулна. Даваасүрэн гишүүнийг урьж байна. 
Ц.Даваасүрэн: -Баярлалаа. Тэгэхээр Монгол Улсын статистикийн тухай хуулийн 12.3.2-т үндэсний статистикийн хороо нь албан ёсны статистикийн үзүүлэлтийг тооцох тооллого судалгаа явуулах талаар ойрын зорилтыг тодорхойлсон хөтөлбөрийг боловсруулж Улсын Их Хурлаар батлуулж байхаар заасан байдаг. Үүний дагуу статистикийн салбарыг 2005-2010 онд болон 2011-2015 онд хөгжүүлэх хоёр удаагийн хөтөлбөрийг боловсруулж Улсын Их Хурлаар батлуулж хэрэгжүүлж ирсэн байна. Энэ удаа энэ хуулийн заалтыг хэрэгжүүлэх хүрээнд статистикийн салбарыг 2016-2020 онд хөгжүүлэх үндэсний хөтөлбөрийг батлах тухай Улсын Их Хурлын тогтоолын төслийг Улсын Их Хурлын 28 гишүүн санаачлан боловсруулж Засгийн газрын санал, дүгнэлтийг аван өргөн барьсан байгаа. Үндэсний статистикийн хороо нь Улсын Их Хурлын байгууллага учраас нөгөө Засгийн газраас хүргэж болохгүй. 
Тийм учраас бол Улсын Их Хурлын нэр бүхий 28 гишүүдээр ингээд дамжуулж хүргэсэн байгаа. Уг хөтөлбөрийн төсөл нь 7 бүлгээс бүрдсэн. Статистикийн салбарыг хөгжүүлэх 6 зорилго түүнийг хэрэгжүүлэх статистикийн үйл ажиллагааны 25 зорилт, 155 арга хэмжээг хамарсан байгаа. Энэ хөтөлбөрийн төсөл нь статистикийн тухай хуулинд заагдсан тооллого судалгаа явуулах тодорхой давтамжтайгаа боловсронгуй болгож хөгжүүлэх нийгэм, эдийн засаг, байгаль орчны хөгжлийн явц шинээр бий болох статистик үзүүлэлтүүд тэдгээрийн арга зүйг боловсруулж мөрдүүлэх арга хэмжээ олон улсын байгууллагуудаас зөвлөмж болгосон нийтлэг стандарт ангиллуудыг өөрийн улсад бүрэн мөрдүүлэх нэвтрүүлэх, шинэ дэвшилтэт технологийг нэвтрүүлэх боловсон хүчнээ сургаж хөгжүүлэх гэсэн ийм асуудлуудыг хамарсан байгаа. 

Энэ хөтөлбөрийг хэрэгжүүлэхэд таван жилийн хугацаанд нийтдээ 46.3 тэрбум төгрөг шаардагдана гэж тооцсон байгаа. Үүний 30.3 тэрбум төгрөг нь Статистикийн тухай хуулинд заагдсан тооллого судалгаа явуулах зардал байгаа. Үндэсний статистикийн хорооноос хөтөлбөрийн хэрэгжилтийн байдлын явцад үнэлгээг жил бүр хийнэ. Нэгдсэн хяналт, үнэлгээ шинжилгээг хоёр үе шаттайгаар хийнэ. 
Нэгдүгээр үе шатыг бол 2018 оны 6 дугаар сард, хоёрдугаар үе шатыг 2020 оны 6 дугаар сард хийхээр ингэж тооцсон байгаа. Монгол Улсын Засгийн газрын 2016 оны 12 дугаар сарын 31-ний өдрийн хуралдаанаар Монгол Улсын статистикийн салбарыг 2016-2020 онд хөгжүүлэх үндэсний хөтөлбөр батлах тухай Улсын Их Хурлын тогтоолын төслийг хэлэлцээд асуудлыг дэмжиж тодорхой саналуудыг өгсөн. Энэ саналуудыг бол одоо төсөлд тусгасан байгаа. Энэ статистикийн салбарыг 2016-2020 онд хөгжүүлэх үндэсний хөтөлбөрийн төслийг бие даасан байдлаар Улсын Их Хурлаас батлах нь зүйтэй гэж ингэж үзсэн байгаа. Энэ батлуулах гол шаардлага нь бол түрүүний миний хэлсэн Монгол Улсын статистикийн тухай хуулийн 12 дугаар зүйлийн 3.2-т заасны дагуу бол албан ёсны статистик үзүүлэлтийг тооцох, тооцоо судалгаа хийх талаар ойрын зорилтыг тодорхойлсон хөтөлбөрийг боловсруулж батлуулж байна гэсний дагуу өргөн барьж байгаа юм. 
Хоёрдугаарт бол ер нь олон улсын байгууллагуудын тухайлбал НҮБ-ын статистикийн комиссын чуулганаар гишүүн орнуудаа мөрдөхөөр зөвлөмж болгосон энэ стандартуудыг нэвтрүүлж хөгжүүлэх асуудлыг бас бид өөрийн орондоо хэрэгжүүлэх ёстой энэ хөтөлбөрийн хүрээнд. Мөн НҮБ-аас гаргасан дэлхий нийтийн 2015 оноос хойших хөгжлийн чиг хандлага ялангуяа тогтвортой хөгжлийн зорилтуудын хэрэгжилтийг хангах хүрээнд улс орнууд өөрийн онцлогт нийцсэн үндэсний төвшин тогтвортой хөгжлийг үнэлэх, нэгдэх ажлыг хэрэгжүүлэхэд Үндэсний статистикийн байгууллагуудын үүрэг роль стандартыг шаардлагатай хөгжүүлэх ёстой гэж үзсэний дагуу бол бас тодорхой зорилтуудыг хэрэгжүүлэх тусгасан байгаа юм. Ингэснээр бол бид нар албан ёсны олон улсын стандартын хүрээнд хэрэгжсэн ийм статистик мэдээллийг боловсруулж гаргадаг болно гэж ингэж төсөл санаачлагчдаас үзсэн байгаа. Ингээд та бүхнийг 2016-2020 онд үндэсний статистикийг хөгжүүлэх үндэсний хөтөлбөрийг хэлэлцэн шийдвэрлэж өгөхийг хүсье баярлалаа. 
Д.Тэрбишдагва: -Даваасүрэн гишүүнд баярлалаа. Хэлэлцэж байгаа асуудалтай холбогдуулаад ирсэн ажлын хэсгийн бүрэлдэхүүнийг танилцуулъя. 
Ариунзаяа-Үндэсний статистикийн хорооны дарга, Баянчимэг-Үндэсний статистикийн хорооны дэд дарга, Дэмбэрэл-Үндэсний статистикийн хорооны Үндэсний тооцоо шинжилгээ, судалгааны газрын дарга, Оюунчимэг-Үндэсний статистикийн хорооны Хүн ам, нийгмийн статистикийн газрын дарга, Эрдэнэнасан-Үндэсний статистикийн хорооны Эдийн засгийн статистикийн газрын дарга, Анхзаяа-Үндэсний статистикийн хорооны үндэсний тооцоо шинжилгээ судалгааны газрын ахлах шинжээч гэсэн ажлын бүрэлдэхүүнтэй байна. 
Монгол Улсын Их Хурлын чуулганы дэгийн тухай хуулийн 18.4-т заасны дагуу төсөл санаачлагчаас асуух асуулттай гишүүд байна уу. Асуух асуулттай гишүүд алга байна. 
Баттөмөр гишүүний микрофоныг өгье. Асуулттай байгаа юм байна. 
Б.Баттөмөр: -Яах вэ зүгээр зардалтай холбоотой асуулт асууя гэж бодож байна. Энэ 2015 онд хэрэгжээд дууссан байгаа. Дунд нь 2018 оноос хэлээд хэрэгжинэ гэж байгаа юм. Дунд нь хоёр жил завсарлаж байгаа юм. Нэг ийм юм байна. Энэ яагаад хэрэгжээд дууссаныг энэ Засгийн газрын үед, Их Хурлын үед энийг үргэлжлүүлж хэрэгжинэ гэсэн юмыг ойлгож байгаа. 46 тэрбум төгрөг гэж байгаа юм л даа. Энэ 43 тэрбум төгрөг маань жил бүр статистикийн байгууллага авдаг санхүүжилт дээр нэмж авна гэсэн тооцоо юу. Ер нь бол энэ гурван жилийн хугацаанд авах нийт статистикийн тэр урсгал зардал тэгээд дээрээс нь хөрөнгө оруулалт нь нийлээд явж байна уу гэсэн нэг ийм асуулт байгаа юм. Тэгээд энэ 46 тэрбум төгрөгөө яаж зарцуулах вэ гэхээр бүтэц, зохион байгуулалтыг боловсронгуй болгох статистикийн тогтвортой үйл ажиллагааг дэмжих дэд бүтэц мэдээллийн дэвшилт технологи статистикийн чадавхыг бэхжүүлэх үйл ажиллаагааг боловсронгуй болгох гээд ингэж байна л даа. Тэгээд нэг ижил төстэй юмнууд яваад байна л даа. Тэгээд энийгээ ямар ямар учиртай юм бэ энийг нэг тайлбарлуулмаар байна. Статистикийн мэдээллийн менежментийг сайжруулах 30 тэрбум гэж байна шүү дээ. 
Тэгээд мэдээллийн менежментийг сайжруулах гэдэг дээрээ бол мэдээллийн дэвшилтэт технологийг нэвтрүүлэх гэдэг хоёр чинь нэг биш юм уу. Дэд бүтцийг хөгжүүлнэ гэдэг дотроо чадавхыг бэхжүүлнэ гээд ингээд задлаад явсан байна л даа. Үүнийхээ задаргаануудыг ямар хамааралтай байна энийгээ хэлж өгөөч гэсэн ийм асуулт байна. 
Д.Тэрбишдагва: -Хэн хариулах вэ? Даваасүрэн гишүүн хариулах уу? Ажлын хэсэг үү? Даваасүрэн гишүүн дараа нь ажлын хэсэг. Ажлын хэсгээс хэн хариулах юм бэ. Даваасүрэн гишүүний микрофоныг өгье.
Ц.Даваасүрэн: -Би товчхон хариулъя. Тэгээд ажлын хэсэг дэлгэрэнгүй зүйлийг нэмье. Тэгэхээр 5 жилийн хугацаанд 46 тэрбум төгрөг. Үүний 77.4 хувь буюу 35.8 тэрбум төгрөгийг жил бүрийн улсын төсөвт тусаж байгаа зардлууд орно. Харин 22.6 тэрбум төгрөг нь 22.6 хувь буюу 10.5 тэрбум төгрөг нь олон улсын байгууллага гадаад орнуудын статистикийн байгууллагаас хэрэгжиж буй төсөл хөтөлбөр дэмжлэг туслалцаанаас санхүүжигдэхээр тооцсон байгаа. Ухаалаг засаглал төслийн хүрээнд дэлхийн банкны зээлийн 4 сая ам долларын санхүүжилтээр статистикийн нээлттэй мэдээллийг бий болгох чадавхыг бэхжүүлэх арга хэмжээ хэрэгжинэ. 
Азийн хөгжлийн банкны 760 мянган ам долларын санхүүжилтээр байгаль орчин, эдийн засгийн данс байгуулах чадавхыг бэхжүүлнэ гэх мэтийн нийт 4.7 сая ам доллар буюу 10.5 тэрбум төгрөг бол гадаад эх үүсвэрээс санхүүжигдэнэ гэж ингэж үзэж байгаа. Улсын төсөвт бол жишээлбэл одоо нийгмийн салбарын үзүүлэлтүүдийн судалгаа салбар хоорондын тооцоо судалгаа завсрын тооллого мал тооллого, хүн амын тооллого хөдөө, аж ахуйн тооллого гээд ингээд тодорхой зардлууд нь бол угаасаа тусаад ингээд хэрэгжсэн байдаг. Тэр зорилтуудын хувьд бол 6 зорилт гэж байгаа шүү дээ. Тэгэхээр эхний тэр үндэсний статистикийн системийн бүтэц, зохион байгуулалтыг боловсронгуй болгох гэдэг гол хийгдэх юм бол ер нь захиргааны мэдээллийг нэлээд түлхүү ашигладаг болъё. Энэ нь бодит байдалд үнэн зөв нийцдэг гэдэг агуулгаар нь ер нь ингээд яамд салбарын байгууллагууд хөдөө орон нутгийн төрийн захиргааны байгууллага дээр ер нь яг энэ чиглэлийн бас мэдээллийг боловсруулдаг ирүүлдэг энэ бүтэц хүнийг бий болгох энэ чиглэл уруу тодорхой хэмжээний хөрөнгө зарцуулагдана гэж байгаа. 
Ер нь албан ёсны мэдээлэл захиргааны мэдээлэл бол хамгийн гол бодитой мэдээлэл болно гэж ингэж үзсэн байгаа юм. Тэгээд бас нэг хөрөнгө зарцуулах зүйл бол тэр дэлхий нийтийн хэрэгжүүлээд байгаа НҮБ-аас зөвлөмж олгож байгаа тэр аргачлалууд тэр модуль загваруудыг нэвтрүүлэх асуудлыг бол та тэр статистикийн тогтвортой үйл ажиллагааг дэмжих, мэдээллийн систем менежментийг боловсронгуй болгох дэвшилтэт технологи нэвтрүүлэх гэсэн ойролцоо юм хийнэ гээд байгаа юм. Эд нар бол ойролцоо зүйлүүд. Энэ чиглэл уруу бол саяын хэлсэн тэр аргачлал модулиудыг бол одоо нэгтгэх чиглэлээр ажлууд бол хийгдэнэ. Статистикийн чадавхыг бэхжүүлэх хүрээнд бол мэдээж сургалт явагдана. Мэдээлэл цуглуулах чиглэлээр жишээлбэл одоо түрүүний миний хэлсэн нөгөө захиргааны мэдээллийн чиглэлээр ажиллаж байгаа улсуудыг бас сургалтад хамруулах мэргэшүүлэх ийм чиглэлийн ажлууд бол хийгдэнэ. Эцэст нь бол бас ингээд хуулийн орчинг нь бий болгох өөрчлөх чанарын судалгааны асуудлуудыг түлхүү хөгжүүлэх энэ чиглэлийн юмнууд бол хийгдэнэ гэсэн. Энэ зорилтуудын хүрээнд л энэ 46.3 тэрбум төгрөгийг зарцуулна гэж ингэж тусгасан байгаа. Ажлын хэсэг маань бас нэмээд хариулаарай. 
Д.Тэрбишдагва: -Хоёрдугаар микрофоныг өгье. Ариунзаяа дарга. 
А.Ариунзаяа: -Үндэсний статистикийн хорооны дарга Ариунзаяа. Гишүүдийн энэ өдрийн амгаланг айлтгая. Баттөмөр гишүүний асуултад хариулъя. Даваасүрэн  гишүүн маань бол ерөнхийдөө хариулчихлаа. Бидний зүгээс нэмж хариулахад бол цаг хугацааны хувьд бол та бас харсан байх. 2018- оноос гээд яригдаж байх шиг байна. Гэхдээ энэхүү хөтөлбөр маань бол одоо гурав дахь удаагийн хөтөлбөр. 2006-2010 онд нэгдүгээр хөтөлбөр. 2011-2015 онд хоёрдугаар хөтөлбөр, 2016-2020 онд гурав дахь шатны хөтөлбөр гэж явагдаж байгаа. Бид бол тухайн үедээ 2015 оны 6 сарын 18-нд 2015 оны өмнөх хөтөлбөрөө дүгнүүлээд дараагийн шатны хөтөлбөрөө өргөн барьсан боловчиг хэлэлцүүлэх асуулт ихтэй байгаа, жагсаалтад орох боломжгүй гэсний улмаас нэг удаадаа хойшлогдсон байгаа. 2016 оны эхээр Улсын бүртгэлийн ерөнхий газартай нэгтгэгдсэн учраас бүтцийн өөрчлөлт хийгдсэний дараа Хууль зүй дотоод хэргийн яаман дээр статистикийг хөгжүүлэх үндэсний хөтөлбөрийг батлуулахаар дэмжлэг үзүүлэхийг хүссэн албан бичгийг явуулсан боловчиг хөгжлийн бодлогын бичиг баримт боловсруулах нийтлэг журмыг боловсруулсны дараагаар …
Д.Тэрбишдагва: -Гишүүний асуултад хариул. Наад бүтэц чинь ямар хамаатай юм. 
А.Ариунзаяа: -...араас нь болсон учраас бид бол хугацаатай нь холбоотой мөн л дөө дарга аа. Тэгээд одоо бол бид 2016 оны сүүлээр өргөн бариад төсвийн хүрээнд суугдсан зардлууд явж байгаа учраас одоо энэхүү хөтөлбөр нь хэрэгжээд эхэлсэн гэж ойлгож болно. 30 тэрбум төгрөг бол статистикийн тухай хуулинд заагдсан тооллого судалгааны зардлууд орсон байгаа. Тэгэхээр энэхүү хөтөлбөр маань үндсэндээ хэрэгжээд эхэлсэн байгаа. Тэгээд энэхүү хөтөлбөр бол зөвхөн Үндэсний статистикийн хорооны хүрээнд хийгдэх ажил биш сая бол бид гурав хоногийн өмнө Эрүүл мэндийн яам, Оюуны өмч, Улсын бүртгэлийн газартай хамтын ажиллагааны гэрээ зурсан байгаа. Энд бол бид нэгдсэн мэдээллийн санг бий болгох тал дээр хамтран ажиллана гэсэн санамж бичиг зурсан. Энэ бол иргэн бүрийн үнэн зөв мэдээлэлд суурилсан дундын өгөгдлийн сантай болж төрийн байгууллагуудын мэдээллийн сангийн уялдаа холбоо сайжирч олон улсын жишигт нийцсэн иргэний улсын бүртгэлийн мэдээлэлд суурилсан статистик тоон мэдээлэл гаргах тогтолцоог бүрдүүлнэ гээд. Энэхүү ажлуудын хүрээнд бол төлөвлөгөөнүүд хийгээд чадавхыг бэхжүүлэх мэдээллийн санг нэгдсэн мэдээллийн сангуудыг бий болгох ажлууд хийгдэнэ. 
Баярлалаа. 
Д.Тэрбишдагва: -Гишүүд асуулт асууж дууслаа. Төсөл санаачлагчийн илтгэлтэй холбогдуулан үг хэлэх гишүүд байна уу. Үг хэлэх гишүүн алга байна. 
Монгол Улсын Их Хурлын дэгийн тухай хуулийн 18.3-т заасны дагуу Монгол  Улсын статистикийн салбарыг 2016-2020 онд хөгжүүлэх дунд хугацааны хөтөлбөр батлах тухай Улсын Их Хурлын тогтоолын төслийн үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн томьёоллоор санал хураая. 13 гишүүн оролцож 13 гишүүн дэмжлээ. 
Чуулганы нэгдсэн хуралдаанд Байнгын хорооны санал, дүгнэлтийг Улсын Их Хурлын гишүүн Даваасүрэн танилцуулах уу. Хэн танилцуулах уу. Баттөмөр гишүүн танилцуулах уу. Баттөмөр гишүүнд чуулганы нэгдсэн хуралдаанд танилцуулна. 
Дараагийн асуудал. 

Хөгжлийн банкны нөгөө Нямаа дарга чинь ирсэн үү. Хөгжлийн банкны тухай хуулийн шинэчилсэн найруулгын төслийн эцсийн хэлэлцүүлгийн танилцуулгыг ажлын хэсэг ахалсан Улсын Их Хурлын гишүүн Ганбаатар танилцуулна. Ганбаатар гишүүнийг урьж байна. 
Ж.Ганбаатар: -Баярлалаа. Байнгын хороон дарга, эрхэм гишүүд ээ, Монгол  Улсын хөгжлийн банкны тухай хуулийн шинэчилсэн найруулгын төсөлтэй холбогдуулан Эдийн засгийн байнгын хорооноос Улсын Их Хурлын чуулганы хуралдааны дэгийн тухай хуулийн 23.5, 23.7, 24.6 дахь хэсэгт тус тус заасныг үндэслэн дараах хуулийн төслүүдийг боловсруулан танилцуулж байна. 
1.Төв банкны тухай хуульд өөрчлөлт оруулах тухай хуулийн төслийн талаар анхны хэлэлцүүлэг дээр дэмжигдсэн саналын томьёоллоор Хөгжлийн банкны тухай хуулийн 25.1, 25.2 дахь заалтыг өөрчлөн найруулж хөгжлийн банкны үйл ажиллагаанд Монголбанк хяналт тавих болсонтой холбогдуулан Төв банкны тухай хуульд өөрчлөлт оруулах тухай хуульд өөрчлөлт оруулах шаардлага үүссэн. Төв банкны тухай хуульд хөгжлийн банкны үйл ажиллагаанд энэ хууль хамаарахгүй гэж заасан байдаг. 
2.Хууль хүчингүй болсонд тооцогдох тухай хуулийн төслийн талаар хууль хүчин төгөлдөр болох хугацааг хуульд тусгайлан заасан саналын томьёолол анхны хэлэлцүүлэг дээр дэмжигдсэнээ одоо хүчин төгөлдөр үйлчилж байгаа хөгжлийн банкны тухай хуулийг хүчингүй болсонд тооцох тухай хуулийн төслийг боловсруулж хэлэлцүүлэх шаардлага үүссэн. 
3.Монгол Улсын хөгжлийн банкны тухай хуулийг дагаж мөрдөх журмын тухай хуулийн төслийн талаар Төсвийн байнгын хороон дээр валютын сангийн дүгнэлтийг ав гэсэн шалтгаанаар унасан учраас энийг түр уншихаа больё. Дараагийн хурлаар дэмжиж өгнө байх гэж Хүрэлбаатар даргад валютын сангийн дүгнэлтээ бид бол авна гэж ойлгож байгаа. 
4.Төсвийн тухай хуульд өөрчлөлт оруулах тухай хуулийн төслийн талаар мөн адил саналаар Төсвийн байнгын хороон дээр асуудал хойшлогдсон учраас Байнгын хорооны дараа Төсвийн байнгын хороо дэмжинэ гэдэгт 100 хувийн итгэлтэй байгаа гэдгээ илэрхийлье. Баярлалаа. 
Д.Тэрбишдагва: -Дэгээрээ одоо зөвхөн танилцуулгатай холбоотой асуулт асуух ёстой. Танилцуулгатай холбогдуулан асуух асуулттай гишүүн байна уу. Хүрэлбаатар гишүүн, Даваасүрэн гишүүн. Ганбаатар даргаа  та асууна.  Асуудал танилцуулсан учраас эндээсээ чөлөө аваад асуу. Гуравхан асуулт байна шүү дээ. Ер нь бол та өөрөө Байнгын хороон дарга мэдэж байгаа. Ажлын хэсгийн юугаараа хуулиараа бол зөвхөн ажлын хэсгийнхнээс танилцуулгыг нь асуух ёстой. 
Хүрэлбаатар гишүүн танилцуулгатай холбогдуулаад асуулт асуу. 
Ч.Хүрэлбаатар: -Би энэ Хөгжлийн банкны тухай асуудал яриад байгаа юм. Тэгэхдээ зарим нь ерөөсөө ойлгохгүй байх шиг байна. Өнөөдөр Монгол Улсад энэ өрийн дарамтад орчихсон энэ цаг үед олон улсын валютын сантай ойлголцож хөтөлбөр авах нь чухал болоод байна л даа. Олон улсын валютын сан хамаагүй гэж үзэж байгаа ч бас хүн байгаа байх. Гэхдээ би одоо олон улсын валютын сантай хөтөлбөр авч хэрэгжүүлэх нь зөв гэдэг байр суурин дээр хатуу байгаа. 2008, 2009 оны дэлхийн санхүү эдийн засгийн хямралыг бид нар олон улсын валютын сангийн хөтөлбөр аваад амжилттай хэрэгжүүлээд Монголын ард иргэд аж ахуйн нэгжүүдэд бараг мэдрүүлэхгүйгээр энэ амьдралыг аваад гарсан шүү дээ. Тэгэхээр одоо энэ валютын сантай байгуулах гэрээнд сөрөг нөлөө үзүүлэх магадгүй боломжтой өөрөөр хэлбэл энэ олон улсын валютын сан болон Засгийн газрын хооронд үл итгэлцэл үүсэх энэ асуудлыг ингээд Хөгжлийн банкныхан Сангийн яаманд зүтгүүлээд байгааг ойлгохгүй байна. Улаан цайм худлаа тайлбар өгч байна шүү дээ. Валютын сан бол энэ дээр ямар ч асуудалгүй бүгдийг нь дэмжиж байгаа гэдэг тайлбар хэллээ шүү. 
Хэрвээ тийм бол олон улсын валютын сангаас Хөгжлийн банкны талаар нэг ч асуудал орж ирэх ёсгүй. Нэг хууль батлуулаад аваад гаргахын тулд Их Хурлын гишүүд ч юм уу зүгээр амандаа орсон худлаа мэдээллийг өгчихдөг газар бол энэ биш л дээ. Өглөө Төсвийн байнгын хорооны хурал дээр бол Сангийн яамны төрийн нарийн бичгийн дарга маш ойлгомжтой хариулт өгсөн. Олон улсын валютын сантай гэрээ хэлцэл явагдаж байгаа. Энэ дээр албан ёсоор одоохондоо бид нар өгөхгүй гэдэг байр суурийг валютын сан илэрхийлсэн гэж хэлсэн. Гэтэл хөгжлийн банкны хүн орж ирээд асуудал байхгүй. Бүх юм тохирсон гэдэг ийм тайлбар өгч байна л даа. Аль нь үнэн юм бэ. Удахгүй энэ чинь хариу нь гарна шүү дээ. 
Гурван сарын 20-нд бид нар 580 саяа төлнө. Валютын сантай юу, сангүй юу, удахгүй ороод ирнэ. Би тэгэхээр Нямаа даргаас л асуумаар байна. Би Нямаа даргыг нэг их худлаа ярьдаг хүн гэж боддоггүй. Нямаа даргаа та энэ Байнгын хорооны гишүүдэд үнэн бодит байдлыг хэлээд өгөөч. Одоо яг бид нар ингээд батлаад явчихаар олон улсын валютын сангаас энэ Хөгжлийн банкны хуультай холбоотой ямар нэгэн асуудал дараа үүсэх үү, үүсэхгүй бол үүсэхгүй гэдгээ л хэлчих. Тэгвэл бид нар энийг чинь дэмжээд явна шүү дээ. Дахиад сарын дараа олон улсын валютын сантай гээд хөтөлбөр авчихвал олон улсын валютын сангаас энийгээ өөрчил, энийгээ өөрчил гээд ороод ирвэл энэ Их Хурлын гишүүд чинь тоглоомон мануухай биш шүү дээ. Дахиад л тэгье тэгье гээд ингээд өөрчлөөд суух юм уу. Тэгэхээр үүнд хариуцлагатай хариу өгөөч. 
Д.Тэрбишдагва: -Хүрэлбаатар гишүүн олон удаа ярьж байгаа Нямаа дарга аа. 
Ч.Хүрэлбаатар: -Ганцхан хариултын цаана албан ёсоор цаасаар хариулт өгчих гээд 14 хоног гуйгаад энэ чинь өгөхгүй байна шүү дээ. 
Д.Тэрбишдагва: -Олон улсын валютын сангаас шаардлага тавихад та нар тэрний дагуу хууль өөрчилнө гэж оруулж ирэхгүй юм байгаа биз дээ л гэсэн асуулт тавиад байгаа юм. 
2 номерын микрофоныг өгье. Нямаа дарга хариул. 
Б.Нямаа: -Хүрэлбаатар гишүүний асуултад хариулъя. Тэгэхээр гишүүний асуусан шиг яг товчхон хариулж бол чадахгүй байна. Бага зэргийн тайлбар хэлэх шаардлагатай гэж үзэж байна. Валютын сантай бид хөтөлбөрийн эхний хэлэлцээрийг 10, 11 сард хийсэн. Тэр үед тавигдаж байсан үндсэн шаардлага нь өөрөө юу вэ гэхээр Хөгжлийн банкин дээр хоёр төрлийн үйл ажиллагааг авч хэрэгжүүлэх шаардлагатай гэж үзсэн байгаа. 1 дүгээрт Хөгжлийн банк нь өөрөө хэтэрхий төсвийн үйл ажиллагааг хийж байгаа учраас бүхлээр нь төсвийн бүрэлдэхүүн хэсэгт оруулж тооцох ёстой гэдэг ийм анхны үндсэн шаардлага байсан. 
Хоёр дахь нь бол хэрвээ Хөгжлийн банкны үйл ажиллагааг төсөвтөө хамаагүй арилжааны чиглэл рүү шилжүүлэх юм бол тэрийг дагалдсан хууль эрх зүйн орчныг нь өөрчлөх хамгаалалтыг нь хийх асуудлыг шийдэх ёстой гэсэн хоёр үндсэн асуудал яригдаж байсан. Тэгэхээр тэр үед тэрнээс хойш хийгдсэн ажил бол нэгдүгээрт хөгжлийн банкны тайлан тэнцлийг бид хоёр хуваагаад Засгийн газрын төсөл хөтөлбөрүүдийг нь бүгдийг нь өнгөрсөн оны эцэст Засгийн газрын баланс уруу шилжүүлсэн байгаа. Хоёр дахь асуудал нь бол хууль эрх зүйн орчныг нь өөрчлөх асуудал байгаа. Тэгэхээр хуулин дээр бол анхандаа төслийн саналыг бол бид валютын сангаас авсан юм. 
Одоо яг хэлэлцүүлэг хийгдэж байгаа хувилбар дээр бол бид техникийн түвшинд бол санал авсан. Гэхдээ валютын сангаас бол бид яг энэ байдлаар явах юм бол дахиж хуулинд өөрчлөлт орохгүй байх асуудал гарах уу гэдэг асуудлыг албан ёсоор өгөөч гэхээр албан ёсоор хариулт өгөх боломжгүй гэж хэлж байна. Яагаад гэхээр 1 дүгээрт бид энэ асуудлыг чинь шийдэхийн тулд хуулин дээр бид өөр илүү нарийвчилсан дүн шинжилгээ хийж үзэх хэрэгтэй болж магадгүй. 
Хоёрдугаарт Хөгжлийн банкны тайлан тэнцэл дээр бид хөндлөнгийн аудит оруулж байж үнэхээр хөгжлийн банкны төслүүдийг Засгийн газрын төслүүдийг тусгаарлаж чадсан эсэхийг чинь бид үзнэ. Үүний дараа би тодорхой асуудал хэлнэ гэсэн. Гэхдээ бол энэ хийгдэж байгаа асуудлыг бол анх 12 сард яригдаж байсан тэр зарчмынхаа дагуу хийсэн гэдгийг бол бид валютын санд хэлсэн байгаа. 
Батбаяр захирлаас авсан мэдээллээр бол Төсвийн байнгын хороо хуралдаж байх үед бол валютын сангийн төлөөлөгчидтэй уулзсан юм байна. Тэр үеэр бол хуулин дээр ямар саналтай байгаагаа Батбаяр захирал хэлснийг бол түрүүн Байнгын хороон хурлын эхэнд бол хэлсэн гэж ойлгож байгаа. Тэгэхээр бид валютын сангаас бичгээр үүнээс хойш дахиж нэмэлт санал байхгүй гэдэг зүйлийг авъя гэхээр тэгж өгөх боломж байхгүй гэж байгаа. 
Д.Тэрбишдагва: -Хүрэлбаатар гишүүн тодруулъя. 
Ч.Хүрэлбаатар: -Яг төсөвтэй адилхан хэмжээний зүйл төсвөөс гараад явж байна. Энэ бүх хөрөнгө бол Засгийн газрын баталгаатай. Засгийн газрын мөртэй шууд холбоотой. Засгийн газрын хөрөнгө оруулалтын бодлоготой нягт холбоотой асуудал байгаа юм. Үүн дээр олон улсын валютын сан хүртэл хуулийг одоо нягталж үзэх ёстой гэдэг зүйлийг яриад байхад та бүгдийн хуулийг зүтгүүлээд байгаа юм бэ. Энэ үйлдэл чинь өөрөө валютын санд ямар сэтгэгдэл төрүүлэх вэ гэхээр энэ Засгийн газар чинь хулхидах араандаа орж байна гэж харагдана шүү дээ. Өгөх боломжгүй байна. Хуулийг бид нар нягталж үзэх ёстой гэдэг тайлбар хэлээд байхад заавал зүтгүүлээд байгаа нь энэ чинь ямар учиртай юм бэ. Энэ чинь хамтарч ажиллах зөв арга барил мөн үү. Нямаа дарга аа. 
Д.Тэрбишдагва: -Хоёр номерын микрофоныг өгье. 
Б.Нямаа: -Хөгжлийн банкны хувьд бол хоёр янзын хэрэгцээ байгаа. Нэгдүгээрт Хөгжлийн банкны энэ хууль эрх зүйн орчин бөгөөд энэ балансын  асуудлыг бид яаралтай шийдэхгүй бол энэ нь өөрөө Засгийн газрын бусад өр төлбөр санхүүгийн асуудалд бол ноцтой нөлөөлж болохоор ийм нөхцөл байдал үүссэн байсан. Тийм учраас энэ яаралтай арга хэмжээ авсан байгаа. Валютын сангийн хөтөлбөрийн хувьд бол бид яг эцсийн байдлаар хөтөлбөрийн эцсийн үр дүн гараагүй учраас яг үнэндээ энд бол болно болохгүй гэдэг мэдээллийг бол баталгаатай бол хэлж чадахгүй байна. Гэхдээ бол бид урьдчилан ярьж байсныхаа дагуу л хийгдэж байгаа ер нь бол. Тэгэхдээ валютын сан бол бичгээр баталгаатай дахиж өөрчлөлт оруулах шаардлагагүй гэсэн мэдээллийг.
Д.Тэрбишдагва: -Дамба-Очир гишүүн асуултаа асууя. Тэр асуултад сайн хариулаарай. Хэрвээ батлагдахгүй байлаа гэхэд ямар зөрчил үүсэхийг, энэ чинь зөрчил үүсэхгүй гэх асуудлыг бол оны өмнө баталж өгөөд энэ зөрчилгүй явах гэж ойлгож байгаа шүү дээ.
Д.Дамба-Очир: -Бид нар уг нь 2017 оны төсвийг баталж байхдаа бүгдээрэнг нь цэгцлээд төсвийн сахилга хариуцлагатай байна гэж ойлгоод тэгээд Хөгжлийн банкийг бол төсөв дээр давхар бүгдийг нь нэг хяналттай байлгая гэдэг үүднээс оруулж ирсэн гэж би ойлгож байгаа. Гэтэл өнөөдөр төсөв дээр байж байгаа зарим зардлууд жишээлбэл одоо юу гэдэг юм бэ зам нь байдаг юм уу, эрчим хүч нь байдаг  юм уу, өөр дэд бүтэцтэй холбоотой зардлуудыг хөгжлийн банк санхүүжүүлэхгүй гэж байгаа бол нэг өөр байна. Би тэрийгээ бас сайн ойлгохгүй байгаад байна. Тийм учраас төсвөөс бүр гаргана хөгжлийн банкийг гэж байгаа бол одоо дураараа дургидаг тэр юм уруугаа орно гэсэн үг. 
Өнөөдөр бид нар тэр юу гэдэг юм олон улсын валютын сангийн хөтөлбөрийг авахгүйгээр явахгүй шүү дээ. Нямаа чи энд суугаад өөр юм яриад суугаад байж болохгүй шүү дээ бид нар. Өөрөөр хэлбэл чи хамгийн их мэдээлэлтэй байгаа хүн нь тэнд байгаа шүү дээ. Сангийн яам өнөөдөр бол Монгол Улс энэ хөтөлбөрийг авахгүйгээр бусад хөнгөлөлттэй хөтөлбөрүүдийг ч авч чадахгүй, хөнгөлөлттэй зээлүүдийг цаашдаа авч чадахгүй. Энэ Монгол Улсын эдийн засгийн байдал хүндэрнэ гэж. 580 саяыг бид төлнө гээд сууж байгаа. Хөгжлийн банкны мөнгийг. 7, 8 сард бид нар тэрбум 700 сая долларыг Хятадын спотыг төлөх ёстой. Гэх мэтийн зөндөө их хүндрэлтэй асуудлууд бий шүү дээ. Одоо олон улсын валютын сантайгаа сууж байгаад хөтөлбөр уруугаа орох л асуудал ярьж байгаа. Тийм учраас өнөөдөр бол шаардлагатай бол энэ хөгжлийн банкны хуультай холбоотой асуудлыг хойшлуулсан дээр. Өнөөдөр байдал бол амаргүй байгаа  шүү дээ. Хятадын зээлийг аваад та нар тэр алдагдал урсгал зардалдаа төлнө гэсэн юм байхгүй байгаа шүү дээ. Хятадын зээл тэгж өгөх юм уу та нарт. Тийм учраас энэ болохгүй бол Хөгжлийн банкныхаа хуулийг хойшлуул л даа. Өөр арга байхгүй шүү дээ. Батбаяраа би нэг юм хэлэх гэж байна. Өмнө нь их замбараагүй байсан юмнуудыг цэгцлэхийн тулд энэ хөгжлийн банкны хууль орж ирж байгаа. Өөр ямар ч юм байхгүй. Энэ юмнуудыг чинь цэгцэлье гэдэг үүднээс Монголбанк хяналт тавина гээд орж ирж байгаа. Бүгдээрээ л хяналт тавья гэж байгаа. 
Өмнө нь явж байсан юмнуудыг байхгүй болгоё гэж байгаа. Цэгцтэй болгоё гэсэн. Тэгж л энэ хууль чинь дахин дахин орж ирж эцсийн хэлэлцүүлэг дээр явж байгаа гэж би ойлгож байгаа. Тийм учраас тийм юм байхгүй шүү. Улсын төсөвт нь хамтраад явах ёстой. Төсөв дээр нь ороод явах ёстой. Бүх л юман дээр нь. Хөгжлийн банк гэдэг бол миний ойлгож байгаагаар бол ердөөсөө мөнгө босгох хэрэгслүүд гэж би ойлгож байгаа шүү дээ. 
Тийм учраас өнөөдөр Хөгжлийн банкийг дампууруулаад хаагаа хаяна гэж хэн ч хэлээгүй шүү дээ. Өнөөдөр бол энэ Засгийн газарт оруулж ирэх мөнгө олж ирэх хэрэгсэл энэ Хөгжлийн банк юм гэж ойлгож байгаа шүү дээ би өнөөдөр. Тийм ч учраас та нар арилжааны банк, богино хугацааны, дунд хугацааны, гаднын хөрөнгө оруулалтыг босгох энэ тэрийг чинь бүгдийг нь зөвшөөрч өгөөд байгаа шүү дээ. Тэгээд юу яриад байгаа юм та нар. Би сайн ойлгосонгүй. Одоо наадахаа больцгоо. 
Д.Тэрбишдагва: -Даваасүрэн гишүүн асуултаа асууя. 
Ц.Даваасүрэн: -Би гишүүдийн хэлээд байгааг бас дэмжээд байгаа юм. Ер нь Хөгжлийн банкны анх байгуулагдсан түүхийг эргээд харах юм бол хувийн хэвшил санхүүжүүлэхэд бас хүндрэлтэй их том хөрөнгө шаардсан нөгөө талаасаа ингээд төсөв дээр очихоор төсвийн алдагдлыг хэт өсгөөд байгаа ийм төсөл хөтөлбөрүүдийг санхүүжүүлье гэж байгуулагдсан гэж би бодож байгаа. Түүнээс биш жижиг дунд үйлдвэр, үйлчилгээ, экспорт, импортыг орлох гээд тэгэх юм бол тэр банкуудаар дамжуулаад санхүүжүүлээд явж болно шүү дээ. Тэрнээс өөр шаардлага байсан учраас л бид нар энийг байгуулсан. 
Гэтэл сүүлд нь энийгээ төсөвтөө хийх ёстой юм байна шүү дээ гэсээр байгаад төсөвтөө оруулаад авсан. Одоо болохоор төсвөөсөө гаргах ёстой байна шүү дээ гээд анхныхаа концепц уруу явах гээд байх шиг байгаа юм л даа. Тэгэхээр ийм тогтворгүй бодлоор энд хандах юм бол энэ олигтой үр дүн гарахгүй. Нөгөө талаасаа олон улсуудыг янз бүрийн юм уруу чирдэг ийм л юм болно. Тэгээд энэ гол асуудал бол түрүүний яриад байгаа хуулийн зөрчилгүй хэлэлцэх ёстой гэдэг асуудал шүү дээ. Дэгийн хууль дээр байж байгаа. Одоо жишээлбэл манай Байнгын хороон дарга бол өнөөдөр хууль зөрчихгүй байх гэж бодож байна. Хуулийн зөрчилтэй байх юм бол Байнгын хороо хуулийн зөрчлийг арилгаж байх хэлэлцэх ёстой. Өөрөө болохгүй бол хууль санаачлаад гэж. Гэтэл санаачилсан хууль нь Төсвийн байнгын хороон дээр түр завсарласан байна шүү дээ. Тийм учраас бол би хэлэлцэх бол олж харахгүй л байгаад байна л даа энэ хуулийн хувьд. 
Нөгөө талаараа Хүрэлбаатар гишүүний асуугаад байгаа шиг хэрвээ бид нар одоогийн энэ валютын сангийн яриад байгаа ямар MOU гаргах нь үү гэдгийг харах ёстой байхгүй юу. Тэр өөрөө яг бидний бодитой баримтлах баримт байгаа байхгүй юу. Юу гэж үзэж байгаа юм. Түрүүн бас хэлсэн шүү дээ. Яагаад гэвэл энэ олон улсын валютын сан манай хоёрын яригдаад байгаа тэр бодлогын матрицын нэг гол хэсэг бол Хөгжлийн банк байна гээд энэ улсууд чинь өөрсдөө хэлээд байна шүү дээ. Хөгжлийн банкны захирал ч өөрөө хэлээд байна. Тийм учраас магадгүй бид нар энэ асуудалд анхааралтай хандахгүй бол баталчихдаг. Одоо эд нар нь нь буцахдаа MOU дээрээ нэг ийм юм бичээд үлдээдэг. Танайх ийм хууль баталсан байна лээ. Төсөвтөө нэгтгэсэн байна лээ, буруу байна лээ. Хөтөлбөр хэрэгжүүлэхэд ийм ийм зүйл заасан. 
Дараа нь энийг дахиад буцаагаад оруулж ирэх юм бол бид нар энэ улсуудтай хариуцлага ярьдаг л байх хэрэгтэй л дээ. Их Хурал чинь тоглоомын газар биш шүү дээ. Тийм учраас сайн тэмдэглээд ав, бичээд ав. Бидэнд Ерөнхий сайдаас авхуулаад бүгдтэй нь хариуцлага тооцох эрх байгаа шүү дээ. Зүгээр хаан болсон гээд ингээд л тэрийг л дагаад л бүх юм болдог гэж бодож байгаа бол энэ том эндүүрэл шүү. Юм солигддог, өөрчлөгддөг. Тийм учраас энэ дээр бол тийм алсаа харсан байдлаар хандах нь зөв байна. Хэдхэн хоногийн дараа хөтөлбөр батлагдлаа энийгээ өөрчилье гэж ингэж л болохгүй. 
Тийм учраас энийг нэлээд сайн нухацтай ярьж байгаад хэрэв шаардлагатай гэвэл протоколдоо тэмдэглээд явуулбал явуул л даа. Тэгээд явуулаад дараа нь харин одоо эргэж энэ орж ирэх юм бол хариуцлагаа л ярья. Би Батбаярыг буруутгахгүй байна. Яагаад гэвэл энэ хүн ажлаа л бодоод байна шүү дээ. Тэр батлах эсэх чинь бид нарын өөрсдөөс шалтгаалах бид нарын бүрэн эрхийн л асуудал шүү дээ. 
Дэгийн хуулиа зөрчөөд явах уу, явахгүй юу гэдэг бол бид нарын шийдэх асуудал. Уг нь бол дэгээ зөрчдөггүй л байх ёстой бид нар. Тэгэхээр Төсвийн байнгын хороон дарга, Эдийн засгийн байнгын хороон дарга валютын сангийн мишнийг уулзъя гэж хүсэлт тавьж болно. Төлөөлөгчийн газрын төлөөллийг нь дуудаад уулзаж болно. Хурдан шийдье гэх юм бол. Үлдэж байгаа хугацаанд уулзаад энэ дээр бол ямар нэгэн асуудалгүй юм байна гэвэл хэлэлцээд л явъя. 
Д.Тэрбишдагва: -1 минут Даваасүрэн гишүүнд нэмж өгье. 
Ц.Даваасүрэн: -Тайлан баланс гарах гээд 3 сарын 20-д гэхэд бүгд гарах ёстой. Тэгэхээр тийм шаардлага байгаа нь бол үнэн. Тэгээд энийг шийдэж өгөх ийм шаардлага чинь өөрөө байна шүү дээ. Манай бизнесийн цаг үе чинь цикль чинь ингээд хавраас эхлэх нь. Тэрний өмнө л энийг шийдээд өгөөч. Нэг ч төсөл хөтөлбөр явуулъя гэж бодоод байгаа нь зөв. Нөгөө талаасаа манай гишүүдийн тэр валютын сангийн хөтөлбөртэй чинь яаж байна гэж хардах нь бас л бодох ёстой бодол шүү дээ. Тэгээд энийг нэг хурдан шийдье гэвэл та бүгд валютын сангийнхантай нь уулзчих л даа. Уулзъя гэхэд уулзах байлгүй дээ. Би хуучин Байнгын хороон дарга байхдаа уулзаад л байдаг байсан шүү дээ. Тэгээд уулзаад сонсоод тэд нар үнэхээр бодлогын матрицад оруулах гэж байгаа бол ямар ч боломж байхгүй наадах чинь. 
Д.Тэрбишдагва: -Ер нь бол манай гишүүдийн хэлж байгаа үнэн л дээ. 2017 оны төсвийн тухай хуулийн 9.22 дугаар зүйлд 4 дүгээр хавсралт нь бүр тодорхой байгаа юм. Монгол Улсын Хөгжлийн банкны эх үүсвэрээр төсвөөс эргэн төлөгдөх нөхцөлтэй 2017 онд санхүүжигдэх төсөл арга хэмжээг, барилга байгууламжийн жагсаалтыг баталсантай энэ бол нийцэхгүй байгаад байгаа юм л даа. Одоо бол тэртээ тэргүй энэ дээр бол санал хураахгүй. Эцсийн хэлэлцүүлэг учраас Улсын Их Хурал уруу шууд оруулна. Улсын Их Хурал дөрөв дэх өдөр хүртэл Хүрэлбаатар дарга дахиж энэ олон улсын валютын сангийн нөхдүүдтэй уулзсаны дагуу дахиад энэ хуульд өөрчлөлт оруулахгүй юм байна гэсэн ойлгоцоор байх юм бол ингээд явах байх. Тэгэхгүй Улсын Их Хурлын гишүүд Их Хурал дээр горимын санал гаргаж болдог. Хэрвээ энэ олон улсын валютын сангийн үнэхээрийн энэ дээр санал энэ хуулин дээр ямар нэгэн эсрэг санал байхгүй гэсэн тийм байдалтай байгаа бол энэ Хөгжлийн банкны тухай хуулийн шинэчилсэн найруулгын төслийг дагасан Монгол Улсын Хөгжлийн банкны тухай хуулийг дагаж мөрдөх журмын тухай хуулийн төслүүдийг бас боломжийн хэмжээгээр яаралтай хэлэлцүүлээд зөрчилгүй болгох гэсэн ийм л хоёр гарц байгаа юм. 
Тийм учраас энийг тэгээд манай гишүүд ч анхаарна биз. Энэ ажлын хэсгийнхэн Хөгжлийн банкныхан, Сангийн яамныхан аль алт талдаа л анхаарна биз дээ. Ингээд хөгжлийн банкны тухай хуулийн шинэчилсэн найруулгын төслийг эцсийн хэлэлцүүлэгт бэлтгэсэн танилцуулгыг төслийн эцсийн хувилбарын хамт нийт гишүүдэд тараах ёстой. 
Нэгдсэн хуралдаанд илтгэх гишүүнийг томилъё. Нэгдсэн хуралдаанд ажлын хэсгийн ахлагч Ж.Ганбаатар гишүүн илтгэнэ. Баярлалаа. 
Дараагийн асуудал.
Зээлийн гэрээ чинь даргын зөвлөл дээр байгаагүй. Гэнэтхэн энэ гэрээ чинь яагаад ороод ирэв. Монгол Улсын Засгийн газар, Хөдөө аж ахуй хөгжүүлэх олон улсын сангийн хооронд байгуулах зах зээл ба бэлчээрийн удирдлагын төслийн нэмэлт санхүүжилтийн хэлэлцээрийн төслийн талаарх төсөл санаачлагчийн илтгэлийг сонсоно. Илтгэлийг Хүнс, хөдөө аж ахуй хөнгөн үйлдвэрийн сайд Сэргэлэн танилцуулна. Сэргэлэн сайдыг урьж байна. Гуравдугаар микрофоныг өгье. 
П.Сэргэлэн: -Байнгын хорооны дарга эрхэм гишүүд ээ, Монгол Улсын Засгийн газар Хөдөө аж ахуйг хөгжүүлэх олон улсын сангийн санхүүжилтээр зах зээл ба бэлчээрийн удирдлагын төслийг 2011-2016 оны хооронд хэрэгжүүлсэн бөгөөд төслийн хүрээнд Архангай, Булган, Говь-Алтай, Хөвсгөл, Хэнтий аймгийн сонгогдсон 89 суманд хамрагдаж нийт 120 бэлчээрийн малчны бүлэг 455 эмэгтэйчүүд давамгайлсан бүлэгт дэмжлэг үзүүлэн ажилласан. Төслийн үйл ажиллаагааг үргэлжлүүлж тогтвортой байдлыг хангах төслийн үр өгөөжийг дээшлүүлэх үүднээс 9.6 сая долларын нэмэлт санхүүжилтийг хөдөө аж ахуйг хөгжүүлэх олон улсын сангаас аваахаар төлөвлөөд байна. Санхүүжилтийн ерөнхий мэдээлэл зээлийн хэмжээ 9.6 сая ам доллар. Хүүгийн хэмжээ 1.25 хувь, үйлчилгээний шимтгэлийн хэмжээ 0.75, эргэн төлөх хугацаа 25 жил. Үндсэн төлбөрөөс чөлөөлөгдөх хугацаа 5 жил. Төслийн гол зорилго нь төсөлд хамрагдсан аймаг сумдуудад нэмүү өртгийн сүлжээг бий болгох замаар ядуу иргэд болон малчдын амьжиргааг сайжруулж ядуурлыг бууруулахад оршино. Төсөл 2021 он хүртэл 5 жил хэрэгжинэ. 
Монгол Улсын Засгийн газрын 2017 оны 2 дугаар сарын 1-ний өдрийн хуралдаанаар нэмэлт санхүүжилтийн хэлэлцээрийг дэмжиж Улсын Их Хурлын Байнгын хороодтой зөвшилцөхөөр тогтсон бөгөөд энэхүү зээлийн хэлэлцээрийн төслийг хэлэлцэн шийдвэрлэж өгөхийг хүсье. 
Анхаарал тавьсанд баярлалаа. 
Д.Тэрбишдагва: -Сэргэлэн сайдад баярлалаа. Ажлын хэсгийг танилцуулъя. Хүнс, хөдөө аж ахуй, хөнгөн үйлдвэрийн сайд Сэргэлэн, Сангийн яамны төрийн бичгийн дарга Нямаа, Сангийн яамны Хөгжлийн санхүүжилтийн газрын дарга Доржсэмбэд, Хүнс, хөдөө аж ахуй, хөнгөн үйлдвэрийн яамны Мал аж ахуйн бодлогын хэрэгжилтийг зохицуулах газрын дарга Чой-Иш, Хүнс, хөдөө аж ахуй, хөнгөн үйлдвэрийн яамны Гадаад хамтын ажиллагааны хэлтсийн дарга Занданбал, Сангийн яамны Хөгжлийн санхүүжилтийн газрын зээл тусламжийн бодлогын хэлтсийн дарга Болор, Сангийн яамны Хөгжлийн санхүүжилтийн газрын Зээл тусламжийн бодлогын хэлтсийн мэргэжилтэн Мөнхтуяа гэсэн ажлын хэсэг байна. Ажлын хэсгийг танилцууллаа. 
Монгол Улсын Их Хурлын дэгийн тухай хуулийн 28.6-д заасны дагуу төсөл санаачлагчийн илтгэлтэй холбогдуулан асуух асуулттай гишүүд байна уу. Бат-Эрдэнэ гишүүнээр тасаллаа. Оюунчимэг гишүүн  асуултаа асууя. 
М.Оюунчимэг: -Энэ төслийн нөхцөл байдлыг харахад хүү нь 1.25, шимтгэлийн хэмжээ 0.75 гээд нэлээд боломжийн харагдаж байна. Төлөх хугацаа нь ч гэсэн урь юм байна. Тэгээд энэ 455 эмэгтэйчүүд давамгайлсан бүлэгт дэмжлэг үзүүлнэ гээд тэгж байна л даа. Тэгэхээр энэ эмэгтэйчүүдийг ямар үзүүлэлтээр шалгуур нь ямар байх вэ. Өмнө бас яг энэ Баттулга сайдыг Хүнс, хөдөө аж ахуйн сайд байхад энэ хэмжээний төслийн талаар бид нар яваад судалгаа энэ тэр хийж байхад ихэнх нь зорилтот бүлэг биш зорилгот бүлэгт очсон ийм жишээ маш их байгаа л даа. Тэгэхгүй гэх баталгаа байгаа юм. Хяналтыг яаж тавих вэ. 
Д.Тэрбишдагва: -Хэн хариулах вэ. Чой-Иш дарга хариулъя. 
Л.Чой-Иш: -Гишүүний асуултад хариулъя. Урьд өмнө бас хэрэгжүүлж байх явцад тэр эмэгтэйчүүдийн болон ялангуяа эмэгтэйчүүд давамгайлсан бүлгүүд байгуулагдаж тэрэн дээр бас төсөл хэрэгжиж байсан тохиолдлууд байгаа. Сайн тал байгаа. Бас алдаатай талууд гарсан. Таны бас хэлсэнчлэн сайн тал нь бол энэ эмэгтэйчүүдийн бүлгээр хийгдэж байгаа тэр цех оёдлын цех ч байдаг юм уу тэд нар хамтраад хийж байгаа ажлууд дээр зээлийн эргэн төлөлт бол маш их өндөр гарч ирж байсан. Дээр нь бол тоног төхөөрөмжийн хувьд бол бас шинэчлээд хамтаараа бас ажиллах ийм давуу талууд бүрдэж өгсөн ийм давуу талуудтай. Одоо цаашид хийх гэж байгаа ажил дээр бол  энэ өрхийн хувьд тухайн өрх дотроо яг орлогоо болж байгаа энэ эмэгтэйчүүдийн хувьд бол  ажлын байр нэмэгддэг, тоног төхөөрөмжийн хувьд бас давуу тал болох энэ талаа бас нэмэгдүүлээд үүгээр дамжаад бас хоршоодыг байгуулах ийм давуу талууд бий болох хамтраад ажилладаг хоршоо цехүүд тогтвортой ажиллах тухайн орон нутгийн нэр брэнд бүтээгдэхүүнүүдийг гаргах ийм бололцоо нөхцөлүүдээр хангаж өгөх давуу талтай байгаа юм гэж хэлэх гэсэн юм. 
Д.Тэрбишдагва: -Баярлалаа. Ж.Бат-Эрдэнэ гишүүн асуулт асууя. Хяналт тавих энэ тэр асуудал дээр дутуу хариулаад байна шүү. Та нар асуултыг нь сайн тэмдэглэж аваад тодорхой хариул. 
Бат-Эрдэнэ гишүүн асуултаа асууя. Бат-Эрдэнэ гишүүний асуултын дараа Оюунчимэг гишүүний дутуу асуултад хариулъя. 
Ж.Бат-Эрдэнэ: -Энэ зайлшгүй дэмжих ёстой төсөл байна. Ер нь бол Монгол Улсын хөгжлийн нэлээд том бодлогын хүрээнд яригддаг нэг зүйл маань жижиг дунд үйлдвэрлэлийг хөгжүүлэх асуудал шүү дээ. Бид энийг бол яриад байгаа. Сэргэлэн сайддаа энэ талаар л сүүлийн үед л ярьдаг л болоод байна л даа. 
Нэгдүгээр асуулт бол энэ Архангай, Хөвсгөл, Булган, Дорнод гээд энэ нэлээд хэдэн аймгууд байна. Энэ аймгууд дээр хуваарилалтаа яаж хийх юм бэ гэдэг дээр тодорхой хариулт өгөөч. Ер нь одоо боловсруулах үйлдвэр тэр тусмаа хүнсний ногоо боловсруулах сүү сааль боловсруулах хуурай сүү боловсруулах, мал нядлах, мах боловсруулах гээд үнэхээр л орон нутагт хэрэгцээтэй үйл ажиллагаанд зарцуулахаар бас заасан байна. Тийм учраас энэ дээр хуваарилах яаж энэ төслөө шалгаруулах юм, яаж санхүүжилтээ хийх юм, ямар ямар аймгуудад ямар хэлбэрээр нэг аймагт хэдий хэмжээний хөрөнгө мөнгө хуваарилагдах вэ гэдэг төсөөллөө хэлж өгөөч. 
Хоёрдугаарт Сэргэлэн сайдыг олдсон дээр нэг асуулт асууя. Энэ одоо хавар цаг болоод ноолуур гарах цаг нь болоод байгаа юм. Энэ асуудлыг Байнгын хороогоор оруулж ирээд үнэхээр энэ ноолуур гэдэг асуудал маань Монгол Улсын стратегийн бүтээгдэхүүн мөн юм уу. Стратегийн үйлдвэрлэл мөн юм уу гэдэг дээр хариулт хэлээд бид нар үйл ажиллагаагаа нэг жигдрүүлээд нэгтгээд хамтраад энэ Байнгын хороо юм уруу оруулаад ингээд түрээд явъя гэж бодсон юм уг нь. Энэ дэлхийн зах зээлийн чинь 48 хувийг нь Хятад ноолуур, 40 хувь нь бол Монголын ноолуур эзэлдэг юм байна шүү дээ. Үндсэндээ бол бүхэл бүтэн дэлхийн 50 хувийн ноолуурын зах зээл дээрх тоглогч нь Монгол Улс гэж би ийм мэдээлэл аваад байгаа юм л даа. Үнэхээр дэлхийн хэмжээний 50 хувийн тоглогч л юм бол бид нар энэ тоглосон шигээ тоглоё л доо. 
Нийт жил бүр гарсан ноолуурын 80 хувийг нь шахам гадагш нь Хятадуудад өгч гаргачхаад өөрсдөө 20 хувь дээр нь бөөстэй, бөөсгүй янз янзын хялгас ноолууртай хольж байгаад ноолуурын бүтээгдэхүүнийг хийсэн болоод сүлжсэн болоод ингээд нэг тоглож байдаг. Ингээд нэг үйлдвэрлэлээ явуулж байдаг. Би бол юу хүсээд байна вэ гэхээр дэлхийн зах зээл дээрээ тоглоё. 50 хувийн ноолуур гаргадаг юм бол 50 хувийн хэмжээндээ бол зах зээл дээр нь оръё. Энийг та бүхэн яг яаж хараад байгаа юм бэ. Үнэхээр тийм хэмжээнд байгаа бол Засгийн газрын бодлого болоод нэг үйлдвэрлэлээ аваад явъя л даа. Энэ чинь гурван их наяд хүртэл хэмжээний мөнгө төгрөг олох бололцоо байна гэсэн ийм судалгаа гарч ирээд байна шүү дээ. Эдийн засаг хүнд байгаа нөхцөл байдал энэ чинь үнэхээр гижигдсэн ийм асуудал болоод байна шүү дээ. Тэгэхээр энэ дээр бас нэг хариулт хэлж өгөөч гэсэн хоёр асуудал байна. 
Д.Тэрбишдагва: -Сэргэлэн сайд хариулах уу. 
П.Сэргэлэн: -Бат-Эрдэнэ гишүүний асуултад хариулъя. Энэ төслийн хамрах хүрээнд аймгууд сонгогдсон. Архангай, Дорнод, Булган, Дундговь, Хэнтий, Сүхбаатар, Өвөрхангай гэж аймгууд сонгосон. Манай Хөдөө аж ахуйн олон улсын хөгжлийн сан өөрөө бас энэ сонгох шалгах юмандаа орсон түрүүн нь бас өмнө нь үр дүнтэй сайн явсан юмнуудаа бас баталгаажуулъя. Илүү үр дүнд хүргэе гэсэн байдлаар эд нарыг сонгосон. Сумдаа сонгохдоо бол шалгуур үзүүлэлтүүдийг тавьж байгаа. Энд нь ядуурлын төвшин, хүн амын тоо, ядуу өрхийн тоо, малын тоо, малчин өрхийн тоо, ижил төсөлтэй хөтөлбөрүүдтэй давхцахгүй байх. Үйлдвэрлэл цаашид өргөжүүлэх боломж шаардлага зах зээлд нэвтрэх боломж тэгээд төслийг үр ашигтай өргөжүүлэх үүднээс газарзүйн байрлал гээд олон зүйлүүдийг нь бас сонгож сумдаа сонгоно гэж төлөвлөж байгаа. Тэгээд энэ төсөл хөтөлбөрүүд бол ер нь бас өмнө нь хөдөө аж ахуйн хөгжлийн сан өөрөө хийж байгаа учраас тодорхой суурь судалгаатай. Бас 11 оноос хойш өнөөдрийг хүртэл бас 5, 6 жил явсан учраас бас үр дүнгээ үзэх ийм зорилготой хөтөлбөр 2 дахь шатанд. 
Ийм учраас бол энэ аймгуудын хуваарилалт сумдын сонголт бол бас харьцангуй гайгүй болох байх гэж бодож байгаа. Бид нар бас 14, 15-ны үеэр бас уулзаж зарим нэг аймаг сумдаа бас нэмэх чиглэлээр бас ярьж хөөрч байгаа зүйл байгаа. 
Хоёр дахь асуудал ноолуурын хувьд бол Хөдөө аж ахуйн яам, Засгийн газраас бас бодлого барьж байгаа. Бид ноолуур гээд хөтөлбөр бий болгохоор ажиллаж байна. Монгол Улс 8500 орчим тонн ноолуур авдаг. Үндсэндээ 500 орчим сая долларын борлуулалт хийгддэг. Манай нийт ноолуурын 40 орчим хувийг бол ченжүүд худалдаж аваад гадагш нь гаргадаг. Тийм учраас бол бид аль болохоор ноолуураа болж өгвөл бүгдийг нь чадахгүй бол тэрнээсээ 70, 80 хувийг нь ч гэсэн өөрсдөө аваад тэгээд эндээ хагас боловсруулалтыг нь хийгээд ингээд худалдаанд оруулах үйлдвэрлэлд оруулах чиглэлээр ажиллаж байгаа. Тэгээд бид нар ноолуур гэж хөтөлбөр Засгийн газар дээр баталж гаргаад тэгээд гишүүдээ танилцуулаад энийгээ хэрэгжүүлээд явна гэсэн бодолтой ажиллаж байгаа. Тун удахгүй танилцуулагдна. 
Д.Тэрбишдагва: -Баярлалаа. Хоёр асуулт байна.  Сангийн яамнаас асууя. Хөдөө аж ахуйг хөгжүүлэх олон улсын сангийн хооронд байгуулсан төслийн нэмэлт санхүүжилтийн хэлэлцээрээр 9 их наяд 9 сая 9.06 ам доллар авах асуудал ярьж байна л даа. Улсын өрийн хэмжээнд хир нөлөөлөх вэ. Дээр нь энэ материалыг бол өчигдөр л авсан. Тэгээд энэ тээврийн хэрэгсэл гэсэн юман дээр нэлээд их юм яваад байна даа. 620 мянган доллар тээврийн хэрэгсэл дээр нь тээврийн хэрэгсэл тоног төхөөрөмж гээд тээврийн хэрэгсэл тоног төхөөрөмж гэдэг нь яагаад ямар учиртай багаж хэрэгсэл тоног төхөөрөмж гэвэл ойлгоно. Тээврийн хэрэгсэл асуудлууд нэлээд байх юм. Энэ ямар зориулалттай юм бэ. 
Дээрээс нь энэ нөгөө бэлчээрийн нэр нь бол энэ бэлчээрийн удирдлагын төсөл гээд энэ зах зээл бас бэлчээрийн удирдлагын төсөл. Зах зээлийг нь бол ойлгож байна. Овоо аятайхан шиг үйл ажиллагаа хийх юм уу гэж харагдаад байна. Яг бэлчээрийн удирдлага гэхээр яг зах зээлийг нь бэлчээрийн удирдлагатай холбож өгөх юм уу. Өмнө нь одоо бэлчээрийн удирдлагын чиглэлээр мөн олон төслүүд явагдсан дээ. Энэ төсөл хэрэгжсэнээр бэлчээрийн даац сайжрах эсвэл ургамлын тариалалт нөгөө бэлчээрийн ургамлыг хаших энэ тэр гээд бэлчээр дээр нь ямар дэвшил гарах вэ. Одоо чинь бид нарын нэг гол асуудал мал нь өсөөд байдаг бэлчээрийн даацаа дийлэхээ больж эхэлж байгаа учраас үүнтэй холбогдуулаад бусад төсөл хөтөлбөртэй холбогдуулаад ямар уялдаа холбоо үр дүн гарах вэ гээд. Ийм хоёр гурван асуулт асууя. 
Нямаа дарга хариулъя. 
Б.Нямаа: -Тэрбишдагва гишүүний асуултад хариулъя. Улсын өрийн хувьд 2016 оны жилийн эцсийн байдлаар төсвийн өрийн хэмжээ ДНБ-ний өнөөгийн үнэ цэнээр илэрхийлснээрээ 78 орчим хувьтай байгаа. Энэ оны хувьд бол Төсвийн тогтвортой байдлын хуулиар 85 хувиас хэтрэхгүй байна гэсэн хуулийн зохицуулалттай. Тэгэхээр энэ 85 хувьдаа цаашлаад 80 хувь гээд ингээд буураад явах ёстой. Гэхдээ энэ төслийн хувьд бол 1 дүгээрт хөнгөлөлттэй зээл байгаа. Хөнгөлөлттэй зээл учраас өнөөгийн үнэ цэнэ нь байгаа нэрлэсэн хэмжээнээсээ нэлээд бага хэмжээтэй гарна. Мөн олон жил гурав дөрвөн жилийн хугацаанд ингэж хэрэгжүүлэх төсөл учраас жил бүр ирж байгаа өрийн дарамт нь бол харьцангуй бага ийм төслүүд байгаа. Ер нь бол өрийн хязгаар нэгэнт ингээд тогтоогдсон тэрэндээ их ойрхон очсон байгаа учраас бид бол аль болохоор хөнгөлөлттэй эх үүсвэрийн зээл тусламжийг авч ашиглаж байгаад төсөл хэрэгжүүлнэ гэсэн ийм байдлаар хэрэгжүүлээд явж байгаа. Тээврийн хэрэгсэл гэсэн энэ зүйлийн хувьд бол өмнө нь хэрэгжээд дуусаж байгаа энэ төслийнх нь хүрээнд зарцуулагдсан дүнгүүд нь бол орсон байж байгаа. 
Энэ төслийн хүрээнд төслийн нэгжийн өөрийн тээврийн хэрэгслээс гадна сумдууд төсөл хэрэгжиж байгаа нэгжүүдэд бас трактор тоног төхөөрөмж дээр өгч байсан ийм зүйл байгаа. Тэгэхээр энэ бол шинээр нэмэгдэж байгаа нэмэлт санхүүжилт дээр бол байхгүй байгаа. 
Д.Тэрбишдагва: -Гурван номер Сэргэлэн сайд хариулъя. Бэлчээртэй холбоотой асуудлаар. 
П.Сэргэлэн: -Энэ төслийн бас нэг зорилго нь бэлчээрийн менежмент уур амьсгалын өөрчлөлт дасан зохицох гэсэн хоёр бүрэлдэхүүн хэсгийг бас нэлээд онцгой анхаарч үзсэн. Байнгын хорооны даргын хэлдгээр ер нь л одоо төсөл хөтөлбөр бүр дээр л бэлчээрийн менежмент, бэлчээрийн менежмент гээд байдаг. Тэгээд энэ нь сайжраад үр дүнд хүрсэн зүйл бас байгаа гэдэг шүүмжлэл бол бас хүлээж авч байгаа юм. Тэгээд бэлчээрийн менежментийн хувьд бол ер нь зөвхөн бэлчээрийг ашиглах бэлчээрийг сайжруулах чиглэлээр ажиллахаас илүү малынхаа удам угшлыг сайжруулж малынхаа чанарыг сайжруулж малынхаа тоо толгойг цөөлөх чиглэл уруу анхаарч энэ уруу бас нэлээд анхаарал хандуулах шаардлагатай юм уу гэж үзэж байгаа юм. Тэгээд манай энэ төслийн гол зорилго бол хөдөөгийн малчдын ядуурлыг бууруулах  малчдын тогтмол орлоготой болгох чиглэлд онцгой анхаарал хандуулна гэсэн байгаа. Тэр утгаар нь бол бид бас ашиг шим өндөртэй мал дотоодын болон гадаадын энэ малаар малчдыг малжуулах чиглэлд бас энэ төсөл хөтөлбөр дээр зорилго чиглэл нь туссан байгаа. Энэ 14, 15-нд манай яамны төлөөлөгчид энэ ажлын хэсгийнхэнтэй уулзаж энэ зээлийн зарцуулалт зориулалтын чиглэлээр бол санал солилцохоор болсон. Төлөвлөгөөнд орсон байгаа. Энэ чиглэлээ бол бид нар ер нь нэг барьцтай гарт харагдахуйц тодорхой зүйлүүд энэ төсөл хөтөлбөр хэрэгжсэний дараа үр дүн байх ёстой гэдэг утгаас нь нэлээд харъя, яръя гэсэн ийм зорилготой байгаа. 
Д.Тэрбишдагва: -Гишүүд асуулт асууж дууслаа. Одоо үг хэлэх гишүүн байна уу. Оюунчимэг гишүүний хяналтын тогтолцоотой асуудлаар хэн хариулах юм. Хариулах хүн байна уу. 
Э.Болор: -Ямар шалгуур үзүүлэлтүүдээр тэр эмэгтэйчүүдийн бүлгээс тэр санхүүжилтийг авдаг вэ гэдэг тал дээр шалгуур үзүүлэлтийн хувьд нэгдүгээрт тэд нар нэгдсэн ажлын байр дээр хамтарч ажиллах ийм сонирхолтой. Тэр дагуугаа төсөл бичсэн байх ёстой. Зөвхөн төсөл бичсэн төдийгүй тэд нар бас хамт урьдчилан сургалтад хамрагдаад хамтран ажиллах тайлан тооцоогоо гаргах эдийн засгийн тооцооллоо хийх гэх мэтчилэнгээр сургалтад хамрагдсан байх шаардлагатай байж байгаа. Тэр дагуугаа төслүүд арилжааны банкуудаар дамжиж олгогдож байгаа. Тэгэхээр арилжааны банк дээр бас шалгуур үзүүлэлт тавигдаж байгаа. Эргэн төлөгдөх нөхцөлүүд болон зээлийн батлан даалт дээр бас тусгайлан төслүүдээ бас танилцуулж байж гол төлөв нөгөө орон нутагт бизнес эрхэлж байгаа болохоор үл хөдлөх хөрөнгө ч гэдэг юм уу зээлийн баталгаан дээр дутагдалтай байгаа талууд байдаг. Тэгээд тэрэн дээр бол ихэнх хувь нь зээлийн батлан даалт авах шаардлага гарч байгаа. Энэ хоёр байдлаар банкин дээр мөн зээлийн батлан даалтын сангууд дээр төслөө хүргүүлж шийдвэрлэгдэж байгаа. 
Дээр нь бол банкнаас давхар шалгуур эргэн төлөгдөх нөхцөл бусад нөхцөлүүдийн банкны шалгууруудаас нэмж орж ирж байгаа. Хэрэгжүүлэх тал дээр бол орон нутаг дээр төслийн нэгж, аймаг бас сумын амьжиргааг дэмжих зөвлөл гэх мэтчилэнгээр энэ хэрэгжилтийн явц дээр бол байнга хяналт тавигдаад явагддаг. 
Нэгдүгээрт бол орон нутаг, хоёрдугаарт бол тэр төслийн нэгжийнхэн хяналтаа давхар тавьж байгаа гэдгийг хэлэх гэсэн юм. 
Д.Тэрбишдагва: -Оюунчимэг гишүүнээр тасаллаа. Бат-Эрдэнэ гишүүн. 
Ж.Бат-Эрдэнэ: -Баярлалаа. Энэ төсөл хэрэгжүүлэх ямар ямар жижиг дунд үйлдвэрлэл дээр хэрэгжүүлэх гээд энд нэг хэд хэдэн зүйл бичээтэй байна л даа. Хөрөнгө оруулалт нь хүнсний ногоо боловсруулах, сүү сааль хураах, хуурай сүү үйлдвэрлэх, мал нядлах, мах боловсруулах гээд ерөөсөө бидний мөрийн хөтөлбөр дээр хийж байсан зайлшгүй орон нутагт хийх ёстой ийм зүйлүүдийг та бүхэн маань оруулаад ирж байгаа нь маш их сайшаалтай байна. Тэгээд хамгийн гол нь түрүүн би бас хэлсэн. Энэ орон нутагт жигд судалгааныхаа үндсэн дээр хуваарилах тал дээрээ анхаараарай. 
Хоёрдугаарт орон нутагт байгаа Тамгын газартай холбоотой ажиллаж түрүүн бас Сэргэлэн сайд та өөрөө хэлж байсан. Газар нутгийн үйлдвэрлэлийн газрын зургаа бол гаргая гэж ярьсан шүү дээ. Тэр газрын зургийнхаа дагуу бол жишээ нь энэ дурдсан аймгуудын хэмжээнд ямар ямар үйл ажиллагаа явуулах нь зүйтэй вэ гэдгийг нь сайхан тодорхойлоод тэрийгээ аймаг орон нутагт нь ийм ийм чиглэлээр бол танай аймагт бол үйл ажиллагаа явуулах нь зайлшгүй байна гэсэн ийм холбоосоо хийгээд тэгээд ажиллаарай гэсэн санал байна. 
Хоёрдугаарт саяны ноолууртай холбоотой асуудал маань өнөөдөр ингээд хоёр сар гарлаа, иргэд ноолуур маань тэгээд гурван сараас таван сар уруу дөхүүлээд ингээд дуусдаг. Ийм цаг хугацаатай холбоотой уралдсан ийм ажил байгаа юм. Тийм болохоор би таныг бас яараач энэ дээр бас нэлээд ажлаа түргэвчлээч гэж хүсээд байгаа юм. Тийм болохоор цааш цаашдаа энэ ноолуураа бас гадагш нь гаргадаг биш та бас сая 40 хувьтай гээд тэгж байх шиг байна. Надад ирсэн тооцооллоор бол 70 хувь нь гадагшаа гараад явдаг гэсэн тооцоо орж ирээд байгаа юм. Тэгэхээр хэдүүлээ энэ ноос ноолуурын холбоотой хамтраад үйлдвэрлэгчтэйгээ хамтарч байгаад энэ Байнгын хороон дээр дахиж нэг үйл ажиллагаагаа танилцуулаач гэсэн саналыг бол тавьж байна. Ойрын хугацаанд ярилцаад тэгээд тодорхой хэмжээний чиглэлийг Засгийн газарт өгөөд тэгээд ажил болгох тал дээр нь бол хамтраад ажиллая гэсэн саналыг бол гаргаж байна. Баярлалаа. 
Д.Тэрбишдагва: -Оюунчимэг гишүүн саналаа хэлье. 
М.Оюунчимэг: -Саналаа хэлэхээс өмнө түрүүн асуултад хариуллаа. Би яг судалгаа хийж байхад хэд хэдэн удаа цуврал нэвтрүүлэг хийгээд тарж байхад сая яг тэр сургалтад хамрагдсан хүмүүсийг хамруулна нэрийн дор сургалт нь хэзээ болох нь тодорхойгүй тэр нь ингээд мэдээллээ бараг нууц маягаар яваад дараа нь сургалтад хамрагдах нэрээр хүмүүс сонгож сургалт хамруулаад тэгээд сургалтад хамрагдсан хүмүүс гэдэг нь нөгөө зорилтот биш зорилготой бүлгүүд хамрагдаад тэгээд яг жинхэнэ хамрагдах ёстой хүмүүс нь бид хамрагдсангүй гээд. Яагаад та нар хамрагдаагүй юм бэ гэтэл сургалт нь хэзээ болсон мэдээлэл бид нарт ирээгүй. Хүнс хөдөө аж ахуй яаман дээр сургалт болж байгаа мэдээллээ өгдөггүй тийм зөрчил маш их байсан шүү. Тийм учраас би ингэж асуугаад байгаа юм. Тэгээд энд бас ингэсэн байна л даа. Үүний гол зорилго бол нөгөө эмэгтэйчүүд ядуу эмзэг бүлгийн иргэд, тэгээд өрх толгойлсон эмэгтэйчүүд гэсэн зорилтот бүлэг бол нь гол нь гэж та бүхэн тодорхойлсон байна. 
Тэгэхээр би яг энэ 455 тэр эмэгтэйчүүд гэдэг дээр өөрөө хяналт тавьж бас ажиллах болно шүү гэж та нарт хэлмээр байна. Яагаад гэвэл намын мөрийн хөтөлбөрт ч, Засгийн газрын мөрийн хөтөлбөр дээр ч өрхийн бизнесийг дэмжих, бас өрх толгойлсон эмзэг бүлгийг дэмжих гэдэг бол хамгийн нэгдүгээр зорилго байгаа. 
Эдийн засаг амаргүй байгаа энэ үед  ч гэсэн энэ бол бид нарын нэгт анхаарах зүйл байгаа шүү дээ. Тийм учраас яг л зорилтот бүлэгдээ энэ төсөл хөтөлбөр маань хамрагдаасай чиглээсэй гэдэгт бол илүү их анхаарлаа хандуулж ажиллаарай гэж хүсэх байна. Би өөрөө энд бас хяналт тавих болно шүү. 
Д.Тэрбишдагва: -Гишүүнд асуулт асууж, саналаа, үгээ хэллээ. Энд хоёр зүйл хэлмээр байна. Бэлчээрийн менежмент уур амьсгалын өөрчлөлттэй дасан зохицох асуудал гээд . Бэлчээрийн даацын чиглэлээр маш олон судалгаанууд хийсэн. Одоо тэр дахиад л бэлчээрийн даац нь тийм байна. Ургамал нь ийм байна гээд дахин дахин судалгаа хийж баахан зардал гаргав. Одоо ерөөсөө тэрэн дээр бэлчээрийн даацыг яаж сайжруулах вэ бэлчээрийн ургамлын бүтцэд яаж өөрчлөлт оруулах вэ энэ тэр гээд үр дүнтэй л одоо ажил явуулаарай гэж хэлэлцээр хийхдээ энэ дээр анхаараарай гэж хэлмээр байна. Нөгөө талаас зах зээлийн хөгжлийн бүрэлдэхүүн хэсэг гээд ингээд одоо олон улсын хөдөө аж ахуйг хөгжүүлэх олон улсын сангийн зорилго байдаг л даа. Тэгээд аль болохоор жижиг дундын үйлдвэр юм уу эсвэл эмэгтэйчүүд эмзэг бүлгийнхэн одоо анхаарна гээд байдаг. Яг бодит үнэн дээр бол энэ ажлын байр бий болгох тэнд нөгөө нэг суурин нэг бүтээгдэхүүн гэдэг шиг брэнд бүтээгдэхүүнүүд гаргах. Уг нь бол нэг суурь нэг бүтээгдэхүүн гээд нэлээд явж байсан шүү дээ. Тэгээд брэнд бүтээгдэхүүнүүд гаргах. Тэгэх юм бол тэнд одоо олон ажлын байр бий болгож байгаа. 
Үйлдвэрлэлүүдийг дэмжих нэмэгдсэн өртөг шингэсэн бүтээгдэхүүн гаргах тэрэн дээр нь л анхаарахгүй бол бид нар чинь ядуурлыг бууруулах эмзэг бүлгийг дэмжих гээд баахан одоо зарлага авдаг тэрэн дээр нь одоо эцсийн үр дүн жаахан тийм юм гараад байдаг учраас аль болохоор ажлын байрыг бий болгож тэнд эмзэг бүлгийнхэн ажилтай болох цалинтай болгох асуудал уруу нь анхаарч ажиллаарай гэж хэлэлцээртээ анхаараарай гэж хэлмээр байна. Гишүүд үг хэлж дууслаа. Монгол Улсын Их Хурлын чуулганы хуралдааны дэгийн тухай хуулийн 28 дугаар зүйлийн 28.6-д заасны дагуу гишүүд үг хэлж дууслаа. 
Монгол Улсын Засгийн газар Хөдөө аж ахуйг хөгжүүлэх олон улсын сангийн хооронд байгуулах зах зээл ба бэлчээрийн удирдлагын төслийн нэмэлт санхүүжилт хэлэлцээрийн төслийг дэмжих нь зүйтэй гэсэн томьёоллоор санал хураалт явуулъя. Санал хураалт. 13 гишүүн оролцож, 92.3 хувийн саналаар бол асуудал дэмжигдлээ. Эдийн засгийн байнгын хорооны санал, дүгнэлтийг аюулгүй байдал гадаад бодлогын байнгын хороонд хүргүүлнэ. Оролцсон гишүүд ажлын хэсгийнхэнд баярлалаа. 
Дараагийн асуудал.
Монгол Улсын Засгийн газар Дэлхийн банкны олон улсын хөгжлийн ассоциаци хооронд санхүүжүүлэлтийн ерөнхий хөтөлбөрийн төслийг зөвшилцөх талаар хэлэлцэнэ. Хэлэлцэх асуудалдаа оръё. 
Санхүүжилтийн ерөнхий хөтөлбөрийн төслийн талаарх төсөл санаачлагчийн илтгэлийг Хүнс, хөдөө аж ахуй, хөнгөн үйлдвэрийн сайд Сэргэлэн танилцуулна. 
П.Сэргэлэн: -Байнгын хороон дарга эрхэм гишүүд ээ, Монгол Улсын Засгийн газар дэхийн банктай хамтран ажиллах стратегийн баримт бичигт тусгагдсан хамтын ажиллагааны тэргүүлэх чиглэлийн дагуу төсөл хөтөлбөр хэрэгжүүлэх зорилгоор нийт 79 сая ам долларын хөнгөлөлттэй зээлийн эх үүсвэрийн тусгасан санхүүжилтийн ерөнхий хөтөлбөрийг хамтран боловсруулаад байна. Хөтөлбөрийн хүрээнд ажил эрхлэлтийг дэмжих макро эдийн засаг, санхүүгийн салбарын хууль эрх зүйн орчныг сайжруулах чадавхыг бэхжүүлэх эрчим түгээх чадавхыг сайжруулах зорилго бүхий гурван төслийг хэрэгжүүлэхээр төлөвлөөд байна. Зээлийн нөхцөлийн хувьд 25 жилийн хугацаатай, үүнээс үндсэн төлбөрөөс чөлөөлөх хугацаа 5 жил жилийн 1.25 хувийн хүүтэй байна. Энхүү санхүүжилтийн ерөнхий хөтөлбөрийг байгуулснаар Монгол Улсад хуваарилагдсан  хөнгөлөлттэй зээлийн эх үүсвэрийг цаг тухайд нь баталгаажуулах түүний хүрээнд хэрэгжих төсөл хөтөлбөрийг шуурхай батлах эхүүлэх давуу талтай юм. Санхүүжилтийн ерөнхий хөтөлбөрийн төслийг Засгийн газрын 2017 оны 2 дугаар сарын 1-ний өдөр хэлэлцэн дэмжсэн. Иймд Монгол Улсын Засгийн газар дэлхийн банкны олон улсын хөгжлийн ассоциаци хоорондын байгууллага санхүүжилтийн ерөнхий хөтөлбөрийн төслийг хэлэлцэн шийдвэрлэж өгнө үү. Анхаарал тавьсанд баярлалаа. 
Д.Тэрбишдагва: -Сэргэлэн сайдад баярлалаа. 
Ажлын хэсэгт түрүүний ажлын хэсэг бараг хэвээрээ байна уу. Хүнс, хөдөө аж ахуй, хөнгөн үйлдвэрийн сайд Сэргэлэн, Сангийн яамны төрийн нарийн бичгийн дарга Нямаа, Хөдөлмөр нийгмийн хамгааллын яамны төрийн нарийн бичгийн дарга Өнөрбаяр, Сангийн яамны Хөгжлийн санхүүжилтийн газрын дарга Доржсэмбэ Хөдөлмөр нийгмийн хамгааллын яамны Хөдөлмөрийн эрхлэлтийн бодлогын хэрэгжилтийг зохицуулах газрын дарга Амартөгс, Сангийн яамны Хөгжлийн санхүүжилтийн газрын Зээл тусламжийн бодлогын хэлтсийн ахлах мэргэжилтэн Аясгалан, Хөдөлмөр, нийгмийн хамгааллын яамны Хөдөлмөр эрхлэлтийн бодлого хэрэгжилтийг зохицуулах газрын мэргэжилтэн Нямдэмбэрэл, Эрчим хүчний яамны бодлого төлөвлөлтийн хэлтсийн газрын Сэргээгдэх эрчим хүчний хэлтсийн дарга Ангараг гэсэн ажлын хэсэг байна. Ажлын хэсгийг танилцууллаа. 
Одоо Их Хурлын дэгийн тухай хуулийн 28.6-д заасны дагуу төсөл санаачлагчийн илтгэлтэй холбогдуулан асуух асуулттай гишүүд байна уу. Асуулттай гишүүн алга байна. Дамба-Очир гишүүний нэр гараад алга боллоо гэж байна. Одоо буцаагаад гаргая. Дамба-Очир гишүүн. 
Д.Дамба-Очир: -Баярлалаа. Би зүгээр энэ төслийг хөтөлбөрийг бол дэмжиж байгаа. Гэхдээ зүгээр би нэг ганц хоёр зүйлүүдийг асууя гэж бодсон юм. Нэгдүгээрт баруун гурван аймгийн Оросоос орж ирдэг нөгөө цахилгааны хүндрэлтэй асуудлуудыг шийдэж байгаа юм байна. Гэхдээ энэ чинь нар салхины юм чинь аягүй бол үнэтэй байгаа. Нүүрсээ одоо цахилгааныг бодвол. 16, 17 центээр тариф нь байж байгаа. Тийм учраас үүний зөрүү энэ тэр гэж аймагт нь хүндээр тусах юм байна уу, үгүй юу. 
Хоёрдугаарт энэ өгч байгаа тэр зээл нь ер нь ямар нөхцөлтэй байдаг юм бол хөнгөлөлттэй гайгүй шиг зээл байх юм болов уу. 
Гуравт нь зүгээр нэг юм асуух гэж байгаа юм. Цаашдаа ер нь сэргээгдэх эрчим хүчний үнүүд энэ тэр буух тийм төлөв байна уу. Хэдэн жилийн дараа ер нь сэргээгдэх эрчим хүчний юмнууд нь бууж бас өнөөдрийн байгаа нөхцөл байдалд нүүрснийхэнтэй ижил хэмжээнд очих боломжтой болох юм байна гэдгийг би зүгээр асуух гэсэн юм. 
Д.Тэрбишдагва: -Дамба-Очир гишүүний асуултад хэн хариулах вэ. Микрофон өг. 
М.Ангараг:-Сайн байна уу. Дамба-Очир гишүүний асуултад хариулъя. Сэргээгдэх эрчим хүчний хэлтсийн дарга Ангараг байна. Нэгдүгээрт баруун бүсийн эрчим хүч импортын эрчим хүчийг бол 100 хувь бие даасан байдал уруу аваачихгүй. Ер нь бол тодорхой хэмжээгээр баруун бүсийн эрчим хүчний систем нь тодорхой хэмжээгээр өөрийн эх үүсвэртэй болоод эдийн засгийн хувьд бол чадавх нь сайжрах ийм зорилготой төсөл юм байгаа юм. Энэ төсөл бол 27 улсаар сэргээгдэх эрчим хүчний сангийн 27 улсын гишүүдээс бүгдээрэнгээс нь зөвшөөрөл авагдаад явж байгаа төсөл. 
Хоёрдугаар асуудлаар өндөр тарифтай гээд. Энэ бас дэлхийн сан дээр яригдсан асуудал байгаа. Нэгдүгээрт энэ Монгол Улсын хөнгөлөлттэй зээл буюу зарим хэсэг нь буцалтгүй тусламжаар хийгдэж байгаа учраас энэ дээр Монгол Улсын сэргээгдэх эрчим хүчний хуулийн дагуу байгаа тарифыг хэрэглэх нь боломжгүй асуудал гэж тавигдаж хямд тарифаар баруун бүсэд зарахаар төлөвлөгдөж явж байгаа төсөл. 
Гуравдугаар асуудал та асуулаа. Технологийн үнэ ерөнхийдөө буурч байгаа. Энэ бол буурч байгаа. Тэгэхдээ дэлхий даяар үнийн тарифуудыг бууж байгаа гэж харж байгаа хэдий ч хүчин чадал нь их байж хөрөнгө оруулалтаа нөхөх хугацаа нь гайгүй болж байгаа учраас тийм тарифыг бууруулах боломжтой байгаа.  Монгол Улсын хувьд бол энэ маань манай нийт суурилагдсан хүчин чадал 1 гегаватт хүрэхгүй байгаа. Энэ юун дээр 200, 300 мегаваттын нарны … хийсэн тохиолдолд үнэ тариф буух боломжтой тэрнээс бага үед бол үнэ тарифыг буулгах боломжгүй байгаа. 
Д.Тэрбишдагва: -Гишүүд асуулт асуулаа. Үг хэлэх гишүүн алга байна. Улсын Их Хурлын чуулганы хуралдааны дэгийн тухай хуулийн 28 дугаар зүйлийн 28.6-д заасны дагуу гишүүд үг хэллээ. Монгол Улсын Засгийн газар дэлхийн банкны олон улсын хөгжийн ассоциаци хоорондын санхүүжилтийн ерөнхий хөтөлбөрийн төслийг дэмжих нь зүйтэй гэсэн томьёоллоор санал хураая. Санал хураалт. 
13 гишүүн оролцож 76.9 хувийн саналаар уг асуудал дэмжигдлээ. Эдийн засгийн байнгын хорооны санал, дүгнэлтийг Аюулгүй байдал, гадаад бодлогын байнгын хороонд хүргүүлнэ. Гишүүдэд баярлалаа. Дараагийн асуудалд оръё. 
Дараагийн асуудал.
Төрөөс мөнгөний бодлогын талаар 2016 онд баримтлах үндсэн чиглэл батлах тухай Улсын Их Хурлын тогтоолын хэрэгжилт 2017 онд мөнгөний бодлогыг хэрэгжүүлэх бэлтгэх ажлын явцын байдлын талаарх Монголбанкны ерөнхийлөгчийн мэдээллийг сонсъё. Манай Эдийн засгийн байнгын хороо ер нь бол Байнгын хорооны харьяа яам, Тамгын газрууд бусад байгууллагуудынхаа ажил төрөлтэй байнга танилцаж мэдээллийг нь сонсож байгаа. Өнөөдөр Монголбанкны Ерөнхийлөгчийн мэдээллийг сонсъё. Монголбанкны ерөнхийлөгч Баяртсайханд гурван номерын микрофоныг өгье. 
Н.Баяртсайхан: -Их Хурлын эрхэм гишүүдийн амрыг ирье. Улсын Их Хурлын Эдийн засгийн байнгын хорооноос мөнгөний бодлогын 2016 оны хэрэгжилт 2017 оны мөнгөний бодлогыг хэрэгжүүлэх төлөвлөгөөг оны эхэнд ингэж сонсож байгаад бид их баяртай байгаа. Ингээд энэ ажилд тус дэм болох үүднээс Монголбанкнаас та бүгдэд ийм ном хэвлүүлж хүргүүлсэн. Энэ номон дээр бол 2016 оны мөнгөний бодлогын хэрэгжилт 2017 оны бодлогыг хэрэгжүүлэх чиглэлээр бидний хийхээр төлөвлөж байгаа ажил үйлсийг тодорхой бичиж та бүгдэд хүргүүлсэн байгаа. Нэгэнт одоо ингээд бид ном хэвлүүлж ирүүлсэн учраас өнөөдөр та бүгдэд хийх мэдээллээ гол асуудлуудыг багтаасан ийм товчхон мэдээлэл бэлдсэн байгаа. Түүнийгээ та бүгдэд танилцуулъя. Миний мэдээлэл хоёр хэсгээс бүрдэж байгаа. Эхний хэсэг бол мөнгөний бодлогын хүрээнд 2016 онд авч хэрэгжүүлсэн арга хэмжээний тойм хоёр дахь хэсэг бол мөнгөний бодлогын 2017 оны үндсэн чиглэлийг хэрэгжүүлэх чиглэлээр хийж байгаа ажил гэсэн ийм хоёр үндсэн хэсгээс бүрдэх болно. Ингээд хэний хэсэгт оръё. 
Эхний хэсэг бол мөнгөний бодлогын хүрээнд 2016 онд авч хэрэгжүүлсэн арга хэмжээний тойм юм. 2016 онд бол эдийн засагт бол нэлээд их хэмжээний мөнгөний нийлүүлэлт хийгдсэн байна. Нийтдээ 1.5 их наяд төгрөгийг эдийн засагт нийлүүлсэн байна. Эдгээр нийлүүлэлт бол нэг хэсэг нь бол валютын интервенцтэй холбоотой хийсэн нийлүүлэлт байгаа. 
Хоёр дахь хэсэг бол сайн хөтөлбөр АСЕМ-ын уулзалт гэх мэтчилэн олон хөтөлбөрүүд хэрэгжсэн. Тэдгээрийн санхүүжилттэй холбоотой ийм ажил бас хийгдсэн байна. Тэгээд төв банкны үнэт цаасыг борлуулах чиглэлээр бас одоо эдийн засагт мөнгө нийлүүлжээ. 
2016 оны 1 дүгээр сард мөнгөний бодлогын хүүг нэг функтээр буулгасан байна. 
2016 оны 5 дугаар сард 1.5 функтээр буулгаж 10.5 хувь болгох шийдвэрийг гаргасан байгаа юм. Хөрөнгийн орох урсгал татарсан үед мөнгө нийлүүлэх арга хэмжээ авсан гадаад тэнцвэргүй байдлыг даамжруулж төгрөгийн ханш огцом сулрах үндэс суурийг тавьсан гэсэн дүгнэлтийг Монголбанк хийж байгаа. Их хэмжээний интервенц хийж гадаад валютын ханшийг макро суурь хүчин зүйлстэй нийцэхгүй хэт үнэлэгдсэн ийм түвшинд хадгалсан. Ханшийн хэт үнэлэгдсэн байдал нь гадаад худалдааны нөхцөлд сөргөөр нөлөөллөө гэсэн дүгнэлтийг хийж байгаа. Манай мэргэжлийн газрууд. Ингээд 2016 оны 8 дугаар сард би энэ ажлыг авсан. Тэгээд ер нь хэд хэдэн шалтгааны улмаас бодлогын томоохон өөрчлөлт хийхээс өөр аргагүй ийм нөхцөл байдал үүссэн юм. Ямар шалтгаанууд байсан бэ гэвэл ямар шаардлага байсан бэ гэвэл эдийн засгийг богино хугацаанд тогтворжуулах шаардлага байсан. Ирээдүйд учрах эрсдэлээс урьдчилан сэргийлэх шаардлага байсан. Эдийн засгийн гадаад тэнцвэрийг хангах шаардлага байсан. 

Гадаад валютын нөөцийг хамгаалах ийм шаардлага тулгарсан юм. Эдгээр шаардлагуудын үүднээс бид бодлогын дараах арга хэмжээнүүдийг цогц байдлаар авч хэрэгжүүлсэн гэж үзэж байгаа. Юуны өмнө төсвийн шинж чанартай санхүүжилтийг хязгаарлах ажлыг бол Улсын Их Хурал Засгийн газар дээр маш эрчимтэй авч хийсэн. Ханшийн уян хатан байдлыг хангах гадаад валютын албан нөөцийг хамгаалах үйл ажиллагааг бид явууллаа. Төгрөгийн өгөөжийг нэмэгдүүлэх үндэсний мөнгөн тэмдэгтийг хямралаас сэргийлэх алхмуудыг хийлээ. Банкны салбарын тогтвортой байдал алдагдах эрсдэлээс сэргийлэх алхмуудыг бид хийсэн юм. Бодлогын арга хэмжээний энэ цогц арга хэмжээ гэдгийг бид бол юуны өмнө 2016 оны 8 дугаар сард бодлогын хүүг 4.5 нэгж хувиар нэмэгдүүлж 15 хувьд хүргэхээс өөр аргагүй ийм нөхцөл байдал үүссэн. Төгрөгийн өгөөжийг нэмэгдүүлэх хэрэгтэй болсон юм. Гадаад валютын албан нөөцийг хамгаалах шаардлага гарч ирсэн. 

Банк хоорондын захын хүүгийн кордорыг дээш өргөж тэгш бус хэмтэй тогтоосон байгаа. Урт хугацаатай өгөөж өндөртэй үнэт цаас гаргах замаар арилжааны банкуудын илүүдэл нөөцийг татаж валютын захад үүсэж болзошгүй довтолгоог бууруулах ийм алхмыг бид авч хэрэгжүүллээ. Зээлийн хүү өсөх дарамтыг бууруулах зорилгоор заавал байлгах нөөцийн урамшууллын хүүг нэмэгдүүлэх арга хэмжээг авсан. Өөрөөр хэлбэл Монголбанкин дээр арилжааны банкнаас хадгалагдаж байгаа заавал байлгах нөөцөд бид өнөөдөр жилийн 7 хувьтай тэнцэх хэмжээний хүү төлж байгаа. Энэ бол мөнгөний бодлогын хүүний 50 хувьтай тэнцэх хэмжээний ийм урамшууллыг үзүүлдэг. Цогц арга хэмжээний үр дүн нь маш богино хугацаанд одоо илэрч гарсан гэж бид хэлж болохоор байна. Юуны өмнө төгрөгийн активын харьцангуй өгөөжийг нэмэгдүүлж үндэсний мөнгөн тэмдэгт төгрөгийн хямралаас бид сэргийлж зогсоож чадсан гэж хэлж байгаа. Энэ бол бидний цогц арга хэмжээний хамгийн бодитой үр дүн юм. 
Яагаад гэвэл тэр үед иргэд хадгаламжид байгаа төгрөгөө валют уруу шилжүүлэх процесс бол маш идэвхтэй явж эхэлсэн. Тэгээд мөнгөний бодлогын хүүг нэмэгдүүлснээр төгрөгийн активын харьцангуй өгөөжийг бид нэмэгдүүлж Монгол төгрөгөө бол хамгаалж чадлаа гэж үзэж байгаа. 
Гадаад тэнцвэргүй байдлыг зассан. Гадаад тэнцвэргүй байдлыг зассан гэдгийн цаана бид хэд хэдэн зүйлийг бол ойлгож байна. Юуны өмнө бол экспортын компаниудын борлуулалтын орлого 25 орчим хувиар нэмэгдсэн. Экспорт хийх үндэсний аж ахуйн нэгжүүдийн сонирхол бол нэлээд нэмэгдсэн. 
Борлуулалтыг орлуулах бараа бүтээгдэхүүн үйлдвэрлэдэг аж ахуйн нэгжүүдийн хувьд ойролцоогоор 20 орчим хувийн үнийн давуу байдал бол үүсээд байгаа. Энэ бол юуг харуулж байна вэ гэхээр экспортыг урамшуулах, импорт орлуулсан бараа бүтээгдэхүүний үйлдвэрлэлийг дэмжих чиглэлийн ажил бол манай цогц бодлогын арга хэмжээний үр дүнд бас тодорхой хэмжээгээр үр шимээ өгч үйлчилж байна гэж хэлж болохоор байна. 
Төлбөрийн тэнцлийн урсгал данс ашигтай гарч эхэлсэн байгаа. Интервенцийн хэмжээг одоо бууруулж бид бол нөөцийг бол хамгаалж чадсан. Энэ дээр хэд хэдэн тоо хэлж болохоор байгаа юм. Тухайлбал 2016 оны эхний 8 сард сар бүрд дунджаар 186 сая долларыг интервенц хийж байсан. Эхний 8 сард. Зарим саруудад бол 280 сая хүртэл нэмэгдэж өсөж байсан юм билээ. Тэгэхээр бид ийм хэмжээгээр валютын интервенц хийгээд байх юм бол Монгол Улс бол удахгүй валютын нөөцгүй болох юм байна. Тийм учраас валютын нөөцийг хамгаалах үүднээс холбогдох алхмуудыг бол хийсэн. Ингээд одоо та бүгдэд тараасан материал дээр байж байгаа. Тухайлбал 9 дүгээр сард бид 2 сая долларын интервенц хийсэн. Дунджаар 186 сая хүрч хийгдэж байсан валютын интервенцийг бид 2 сая доллар болтол 9 дүгээр сард буулгаж чадсан. 

2017 он гараад одоогийн байдлаар 1 дүгээр сард бол 16 сая долларын интервенц 2 дугаар сард 10 орчим сая долларын интервенц одоо хийгдээд байж байна. Энэ бол одоо Монгол Улсын валютын нөөцийг хамгаалах чиглэлээр бид нарын авч хэрэгжүүлсэн ажил үр дүнгээ өгч байна гэж дүгнэж болохоор байгаа юм. Ингээд бид 2016 оны 12 дугаар сард Мөнгөний бодлогын зөвлөлийг хуралдуулсан. Нөхцөл байдлаа үнэлж үзээд Монголбанкны бодлогын хүүг нэг нэгж хувиар бууруулж 14 хувьд хүргэх шийдвэр гаргаад байна. Энэ бол цаашдаа мөнгөний бодлого бол уруудах буурах чиглэлээ авлаа гэдгийг бол харуулж байгаа юм. Ийм шийдвэр гаргахдаа бид бол хэд хэдэн нөхцөл байдлыг харгалзаж үзсэн. Тухайлбал бизнесийн идэвх саарч уул уурхайн бус салбарт агшилт нэлээд одоо хүчтэй үргэлжлэх ийм эрсдэл байна гэж үзсэн байгаа. Инфляц бол ерөнхийдөө бага хандлагатай байх юм байна. Энэ бас бидний харгалзаж үзсэн маш том хүчин зүйл. Бодлогын инерцийн нөлөөгөөр цаашид тодорхой хугацаанд төгрөгийн харьцангуй өгөөж нэмэгдэх магадлал хадгалагдаж байна. 

Төсвийн бодлого дунд урт хугацааны тогтвортой байдлыг хангахад чиглэж байна гэсэн үнэлэлт дүгнэлтийг бол бид өгсөн. 
Ер нь бол төсвийн алдагдлыг бууруулах чиглэлээр Улсын Их Хурал Засгийн газраас авч хэрэгжүүлсэн үйл ажиллагаа үр дүнгээ өгч эхэлсэн. Энэ бүгдийг харгалзаж үзээд 12 дугаар сард бодлогын хүүг 1 нэгж функтээр бууруулсан байгаа. 
2016 онд авч хэрэгжүүлсэн зарим салбараар нь авч хэрэгжүүлсэн арга хэмжээнүүдийг нэрлэе. Тухайлбал банкны салбарт бид юу хийсэн бэ гэж. Банкны салбарт банкны хувь нийлүүлсэн хөрөнгийн доод хэмжээг 50 тэрбум төгрөгт хүргэх шийдвэр гаргаж энэ хэрэгжиж эхэлсэн байна. Банкны активт эзлэх зээлийн хэмжээг 55 аас 60 хувьд барих бодлого баримталж ажиллаж байна. 
Активыг ангилах активын эрсдэлийн сан байгуулж зарцуулах шинэчилсэн журмыг мөрдүүлж 2016 оны 12 дугаар сараас эхлээд одоо мөрдөж эхэллээ. Банкны гадаад валютын авлага өглөгийн зөрүүг хязгаарлах зохицуулалтыг бас хийж байна. Активын удирдлагын компанийг үүсгэн байгуулах ажлыг эхэллээ. Энэ чиглэлээр Азийн хөгжлийн банкнаас техникийн туслалцаа аваад хуулийн төслийг нь боловсруулж бэлэн болгосон бид ойрын хугацаанд Улсын Их Хуралд өргөн барих ийм үйл ажиллагааг эхлүүлэх гэж байгаа. 
Банк эрх бүхий хуулийн этгээдийн мөнгөн хангамж төлбөр тооцоо зээлийн үйл ажиллагааны тухай хуулийг шинэчлэн найруулах ажлыг эхлүүлээ. Онц байдлын шинжилгээ буюу одоо статистикийг бид анх удаагаа 2016 онд хийж гүйцэтгэж банкуудынхаа чадал чадавхыг тодорхойлох ийм ажлыг хийж хэрэгжүүлж байна. Түүнээс гадна 2016 онд хийсэн одоо зарим ажлуудыг нэрлэх юм бол бид Монголбанк, Сангийн яам нийлж эдийн засгийг сэргээх хөтөлбөрийг хамтран боловсруулж Улсын Их Хурлаар болон Засгийн газрын тогтоолоор тус тус батлуулсан. Энэ хөтөлбөрийн хэрэгжих ажил ингээд эхлээд явж байна. Энэ хөтөлбөрийг бид нэлээд удаан хугацаанд бас нэлээд ярилцаж боловсруулж санхүүгийн тогтвортой байдлын зөвлөл дээр хэд хэдэн удаа хэлэлцэж байж төслийг нь гаргаж Улсын Их Хурал, Засгийн газарт өргөн барьсан байгаа юм. 

Засгийн газрын үнэт цаасыг банкуудад дамжуулан арилжаалах ажлыг Монголбанк Засгийн газартай хамтарч тогтмол хэрэгжүүлж байна. Монголбанк алт худалдан авах үйл ажиллагааг нээлттэй зохион байгуулж байгаа. Монголбанкны худалдан авсан алтны хэмжээ 2016 онд 18.3 тоннд хүрсэн. Бид энийг 2017 онд дор хаяж 25 тоннд хүргэх ийм бэлтгэл ажил хийгээд ажлаа эхлээд явж байна. Ипотекийн зээлийн хөтөлбөрийн хүрээнд 2016 онд нийтдээ 660 тэрбум төгрөгийн санхүүжилтийг олгосон байна. 
Инфляц тогтворгүй инфляцын хүлээлт өндөр хадгаламжийн зах зээл дээрх эх үүсвэрийн төлөөх өрсөлдөөн их зах зээлийн эрсдэл өндөр зэргээс хамаарч зээлийн хүү буурах нөхцөл өнөөдөр Монголын эдийн засагт бас бүрдэж өгөхгүй байна. Зээлийн хүү буурахгүй байгаагийн гол шалтгаан бол эдийн засагт үүссэн ийм тогтворгүй нөхцөл байдалтай холбоотой гэж бид нар үзэж байгаа. Зээлийн хүүг захиргаадалтын аргаар бууруулах нь зах зээлийн үндсэн нөхцөлүүдийг гажуудуулж санхүүгийн салбараас цаашилбал Монгол Улсаас хөрөнгө гадагшаа зугтаах хямралт байдлыг өдөөх эрсдэлтэй учраас аль болох эдийн засгийн аргаар ажиллах захиргаадалтын аргыг хэрэглэхгүй байх ийм зарчмыг бид барьж ажиллаж байна. Хадгаламжийн хүү бас харьцангуй өндөр байгаа. Хадгаламжийн хүү өндөр байгаагийн цаад үндсэн шалтгаан бол дотоодын эдийн засаг санхүүгийн зэх зээл дээр бол эрсдэл нэлээд байна. 
Хоёрдугаарт арилжааны банкнууд хадгаламжийн зах дээр бол маш хүчтэй өрсөлдөж өндөр үнэ өртөгтэй хадгаламжийг татах өрсөлдөөнд явж байгаа явдал бол хадгаламжийн хүү өндөр байна. Хадгаламжийн хүүгээ дагаж зээлийн хүү өндөр түвшинд хадгалагдаж байна гэсэн дүгнэлтийг Монголбанк хийж байгаа юм. 
2016 онд хийж эхлэхээр төлөвлөж байгаа 2017 онд үргэлжлүүлэх нэг том ажил бол хөдлөх эд хөрөнгийн болон эдийн бус хөрөнгийн барьцааны тухай хууль хууль улсын Их Хурлаар батлагдсантай холбоотойгоор барьцаа хөрөнгийн эрх зүйн орчинг сайжруулах томсгох зээлийн хүү бууруулах, хугацаа уртасгах ийм нөхцөлийг хангахын төлөө ажиллаж байна. Өөрөөр хэлбэл барьцаалах хөрөнгийн хэмжээ бүтцэд өөрчлөлт гарсан гэсэн үг юм. 
Ингээд энэ 2016 оны төрөөс мөнгөний бодлогын талаар баримтлах үндсэн чиглэлийг батлах 93 дугаар тогтоолыг бид хавсралтаар та бүгдэд хүргүүлсэн байгаа. Энийг та бүгд бол уншиж танилцаарай. Үүнээс би гол зүйлсийг нэрлэхэд 2016 онд нийтдээ 197 удаагийн гадаад валютын дуудлага худалдааг Монголбанк зохион байгуулж 1 тэрбум 426 сая ам долларын интервенц хийсэн. Нэг тэрбум 855 сая юанийн төлбөрийн тэнцлийн алдагдлыг санхүүжүүлэх үйл ажиллагаа бол хийсэн байгаа. Интервенцийн хэмжээг бол энд бид хүснэгтээр харуулсан байна. 
Тухайлбал би та бүгдэд ярьсан. 2016 оны энэ бол 24 дүгээр хуудсанд байгаа. 2016 оны 8 дугаар сарын байдлаар сарын дундаж интервенц 116 сая ам доллар байсан бол бид 9 дүгээр сард бол 2 сая долларын интервенц, 10 дугаар сард 48 сая долларын интервенц хийж гадаад валютын нөөцөө хамгаалах чиглэлээр чадах ядахаараа зүтгэж ажиллалаа. Валютын нөөцийг ингэж хамгаалах чиглэлээр үнэхээр анхаарахаас өөр арга алга. Эхний төлбөр одоо 3 дугаар сарын 21 -нд хийгдэх гэж байгаа. Энэ бол хөгжлийн банкны гаргасан бонд Засгийн газрын баталгаатай гаргасан 580 сая доллар. Хүүтэйгээ нийлэх юм бол бараг 600 гаруй сая долларын анхны төлбөр хийгдэх гэж байна. 
Дараагийн томоохон сорилт бол 2017 оны  8 дугаар сард Хятадын ардын банктай байгуулсан своп хэлэлцээрийн хугацаа дуусаж байгаа. Бид одоогийн байдлаар 1.7 тэрбум ам долларыг авч ашиглаад байна. 8 сарын 21-нд төлбөрийн хугацаа болно. Бид валютын нөөцөө бас хямгадах чиглэлээр ажиллахаас өөр арга алга. 
Гурав дахь том сорилт бол 2018 оны 1 дүгээр сарын 5-ны өдөр төлөгдөх Чингис бондын 500 сая долларын төлбөр байгаа. Энэ мөнгийг хэрвээ төлж барагдуулна гэх юм бол бид нар 2017 оны 12 дугаар сард дансандаа дор хаяж 550 сая доллартай сууж байх ийм шаардлага байна. Ийм одоо том төлбөрүүд хүлээгдэж байгаа учраас бид валютын нөөцөө хамаагүй үрэн таран хийж болохгүй байна. Хайрлах хамгаалах хямгадахын төлөө боломжтой бүх аргуудыг авч хэрэгжүүлэхийн төлөө Монголбанк ажиллаж байна. 
Ингээд би та бүгдэд мөнгөний бодлогын талаар 2017 онд баримтлах үндсэн чиглэлийн хураангуй энэ чиглэлээр Монголбанкнаас хийж хэрэгжүүлэх гэж байгаа ажлуудыг танилцуулъя. 

Төрөөс мөнгөний бодлогын талаар 2017 онд баримтлах үндсэн чиглэлийг хэрэгжүүлэх ажлын нарийвчилсан төлөвлөгөөг бид одоо баталж хэрэгжүүлж эхлээд байгаа. Энэ дээрээ бид бол хэд хэдэн шинэ чиглэл зарчим өмнөх 2016 оны мөнгөний бодлогоос ялгагдах ийм чиглэл гаргаж ирж байгаа. Юуны өмнө бол бид мөнгөний бодлогын үндсэн зорилтыг хэрэгжүүлэхдээ ирээдүйд чиглэсэн бодлогын шийдвэр гаргах зарчмыг баримтална гэж үзэж байгаа. Улирал бүр мөнгөний бодлогын зөвлөлийг хуралдуулах ийм график гаргаад олон нийтэд бид бүр жилээр нь зарлаж байгаа. Одоо ээлжит хурал бол 2017 оны 3 дугаар сарын 22-ны өдөр хуралдаж мөнгөний бодлогын хүүг цаашид хэрхэн авч явах талаар ярилцана. Миний санаа бол юу байна вэ гэхээр хэрвээ гуравдугаар сарын 21-ний өдөр төлбөрийг нь хийх 580 сая долларын төлбөрийг бид амжилттай хийж чадах юм бол нэлээд тийм аятай нөхцөл байдал үүснэ. Бид мөнгөний бодлогын хүүн дээрээ эргэж харах ёстой бууруулах чиглэлд анхаарах ёстой гэж үзэж байгаа. 

Хэрвээ энэ төлбөрөө хийж чадахгүй бол энэ чинь хоёр нөхцөл байдал үүсэж байгаа. Нэг нь бол төлбөрөө хийж чадахгүй гэж олон нийтэд зарлах дэлхий даяар зарлах дефолтын нөхцөл байна. Нөгөөх нь бол хугацааг нь сунгах хувилбар байгаа. Хугацаа сунгана гэдэг бол хөнгөн хэлбэрийн дефолт гэж үздэг. Энэ тохиолдолд бол бид нэлээд түвэгтэй нөхцөл байдал бол үүснэ. Түүнийг бол тухайн цаг үедээ ярьж байж л шийдвэрээ гаргах байх. Энийг юутай ч гэсэн бид 3 дугаар сарын 22-ны өдөр ээлжит мөнгөний бодлогын зөвлөлийн ээлжит хуралдааныг хийж байгаад тухайн цаг үеийн асуудлыг ярих гэж байна. Мөнгөний бодлогын зөвлөлийн шийдвэр гаргах үүнд шаардлагатай макро эдийн засгийн ирээдүйн төсөөлөл мөнгөний бодлогын шинжилгээг цогцоор нь боловсруулах ийм ажлыг …

Д.Тэрбишдагва: -3 номерын микрофоныг өгчих.
Н.Баяртсайхан: -Дараагийн бид нарын баримталж байгаа зарчим бол мөнгөний бодлогыг хэрэгжүүлэхдээ зөвхөн зах зээлд суурилсан арга хэрэгслүүдийг ашиглана гэдэг ийм зарчим баримталж байгаа. Мөнгөний бодлогын хэрэгсэлд макро зохистой бодлогын хэрэгслүүдээс нэвтрүүлж болох боломжийг судлах шаардлагатай тохиолдолд ажиллах зарчим барьж байна. Орон сууцны ипотекийн зээлийн хөтөлбөрийг бол боловсронгуй болгоно. Хэдийгээр бид зах зээлд суурилсан арга хэрэгслүүдийг ашиглана гэсэн ийм зарчим гаргаж ирж байгаа боловч амьдрал баян учраас бас одоо үнэхээр шаардлагатай Улсын Их Хурлын чиглэл өгсөн Засгийн газартай хамтар ч ажиллах ийм шинэ төсөл хөтөлбөрүүд гарч ирэх юм бол тухайн бүрд нь Монголбанк нэлээд уян хатан авч үзэж харах болно. Энэ дээр бол Улсын Их Хурлын Эдийн засгийн байнгын хорооны чиглэл бид нарт өгөх даалгавар их чухал байгаа юм. 
Хоёр долоо хоногийн өмнө би Унгарын төв банкны ерөнхийлөгчийн урилгаар  Унгар улсад айлчлаад ирсэн. Унгарын төв банк бол зах зээлд суурилсан уламжлалт аргаас гадна уламжлалт бус аргыг хэрэглэж эдийн засгийнхаа өсөлтийг дэмжих чиглэлээр маш идэвхтэй ажилладаг юм байна. Тэгэхээр бид ч гэсэн эндээс суралцах олон зүйл байна гэж үзэж байгаа. Тухайлбал тэр эдийн засгийн өсөлтийг дэмжих хөтөлбөрийг бид Монголын хөрсөнд суурьшуулах ямар боломж байна гэдгийг авч үзэхээр төлөвлөж байгаа. 
Тийм учраас зөвхөн зах зээлд суурилсан арга хэрэгслүүдийг ашиглана гэсэн худлаа хоосон зарчим тунхаглаад бид бол суугаад байхгүй. Үнэхээр тэр Монголын эдийн засгийн амьдралд шаардлагатай Улсын Их Хурлаар батлагдсан Засгийн газар дээр яригдсан ийм төсөл хөтөлбөрүүд байх юм бол бид хамтарч ажиллана. Монголбанк бол энэ дээр нээлттэй байгаа. Тухайлбал саяхан Засгийн газраас Алт хоёр гэдэг төсөл хөтөлбөрийг баталж хөтөлбөрийнхөө баримт бичгүүдийг Монголбанкинд ирүүлсэн. Тэрэн дотор Монголбанкинд зөвлөмж болгосон олон зүйл байна лээ. Ер нь одоо ойрын үед бол Монгол Улсын валютын нөөцийг нэмэгдүүлэх нэг том эх үүсвэр бол алт худалдан авах явдал гэж үзэж байгаа. 
Тийм учраас сая би хэлсэн. Дараа жил 25 тонн алтыг худалдаж авахын төлөө байна гэж. Ийм учраас энэ алтны урьдчилсан санхүүжилтийг олох замаар алтны одоо үйлдвэрлэлийг нэмэгдүүлэх тэгээд худалдан авах алтны хэмжээг өсгөх чиглэлээр бид бас ажиллахаар холбогдох бэлтгэл ажлууд бол хийгдэж байна. 
Төгрөгийн гадаад валюттай харьцах ханшийн уян хатан бодлого нь гадаад зах зээл бий болсон аливаа сөрөг шокын бодит секторт үзүүлэх нөлөөг зөөлрүүлэх өрсөлдөх чадварыг нэмэгдүүлэхэд чиглэнэ гэж ингэж харж байна. Экспортын голлох түүхий эдийн зах зээлийн төлөв байдлын талаарх шинжилгээ, тэнцвэрт ханшийн талаарх судалгаа экспортын болон импортын бүтээгдэхүүний хувьд бодит ханшийг тооцож шийдвэр гаргалтад тусгаж ажиллах болно. Валютын дотоодын захын дэд бүтцийг хөгжүүлэх чиглэлээр нэлээд том ажил эхэлж байгаа. Бид валютын зах оролцох оролцогчдын тоог нэмэгдүүлэх ийм байна. Эдийн засгийн байнгын хорооны гишүүдэд нэг зүйлийг ярихад би бол Монголбанкны ерөнхийлөгчийн хувьд бол арилжааны банкуудтайгаа хэл амаа ололцоод хамтраад ажиллаад чадаж байна. 

Гэтэл валютын үйл ажиллагаа явуулах эрх авсан цаана нь 546 банк бус санхүүгийн байгууллага валютын арилжаа явуулдаг. Энэ 546 банк бус санхүүгийн байгууллага бол Санхүүгийн зохицуулах хорооноос бүх зөвшөөрлөө авдаг юм байна. Тэгээд ийм нөхцөл байдалд бид валютын дотоод захын дэд бүтцийн яаж хөгжүүлэх вэ гэдэг чиглэлээр санхүүгийн зохицуулах хороо Сангийн яам, Монголбанк хөрөнгийн бирж гэсэн хамтарсан том ажлын хэсэг гаргаад ажиллаж байгаа. Ямар ч гэсэн энэ 2017 онд валютын дотоод захын дэд бүтцийг хөгжүүлэх анхны алхмыг хийх зорилго тавиад ажиллаж байна. Ажлын хэсгийг манай дэд ерөнхийлөгч Лхагвасүрэн ахалж ажиллаж байгаа. 
Гадаад валютын улсын нөөцийг зохих түвшинд хүргэж нэмэгдүүлэхийн төлөө бид бол идэвхтэй ажиллах болно. Улсын нөөцийг нэмэгдүүлэх нэг чухал эх үүсвэр бол би тэр алтны худалдан авалтыг өсгөх явдал гэж хэлсэн. Дээр нь эдийн  засгийн гол түнш орнуудын төв банкуудтай үндэсний мөнгөн тэмдэгт солилцох своп хэлцэл хийхийн төлөө бид нэлээд одоо зүтгэж байна. Тухайлбал одоо бол зөвхөн Хятадын ардын банктай хэлэлцээртэй байгаа. Чадвал Оросын төв банкийг татаж оролцуулж своп хэлцэл төгрөг рублийн своп хэлцэл хийхийн төлөө байна. Солонгосын банктай бол нэлээд идэвхтэй хэлэлцээр хийж байгаа. Ер нь бол урагшилж байгаа. Солонгос бол эхний ээлжинд 200-300 сая долларын хэлэлцээрийг бол хийж болох юм гэдэг зүйлээ бол зарчмын хувьд бол ярьж байгаад байгаа. Энэ чиглэлээр бол бид нэлээд идэвхтэй ажиллаж байна. 
Японд бид нар бас саналаа тавьсан юм. Японоос бол одоохондоо тодорхой санал хэлж хариу өгөхгүй байна. Эдийн засгийн хүндрэлийг хохирол багатай даван туулах бодлогыг хэрэгжүүлж байна. Монголбанк олон улсын валютын сантай хэлэлцээр хийсэн. Хэлэлцээр бол яг одоо явагдаж байгаа. Ажлын хэсэг нь бол ирсэн байна. Тэгээд Монголд ашигтай болзол нөхцөлөөр хөтөлбөрт тохирох, хөтөлбөрийг дагуулж тодорхой хэмжээний хөнгөлөлттэй зээл авах Монгол Улсын эдийн засгийг эрүүлжүүлэх санхүүгийн сахилга батыг гол өндөржүүлэх ийм алхмуудыг хийхээр төлөвлөж байна. Улсын Их хурлаас баталж өгсөн эдийн засгийг сэргээх хөтөлбөрийг бид холбогдох байгууллагуудтай хамтарч хэрэгжүүлэх ажлыг эрчимтэй хийх болно. 
2017 онд банкны салбарын талаар банкны салбарт бол нэлээд одоо чухал ажлууд бол хийгдэхээр төлөвлөж байна. Юуны өмнө бол гадаадын банкны үйл ажиллагааны эрх зүйн орчинг боловсронгуй болгох явдал чухал байгаа. Энэ чиглэлээр Улсын Их Хуралд хэлэлцэгдэж байгаа хөрөнгө оруулалтын банкны тухай хуулийг Монголбанк бол бүрэн дэмжиж хамтарч ажиллаж байна. Саяхан Хятадын тэр Худалдаа аж үйлдвэрийн банкинд төлөөлөгчийн газар нээх зөвшөөрлийг нь бол олгосон. Энэ бол үнэхээр дэлхийн том банк юм байна. Одоо олон улсын банк санхүүгийн байгууллагуудын үнэлгээгээр сүүлийн гурван жил дандаа нэгдүгээр байр эзэлж байсан нэр хүнд бүхий банкны төлөөлөгчийн газрыг Монгол Улсад нээж ажиллуулах шийдвэрийг бол бид нар гаргасан. Активын удирдлагын мэргэшсэн институцыг үүсгэн байгуулах эрх зүйн орчныг бүрдүүлэх чиглэлээр ажиллаж байна. Азийн хөгжлийн банкнаас техникийн туслалцаа аваад хуулийн төсөл нь ерөнхийдөө бэлэн болсон бид энэ намрын чуулган, хаврын чуулган хоёрын хоорондох энэ хугацаанд хуулийн төслөө гүйцээж боловсруулаад Улсын Их Хуралд өргөн барих хүсэлтэй байгаа. Энэ дээр Эдийн засгийн байнгын хорооны гишүүдийг дэмжлэг туслалцаа үзүүлэхийг бид бас хүсэж байна. Яагаад гэвэл Монголбанк хууль санаачлах бол эрхгүй. Та бүгдээр л дамжуулж Улсын Их Хуралд ажиллах хэрэгцээтэй болж байгаа. 
Банкны хяналтын дунд хугацаанд баримтлах стратегийг бид нар боловсруулж энэ чиглэлийн ажлуудыг нэлээд явуулж байгаа. Онцгой байдлын шинжилгээг хагас жил тутамд гүйцэтгэнэ гэсэн ийм бодолтой байна. Үндэсний төлбөр тооцооны системийн зохицуулалтын талаар бол нэлээд томоохон ажил эхэлж байгаа. Саяхан одоо хэд хоногийн өмнө Улсын Их Хурал дээр үндэсний төлбөр тооцооны системийн тухай хуулийн төслийг хэлэлцэх эсэх асуудлыг шийдэж хэлэлцэхээр болсон. Тэгэхээр энэ хуулийн төсөл боловсрогдох явдал бол үндэсний төлбөр тооцооны системийг шинэ түвшинд харж байгаа юм. Тухайлбал их дүнтэй төлбөр тооцооны бодит цагийн горимыг банк сүлжээний системийг шинэчлэх бага дүнтэй төлбөр тооцооны системийг шинэчлэх, шинэ төлбөрийн хэрэгслүүдийг дэмжих, банкуудтай хамтарч ажиллах ийм олон ажлуудыг хийхээр төлөвлөж байна. 
2017 онд банкны системийн хууль эрх зүйн орчинд бол эрс өөрчлөлт гарах одоо жил байгаа. 2017 онд бол бид Монголбанкны тухай хуулинд бол өөрлчөлт оруулахаар ажиллаж байна. Хуулийн төсөл одоо боловсрогдоод гүйцэж байгаа. Олон улсын валютын сангаас техникийн туслалцаа үзүүлсэн зөвлөхүүд нь ирээд ажиллаж байна. Валютын зохицуулалтын тухай хууль бол 1994 онд батлагдсан энэ нэлээд зохицуулалтууд нь хуучирсан хоцрогдсон хууль учраас энэ хуулийг шинэчлэх ажил бас Монголбанкин дээр эд явж байгаа. Сая би хэлсэн тэр Монгол Улсын төлбөрийн системийн тухай хууль бас боловсрогдоод Их Хуралд өргөн баригдлаа. Банк эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуулийг бид бас шинэчлэх ажил хийж байна. Векселийн тухай хуулийг шинэчлэн боловсруулахгүй бол бас болохгүй гэж үзээд бас холбогдох ажлын хэсэг гараад ажиллаж байгаа. Сая өнгөрсөн жилүүдэд одоо энэ санхүүгийн зах зээл дээр болсон харамсалтай үйл явдал бол маш замбараагүй векселийг тал талд бичсэн юм билээ. Тэгэхээр энийг бид нар бол цэгцлэх ёстой гэж үзэж байгаа юм. 

Мөнгө угаах болон терроризмыг санхүүжүүлэхтэй тэнцэх хуулийн зохицуулалтыг олон улсын стандартад нийцүүлж боловсронгуй болго гэдэг зөвлөмжийг Ази Номхон далайн бүлэг болон олон улсын валютын сан дэлхийн олон банк санхүүгийн байгууллагуудаас бидэнд зөвлөмж болгож өгч байна. Тэгээд үүнтэй холбоотойгоор бид мөнгө угаах терроризмтэй тэмцэх хүчин чадлаа нэмэгдүүлэх ажлыг бол хүчтэй хийх болно. Монгол банкин дээр санхүүгийн мэдээллийн алба гэж байдаг. Энэ мэдээллийн албаа шинэчлэх хүмүүсийг нь чадваржуулах үйл ажиллагааг нь идэвхжүүлэх ийм ажлуудыг 2017 онд бид идэвхтэй хийх болно. 
Анхаарал хандуулсан та бүгдэд баярлалаа. 
Д.Тэрбишдагва: -Мэдээлэлтэй холбогдуулж хуралдаанд оролцож байгаа хүмүүсийг танилцуулъя. 
Монголбанкны ерөнхийлөгч Баяртсайхан, Монголбанкны дэд ерөнхийлөгч Лхагвасүрэн, Монголбанкны мөнгөний бодлогын газрын захирал Баярдаваа, Монголбанкны Зах зээлийн газрын захирал Батдаваа, Монголбанкны Хяналт шалгалтын газрын захирал Батсайхан, Монголбанкны судалгаа статистикийн газрын захирал Ган-Очир, Монголбанкны Мөнгөний бодлогын газрын Мөнгөний бодлогын хэлтсийн захирал Ургамалсувд, Монголбанкны мөнгөний бодлогын газрын Бодлого хэрэгжилт, зээлийн хэлтсийн захирал Баянзул, Монголбанкны ерөнхийлөгчийн туслах Тэлмэн гэсэн ажлын хэсгийн бүрэлдэхүүнтэй байна. 
Асуух асуулттай гишүүд байвал нэрсээ өгье. Оюунчимэг гишүүнээр тасалъя. 
Болорчулуун гишүүн асууя. 
Х.Болорчулуун: -Баярлалаа.  Монголбанк 2016 оны мөнгөний бодлогын хэрэгжилт 2017 оны төлөвлөгөөгөө танилцууллаа. Ер нь урд өмнө бол Золжаргал ерөнхийлөгчийн үед Монголбанкны мөнгөний бодлого үнэхээр алдагдсан л даа. Энэ ч бол эдийн засгийн хямралд бол бас нэлээд нэрмээс болсон. Ганц уул уурхайн салбар үнийн ханшаас болж хямарч байгаа юм биш. Бодлогын алдаа бол үнэхээр гарсан. Жишээлбэл Монголбанк бол валютын жаахан хэрэгцээ гарахад л үргэлжийн интервенц хийж байдаг. 100 гаран сая доллараар 200 сая доллараар сардаа гаргаж байсан гэж байна. Яг ийм байдлаар валютыг бол зах зээлд нийлүүлж байсан. Монгол төгрөгийг их хэмжээгээр хэвлэж байсан. Монголбанк мөртөө арилжааны банк шиг янз бүрийн төсөл хөтөлбөр нэртэй зээлүүд их гаргаж байсан. Энэ бүхний улмаас бол мөнгөний бодлого алдагдаж ямартаа л бараг ганц хоёр сарын дотор л валютын ханш олон хувиар өсөж байсан. Яах вэ таны ярианаас бол энэ байдлыг бол нэлээд сахилгын хувьд та бүхэн бол нэлээд хариуцлагатай болгож одоо чангатгах нэг ёсны бүсээ чангалах үйл ажиллагаа явууллаа гэж хэлж байна 2017 онд. 
Жишээлбэл банкуудын тогтвортой үлдэгдэлд 7 хувийн зээл олгож байгаа юм байна. Засгийн газрын бондыг банкуудад худалдаж байгаа юм байна. Бодлогын хүүг 15 хувь болгож нэмэгдүүлсэн. Яг ингээд бодлогын хүү 15 хувь болоод ирэхээр арилжааны банкууд зээл өгөх байдал хумигдаад хадгаламжийн хүүг дагаж өсөөд тэгээд хамгийн гол нь аж ахуйн нэгжүүд цаанаа бол бизнес эрхлэх чадваргүй болоод явж байгаа юм л даа. Банкууд бол Монголбанкинд хадгалуулж байгаа тогтвортой үлдэгдэлдээ 7 хувийн хүү аваад Засгийн газрын бондыг худалдаж аваад ингээд амьдраад байгаа юм. Цаагуураа бол энэ чинь бас нэг Монгол Улсын нийгэмд бас нэлээд үйл ажиллагаа бизнесийн бүх салбарт бол хумигдал бий болж байгаа юм. Үүний улмаас ажилгүйдэл ядуурал бий болох нөхцөл бүрдэж байна. 
Одоо хүмүүс юу асууж байна ажил, ажлын байр л гэсэн энд тэндгүй л одоо сурагласан байдал бий болж байна шүү дээ. Ер нь энэ 15 хувиар бодлогын хүүг өсгөх байдал өөр улс орнуудад иймэрхүү өндөр байгаа ямар улс орнууд байна. 
Хэзээ бодлогын хүүг буулгана гэж бодож байна. Монголбанкны бодлогын хүү бууж байж бизнесийн тогтвортой орчин бий болно л доо. Инфляц тогтоно гэж бодож байна. Түүнээс биш та түрүүнд хэллээ. Банкууд бол зээлийн хүүгээ буулгахгүй байгаа. Гэж байна. Яаж буулгах вэ дээ бодлогын хүү ийм байхад. 
Хоёрдугаарт Алт-2  хөтөлбөрийг хэрэгжүүлж байгаа. Засгийн газраас хэрэгжүүлнэ гэж зарласан байгаа. Ер нь энэ Алт хөтөлбөрийн дагуу ингэж гаднын 100 хувийн хөрөнгө оруулалттай компаниуд хэдийгээр Монголбанкинд алтаа тушаагаад Монголбанкны алтны нөөц нэмэгдэж байгаа мэт боловч 100 хувийн гаднын хөрөнгө оруулалттай компаниуд бол зах зээл дээрх валютын савалгааг үүсгэдэг. Алтаа Монголбанкинд төгрөгөөр худалдаад авсан төгрөгөө арилжааны банкин дахь валютыг аваад гадагшаа гаргадаг. Энэ тал дээр бас та ямар бодолтой байна гэж хэлмээр байна. Баярлалаа. 
Д.Тэрбишдагва: -2 номерын микрофон. Нэр албан тушаалаа хэлээд асуултад хариулаарай. 
Б.Баярдаваа: -Сайн байцгаана уу, өдрийн мэнд хүргэе. Мөнгөний бодлогын газрын захирал Баярдаваа Болорчулуун гишүүний асуултад хариулъя. 
Х.Болорчулуун:-Мөнгөний бодлогын түрүүн Монголбанкны ерөнхийлөгчийн мэдэгдэл дотор бол 2016 оны 8 сараас бодлогын цогц арга хэмжээ авсан. Үүний бодлогын үр нөлөөг бол үр дүнгээ өгсөн гэж мөнгөний бодлогын зөвлөл 2016 оны 12 сард хуралдаад бол дүгнэлт өгсөн байгаа. Энэ дээрээс ямар үр дүн гарч байгаа вэ гэхээр зах зээл дээр үүсэж байсан тодорхой бус байдал бол харьцангуй тогтворжиж байна. Энэ нь юунаас харагдаж байна вэ  гэвэл валютын зах дээрх ханшийн хэлбэл нэгдүгээрт буурч байгаа. 
Хоёрдугаарт нь Монголбанкин дээр ирж байгаа валют худалдан авах хүсэлтүүд харьцангуй саарч байгаа. Валютын нөөц дээр ирж байгаа дарамт буурч байгаа. Нөгөө талаас банкуудын эх үүсвэр дээр гарч байсан хөрвөлт өөрөө банкуудын нээлттэй позицоор дамжиж эрүүл мэндэд нь сөргөөр нөлөөлж байсан бол энэ байдал бол харьцангуй гайгүй болж байгаа. Тэгэхээр энэ нь өөрөө эргээд зах зээлийн тогтворжиж байгаа байдал нь бол эргээд бас эдийн засагт бол эерэг нөлөө үзүүлж байна гэсэн ийм дүр зураг харагдаж байгаа. Болорчулуун гишүүний хэлснээр зээлийн хүү өсөөд ажлын байр хумигдаад гэж үүнтэй бол Монголбанк бол санал нэг байгаа. Бодлогын хүүг удаан ийм өндөр түвшинд бол хадгалж цаашаа үргэлжлүүлэх юм бол бас эдийн засгийнхаа бодит секторт бол бас хэтэрхий хүнд тусч болзошгүй гэдгийг бол Монголбанк бол бодлогын хүүг 4.5 нэгжээр нэмэгдүүлэх үедээ бол тухайн үед ярьж байсан. Тэгээд аль болох энэ бодлогын хүүг удаан хадгалахгүй байхыг бол бодлогын хүүний шийдвэр гаргаж байх үедээ бол анхаарсан. Энэ хүрээнд бол энийг хийхийн тулд бол аль болох бодлогын хүүний нөлөөг бол богино хугацаанд гаргахад бол зорьж ажилласан. 
Дээрээс нь үүнтэй уялдуулаад бас нэг Монголбанкны харж байсан зүйл бол төсвийн тал дээр төсвийн сахилга бат сайжрах нь уу гэдэг зүйлийг бол харж байсан. Үүнтэй уялдуулаад Улсын Их Хурлын чуулганаар 2017 оны төсөв, төсвийн хүрээний дунд хугацааны мэдэгдлийг батлахдаа бол бас нэлээд анх орсноос нь сайжруулж гаргаж ирсэн. 
Төсвийн байнгын хорооны даргын мэдэгдлээр бол төсвийн алдагдлын хэмжээ анх орж ирсэн төслөөсөө 500 гаруй тэрбум төгрөгөөр бол буурч ингэж хэмнэгдэхээр бол ийм төсөл батлагдсан. Дээрээс нь төсвийн хүрээний мэдэгдлээр төсвийн алдагдлын хэмжээ бол дунд хугацаандаа 1 оронтой тоо уруу буурч орж ирэх хандлагатай бол байгаа. Тэгээд энэ дээр бол Монголбанк нааштай харж байгаа. Энэ бол нэгдүгээрт нөлөөлсөн. 
Дээрээс нь уул уурхайн салбар дээр гарч байгаа ялангуяа энэ уул уурхайн салбарын бүтээгдэхүүнүүдийн үнийн сэргэлт бол бас төлбөрийн тэнцэл дээр ижр байгаа дарамтыг бол зөөлрүүлснээрээ мөнгөний бодлогод бас нэг зөөлрөх тийм орон зайг бол бий болгож өгч байгаа төсөвт давхар. 
Дээрээс нь энэ банкууд мөнгөний бодлогын хүүгийн өсөлтөөс эдийн засгийн яг бодит сектор дээр ирж байгаа зээлийн хүүнд ирэх тэр өсөлтийн дарамтыг нь жаахан бага байлгах үүднээс бол энэ цогц арга хэмжээний хүрээнд бол заавал байлгах нөөцөд харьцангуй урамшууллыг бол төлсөн. Энэ урамшууллын хүрээнд бол ямар эерэг дүн ажиглагдсан бэ гэхээр бид нарын үнэлгээгээр бол зээлийн хүү 0.5-аас 7 нэгж хувиар нэмэгдэх байсан сөрөг нөлөөг бол зөөлрүүлж өгсөн ийм тооцоо бол гарсан. 
Хоёр аргачлалаар тооцож бол энэ тоо гарсан. Дээрээс нь ингээд харахаар зэрэг тухайн үед 2016 оны 8 сард бодлогын хүүг гаргаж байх үедээ Монголбанкны баримталсан зарчим бол бодлогын зорилтуудыг бол ерөнхийд нь бол эрэмбэ дараа тогтоосон. Энэ дотор ямар ямар бодлогын зорилтууд яригдаж байсан бэ гэхээр зэрэг эдийн засгийн өсөлтийг бол Монголбанк бол дэмжихийн эсрэг биш. 
Д.Тэрбишдагва: -Хоёр номерын микрофоныг үргэлжлүүлээд өгье. 
Б.Баярдаваа: -Тэгээд энэ арга хэмжээний хүрээнд бол одоо тэр гишүүний асуулт бол эргээд юу уруу орж ирсэн бэ гэхээр ямар улс орнууд эргээд энэ бодлогын хүүг өндөр түвшинд хадгалж байна вэ гэдэг асуулт байсан. Энэ бол яг түрүүний тэр бодлогын зорилтуудыг эрэмбэ дараа тогтоодог гэдэгтэй бол энэ асуудал холбогдоод байгаа юм. Яагаад вэ гэхээр зэрэг үндэсний мөнгөн тэмдэгтийн улс орны үндэсний мөнгөн тэмдэгтийн хямралын эрсдэл нүүрлэж байгаа. Энэ нь эргээд зах зээлийн тогтворгүй байдалд нөлөөлж байгаа. Зах зээлийн тогтворгүй байдал зах зээлийн эрсдэл нь эргээд бизнесийн хэлцлүүдийг хойшлуулж байгаа. Эдийн засгийн өсөлтөд нөлөөлж байгаа ийм тохиолдолд бол улс орны төв банкууд эдийн засгийг юун трүүнд тогтворжуулах тэр зах зээл дээр үүсээд байгаа эрсдэлийг нь бууруулах ингэж байж цаашаа явах байх. Ийм хандлага уруу бол байдаг. Яг үүнтэй бол ижил арга хэмжээ авсан. 
Тухайлах юм бол хамгийн сүүлийн жишээ гэх юм бол ОХУ-ын төв банк байгаа. Бодлогын хүүг бол 17 хувь хүргээд эргүүлээд одоо энэ 12 сарын байдлаар бол 10 хувь уруу ингэж бууруулж ирсэн байгаа. Латин Америкийн улс орнуудын жишээ бол байна. Азарбайжан, Киргиз гэх мэтчилэн улс орнуудын жишээ бол байгаа. 
Тэгээд яг энэ нөхцөл байдлыг бодлогын эрэмбэ дарааг тогтоогоод авч хэрэгжүүлсэн арга хэмжээний хүрээнд бол харьцангуй зорилтууд бол хангагдаж байна. Эерэг үзүүлэлтүүд гарч ирж байна. Мөнгөний бодлогын орон зайг хумьж байсан үзүүлэлтүүд харьцангуй төлбөрийн тэнцэл талаасаа төсөв талаасаа ингэж гайгүй болж эхэлж байгаа учраас ирээдүйн тэр эрсдэлийг хараад 12 сард бол бодлогын хүүг бууруулах ийм шийдвэр бол гаргасан байгаа. 
Д.Тэрбишдагва: -Таван номерын микрофон тодруулна. 
Б.Батдаваа: Алтны тухай сая асуулаа.  2016 онд нийтдээ 18.3 сая тонн буюу 760 сая долларын алт тушаагдсан байгаа. Энэ маань 2014 оны үзүүлэлтээс бол гурав дахин нэмэгдсэн үзүүлэлттэй. 2014 оны 1 сард Ашигт малтмалын тухай хуульд нэмэлт, өөрчлөлт оруулаад АМНАТ-ийг 2.5 болгож бууруулсантай холбоотой хүсэлт гарсан байгаа. Түрүүн Монголбанкны ерөнхийлөгч энэ жил бол зорилт 25 тонн 925 сая орчим долларт хүргэх зорилттой байгаа гэсэн мэдээлэл өгөгдлөө. Болорчулуун гишүүний асуусан гадаадын компаниуд гадаадын эзэмшилтэй алт олборлодог компаниуд Монголбанкинд алтыг тушаагаад буцаагаад төгрөгөөр дотоодын зах зээлээс  валют авахад валютын зах зээлд савалгаа үүсэх тийм эрсдэл байна уу. Тийм асуулт асуулаа гэж ойлголоо. Бид нарын харж байгаагаар өнөөдөр томоохон хэмжээний хоёр гадаадын хөрөнгө оруулалттай алт олборлодог компаниуд байгаа. Гэхдээ бид нарын тооцооллоор бол алт олборлодог компаниудын гадаадын хөрөнгө оруулалттай компаниудын яг зардлын задаргааг ингээд аваад үзэхээр нийт валютын зарцуулалтынх нь 30-40 хувь нь буцаад эдийн засагтаа цалин хоол унд дотоодын худалдан авал гэж шингэдэг гэж үзэж байгаа учраас энэ маань эргээд ажлын байр эдийн засгийн өсөлт валютын цэвэр урсгалтай бол нэмэх дүнтэй эдийн засагт эергээр үлддэг гэсэн тооцоололтой байгаа. 
Д.Тэрбишдагва: -Болорчулуун гишүүн тодруулъя. 
Х.Болорчулуун: -Та нар дээр тоон судалгаа байгаа байх. Аж ахуйн нэгжүүдийн 2015 оны эцэс буюу, 2016 оны эхний хугацаа хэтэрсэн найдваргүй зээл, 2016 оны төгсгөл, 2017 оны эхтэй харьцуулахад хэдэн хувиар нэмэгдсэн бэ. Энэ талаар бидэнд хариулж өгөхгүй юу. 
Д.Тэрбишдагва: -1 номерын микрофоныг өгье. 
Н.Батсайхан: -Сайн байна уу? Та бүхэнд энэ өдрийн мэнд хүргэе. Намайг Батсайхан гэдэг. Монголбанкны Хяналт шалгалтын газрын захирал. Чанаргүй зээлийн хэмжээ өмнөх оноос хэчнээн хэмжээгээр өөрчлөгдсөн бэ гэсэн асуулт байна. Чанаргүй зээлийн хэмжээ бол 2016 оны эцэст 879.6 тэрбум төгрөгт хүрч өмнөх оны мөн үеэс бол 49.5 хувиар бол өссөн үзүүлэлттэй байна. 
Д.Тэрбишдагва: -Чанаргүй зээл 2012 онд чанаргүй зээлийн хэмжээ хэд байсан юм бэ. Одоо 6 жилийн дотор яаж өссөн байна гэдэг тийм тоо хэлэх үү. Энэ чинь 49 хувиар урд оныхтой харьцуулахад. Өөр одоо тэрэнтэй харьцуулсан тоо гарахгүй юу гарахгүй юу. 
Н.Батсайхан: -Одоо бол алга байна. Гаргаад өгч бол болох байх. 
Д.Тэрбишдагва: -Дөрвөн жилийн дотор ямар өөрчлөлт гарсан байна гэдгийг харчихмаар байгаа юм. Одоо Энх-Амгалан та нар асуултаа дараагийн юун дээр нь асуучих. Энх-Амгалан гишүүн  асуучих. 
Л.Энх-Амгалан: -Сая Болорчулуун гишүүний асуултад их тодорхой хариулт хэлчихлээ. Тэрнээс нь л эхэлье гэж бодоод байна л даа. Байдал ийм хүндэрсэн байгаа байхгүй юу. 2015 оныг 2016 онтой харьцуулахад чанаргүй зээлийн хэмжээ чинь 49 хувиар нэмэгдсэн байна гэж байна шүү дээ. Тэгэхээр үнэхээр энэ хэлбэрээрээ эдийн засаг өөрөө ингээд агшсан. Маш их агшилт явагдсан байна. Тэгээд мэдээж мөнгөний бодлогын хувьд бол гурван том сорилт байгаа. Гадаад өрийн төлбөрийн дарамт. Төлбөрийн зээлийн дарамт төлбөрийн балансын дарамт. 
Гуравдугаарт нь бол энэ төсвийн алдагдал гэсэн. Тэгээд 2017 оны төсвийг мөнгөний бодлогыг баталж өгөхөд Улсын Их Хурал дээр Баяртсайхан дарга хэлж л байсан л даа. Бид нар бодлогын хоёрхон сонголт байна гэж. 
Нэгдүгээрт нь валютын сантай явах уу. Хоёрдугаарт нь валютын сантай явахгүй юу гэсэн. Валютын сантай явахгүй байхад бол ийм ийм эрсдэл байна. Валютын сантай явахад бол ийм ийм хүндрэлүүд гарах юм байна гэж. Тэгэхээр одоо эдийн засаг чинь бүр нөгөө бид нарын мөнгөний бодлого баталж өгч байсан үеэс маш их хүндрээд байж байна шүү дээ. Тэгэхээр улам хүндрээд байж байна шүү дээ. Яах вэ ганц нэг хонгилын үзүүрт гэрэл харагдана гэдэг шиг ганц нэг уул уурхайн бүтээгдэхүүний үнэ жаахан дээшлэх маяг орж байх шиг байна. Гэхдээ л өнөөдөр төсвийн алдагдал чинь 9 хувь одоо олон улсын валютын сангийн төсөөлж байгаа төсөөллөөр манай эдийн засгийн өсөлт 2017 онд -1 хувийн үзүүлэлттэй гарахаар та сая өөрөө хэллээ шүү дээ. Одоо гурван сард 580 сая долларын эргэн төлөлт 11 сард 500 сая доллар, Хятадын своп хэлцлийн 1.7 тэрбум доллартай тэнцэх хэмжээний хугацаа дуусаж байгаа гэж байна. Тэгэхээр энэ чинь дандаа үндсэндээ бол 2.7 тэрбум доллартай тэнцэх хэмжээний мөнгөн урсгал Монголоос гарах бодитой гадагшлах ийм нөхцөл байдал өнөөдөр үүссэн байж байгаа. Энийг яаж та менежмент хийнэ гэж харж байгаа юм бэ. 
Хоёрдугаарт нь ер нь энэ улс төрийн эрсдэлээ та нар ер нь яаж тооцож байна вэ. Одоо ингээд эдийн засгийн өсөлт байхгүй боллоо шүү дээ. Валют бид нар хаанаас олдог юм бэ. Экспортоос олдог. Гадаадын хөрөнгө оруулалт, гадаадын шууд хөрөнгө оруулалтаас олдог. Тэгээд жаахан зээл тусламжаас гуравхан эх үүсвэртэй. Тэгэхээр одоо яг энэ бодлого гаргагч нарт одоо энэ Засгийн газартай чинь уялдаж байгаа энэ мөнгөний бодлоготойгоо би уялдаж байж л бодитой төсвийн бодлоготойгоо уялдаж байж л мөнгөний бодлого чинь бодитой хэрэгжинэ гэж бодоод байгаа байхгүй юу. Та бүхэн бол төсвийн алдагдлаа бууруул гэж шахаж байгаа. Эдийн засгийн бодитой өсөлт бий болгох томоохон төслүүдээ явуул гэж шахаж байгаа юм. 

Гэтэл энэ улс төрийн шийдвэрүүд чинь гарахгүй байна шүү дээ. Энийг ер нь ойлгуулж байгаа бодож байгаа хэрэв энэ улс төрийн шийдвэрүүд чинь гарахгүй бол мөнгөний бодлого хэрэгжих ямар ч бололцоогүй. Төсвийн бодлого ямар ч хэрэгжих бололцоогүй ийм  нөхцөл байдал үүсээд байна. Макро эдийн засгийн орчин чинь ийм хүндрэл үүсээд байна гэдгийг бодитойгоор Засгийн газартаа та нар нэг долгион дээр болж чадсан уу чадаагүй юу. Би бол чадаагүй л гэж ойлгоод байгаа байхгүй юу. Засгийн газрынхны ярьж байгаа зүйл нэг өөр. Их өөдрөгөөр төсөөлж ярьж байгаа юм билээ. 

Өчигдөр Ерөнхий сайдын тэр өгч байгаа мэдээллээр бол эдийн засгийн чинь 7 хувийн өсөлт байна гэсэн тийм өөдрөг. Гэтэл хасах хоёр хувь бодитой нөхцөл байдал чинь өнөөдөр тийм болоод байгаа байхгүй юу. Тэгэхээр яг төсвийн бодлого явуулж байгаа Засгийн газар, мөнгөний бодлого явуулж байгаа Монголбанк хоёр чинь ийм өдөр шөнө хоёр шиг ялгаатай байна  шүү дээ. Тэгэхээр яаж бид нар эдийн засгаа тогтворжуулах асуудал бодитой үүссэн нөхцөлийг бид нар бодитойгоор харж ойлгож энэ үүсэх гээд байгаа эрсдэлүүдийг улс төрийн эрсдэл, Хятад, Монголын гадаад харилцаанаас болоод өнөөдөр свопын наад хэлцэл чинь сунгах уу, сунгахгүй юу гэдэг асуудал болоод байж байгаа шүү дээ. Энэ дээр ирж байгаа маш том дарамтууд би ирж байгаа гэж ойлгоод байгаа байхгүй юу. Энэ гадаад орчны нөгөө болзошгүй ирээдүйд үүсэж болзошгүй энэ эрсдэлүүдийг та нар яаж тооцоолдог юм бэ. Ийм эрсдэл үүссэн нөхцөлд бид нар яах вэ. Эргэж Их Хурал энэ 2017 оны баталсан мөнгөний бодлогын эргэж харах ёстой юу. Гэх мэтээр ийм түрүүн хэлээд байна шүү дээ. 

Бодлогын зорилтуудаа бид нар эрэмбэлсэн гээд байна. Гэтэл эрэмбэлсэн тэр бодлогууд чинь өнөөдөр явагдах хэрэгжих, ямар ч ийм бодитой дүр зураг ерөөсөө харагдахгүй байна шүү дээ. Валютын сантай хэлэлцээрт суулаа. Нэлээд өмнө 6 сарын өмнө ярьж байсан хэлэлцээр улам хүндэрсэн гэж ойлгосон тавьж байгаа нөхцөлүүд нь улам чангалж байгаа гэж ойлгосон. Гурван жил байсан бол дөрвөн жил болж байгаа. Одоо тэр арилжааны банкууд дээр тавих шаардлагууд реформууд энэ санхүүгийн салбарт хийх ёстой реформуудыг маш нэлээд хүнд нөхцөлүүд шахаж байгаа гэж ойлгож байгаа. 
Д.Тэрбишдагва: -Хэн хариулах вэ. Гурван номер, Баяртсайхан ерөнхийлөгч. 
Н.Баяртсайхан: -Энх-Амгалан гишүүн эдийн засгийн аюулгүй байдалтай холбоотой Засгийн газар Монголбанкны харилцаатай холбоотой  нарийн асуудал асуугаад тэгээд энд одоо илэн далангүй ярьж байна уу, үгүй юу. Эсвэл ийм юм ярих гэж байгаа бол хуралдаанаа хаалттай горимд шилжүүлж байгаад ярилцах ёстой юу. Би сайн мэдэхгүй л байна. Ер нь бол миний байр суурь юу байгаа гэвэл улс төрийн шийдлүүд жаахан удаад байна. Надад мөнгөн хэрэгтэй байна. Тэр валютыг Монголын эдийн засагт оруулахын тулд олон жил ярьсан том төсөл хөтөлбөрүүдийг одоо хэрэгжүүлэх шаардлагатай байна шүү дээ. 
Яг энэ асуудал дээр Улсын Их Хурлын удирдах роль байр суурь туйлын чухал байгаа. Тэгээд ийм асуудлуудыг тусгайлан нэг ярилцах асуудлыг Байнгын хорооны дарга Тэрбишдагва даргад би санал болгож байгаа. Шаардлагатай гэвэл бил эдгээр асуудлуудыг Монголбанкны байр суурийг Монголбанкны ерөнхийлөгчийн байр суурийг илэн далангүй илэрхийлэхэд бэлэн байна. Одоо валютын сантай хэлэлцээр явж байгаа. Энх-Амгалан гишүүн зөв л ярьж байгаа. Маш амаргүй хэцүү хэлэлцээрүүд болж байгаа. Бас ярих юм зөндөө л байна, та нартай зөвшилцөх юм зөндөө байна. Чиглэл авмаар байна шүү дээ. Гадаад харилцаатай холбоотой зүйлс, Хятадын ардын банктай байгуулсан своп гээд ярих юм бол олон зүйл байна даа. 
Д.Тэрбишдагва: -Тодруулъя. Бидний нөгөө яриад байдаг л байна даа. Би одоохон мөнгөний бодлого гадаад харилцаа своп тэгээд л төсвийн бодлого улс төрийн шийдвэр гээд ингээд би чинь нэлээд нарийвчилж ярьж байж эцсийн шийдвэр гаргах л юмнууд байгаа юм л даа. Энх-Амгалан гишүүн тодруулъя. 
Л.Энх-Амгалан: -Байдал хүнд байгааг ойлгож байгаа. Тэгэхээр яг одоо та бүгдийн төсөөлж байгаа таамаглал төсөөлөл хэд хэдэн тоо хэлж өгөөч. Нэгдүгээрт 2017 оны эдийн засгийн өсөлт та нарын төсөөлж байгаагаар хэдэн хувь байх гэж байна. Инфляци хэдэн хувь байх гэж байна. Ажилгүйдэл хэдэн хувь байх гэж байна. Бодитой тоо хэлж өгөөч. Эрсдэлүүд нь юу байна гэдэгтэй хамт. 
Хоёрдугаарт нь бол арилжааны банкууд дээр байж байгаа нийт активын чинь бараг үндсэндээ 40, 50 хувь нь Засгийн газар, Монголбанкны үнэт цаасанд барьсан гэж сонсоод байгаа байхгүй юу. Одоо тэгээд үндсэндээ бол арилжааны банкууд чинь бараг гадагшаа зээл өгөхөө ингээд больчихсон, боомилогдсон байж байгаа. Тэгэхээр энэ яг ямар харьцаатай байна өнөөдөр. Арилжааны банкуудын нийт актив хэдэн хувь нь зээл хэдэн хувь нь өнөөдөр Монголбанк, Засгийн газрын үнэт цаасанд байршсан байж байгаа. 
Д.Тэрбишдагва: -Хэн хариулах вэ. 1 номерын микрофон.
Д.Ган-Очир: -Сайн байна уу, судалгаа статистикийн газрын захирал Ган-Очир байна. 2017 оны Монголбанкны одоогийн сүүлийн байгаа эдийн засгийн төсөөллөөр бол эдийн засгийн өсөлт бол 0-1 хувийн өсөлттэй байхаар төсөөлж байгаа юм. Инфляцыг бол одоо 1.1 хувьтай байгаа инфляц бол эргэж өсөөд оны төгсгөл уруу нэг 5 хувь уруугаа очно гэсэн урьдчилсан төсөөллийг Монголбанк одоогоор гаргаад байна. Арилжааны банкууд нийтдээ бол Засгийн газар төв банкны үнэт цаас нийлбэр дүнгээрээ 4.1 их наяд төгрөгийн үнэт цаасыг өнөөдөр буюу хамгийн сүүлийн тоон статистикаар бол эзэмшиж байгаа. Үүнийг 3.5 их наяд төгрөг нь Засгийн газрын үнэт цаас. 0.6 тэрбум төгрөг нь төв банкны үнэт цаас байгаа. Энийг банкны системийнх нь активд нь аваад үзвэл энэ бол 30 орчим хувь нь Засгийн газар төв банкны үнэт цаас нь байсан байна гэдэг статистик мэдээлэл байна. 
Д.Тэрбишдагва: -Ажилгүйдэл инфляц өсөлтийн талаар тодорхой тоо хэлэх үү. 
Д.Ган-Очир: -Инфляцын хувьд одоо 1.1 хувьтай байгаа улсын хэмжээнд. Энэ   маань оны төгсгөлд эргэн өсөх дарамт бол бидэнд байгаа. Тэгээд оны төгсгөлд бол 5 хувь уруу очиж өсөхөөр байна. Эдийн засгийн өсөлт бол ерөнхийдөө 2016 оны 3 дугаар улирлын эцсийн байдлаар -1.9 хувийн уналттай явж байгаа. Тэгэхээр 4 дүгээр улирал дээр ерөнхийдөө эргэн өсөлт ажиглагдаад цаашдаа бол бас уул уурхайн салбарын өсөлт ажиглагдахаар бид бүхэн хүлээж байгаа. Ялангуяа нүүрсний үнийн өсөлттэй холбоотойгоор нүүрсний экспортын хэмжээ биет хэмжээний өсөлтүүд бол гарч эхэлсэн байгаа. Түүнээс гадна хөдөө аж ахуйн салбар дээр ч гэсэн өмнөх жилүүдийн ажлаас бага зэргийн өсөлт ажиглагдахаар байгаа. Тэгээд энэ оны хувьд 2017 оны хувьд бол бид бүхэн 0-1 хувийн өсөлттэй байна гэсэн урьдчилсан хүлээлттэй байна. 
Д.Тэрбишдагва: -Аюурсайхан гишүүн асуултаа асууя. 
Т.Аюурсайхан: -Монголбанк Засгийн газрыг төсвийн алдагдлаа бууруул гэж их ярьдаг. Тэгээд энэ төсвийн алдагдлыг бууруулахын талд бид бас ажилласан л даа. Тэгээд Монголбанк өөрийнхөө алдагдлыг юу гэж ойлгож байгаа юм бэ. Өнгөрсөн 10 жилийн хугацааг ингээд харахад дөрөвхөн жилд нь ашигтай ажилласан байгаа юм. Өмнө нь харьцангуй ашигтай ажилладаг байсан. 2007 онд ашигтай 2008 онд ашигтай, 2009 онд ашигтай, 2011 онд ашигтай. 2012 оноос хойш бол тогтмол алдагдалтай ажилладаг болсон. Тэгээд энэ алдагдал нь жил ирэх тусам улам өсдөг. 2012 онд 181 тэрбум, 2013 онд 246 тэрбум, 2014 онд 535 тэрбум, 2015 онд 498 тэрбум байсан бол 2016 онд 2 дахин их буюу 900 тэрбум болсон. Тэгээд энэ алдагдал чинь юунаас болж үүсээд байсан юм бэ. Үүнийг буруулахын тулд өөрсдөө юу хийж байгаа юм бэ. Хамгийн түрүүнд Засгийн газар уруу чичлэхээсээ өмнө. Тэгээд энэ баланс дээр байгаа алдагдал чинь өнгөрсөн дөрвөн жилд 2.2 их наяд болоод байгаа юм. Та бүхэн асуултад хариулж байхдаа өнгөрсөн 4 жил 4 орчим их наядын алдагдалтай байгаа гэж хэлээд байгаа юм. Тэгээд энэ балансд тусаагүй 2 орчим их наядын алдагдал чинь юуны алдагдал байгаад байна вэ. Энийг нэгдүгээрт асуумаар байна. Монголбанкны ерөнхийлөгчөөс асууж байгаа юм. 
Хоёрдугаарт Монголбанкны ерөнхийлөгч Баяртсайхан та энэ өнгөрсөн намар чуулган дээр Монголбанкин дээр өмнө нь нуун дарагдуулж байсан зарим зүйл бас эхнээсээ ил болж байна гэж хэлсэн. Энэ юуг хэлсэн бэ. Тэгээд тэр нуун дарагдуулж байсан юм ил болж байна гэдэг чинь нэлээд сонирхол татаад байгаа юм л даа. Энийг бол магадгүй мэдээж нуун дарагдуулж байсан гэдэг хууль бус л юм байж таарна. Энийг бас хууль хяналтын байгууллагатай хамтарч ажиллаж байгаа вэ. Тэр баримт материалуудаа одоо тодруулаад ил болгоод хууль хяналтын байгууллагад шилжүүлж байгаа ажлыг хийж байгаа юу гэдгийг асуумаар байна. 
Гуравдугаарт нь дэлхий нийтээр энэ оффшортой холбогдсон асуудалд маш их анхаарлаа хандуулж байгаа. Тэр оффшорчдын илрүүлэх тэдгээртэй хариуцлага тооцох энэ асуудлыг маш их хийж байна. Энэ бол ерөөсөө улс төрчид авлигын мөнгөө нуух аж ахуйн нэгжүүд татвараас зугтаах ийм хууль бус үйл ажиллагаа явуулдаг. Дэлхий нийтээр жигшиж байна. Та энэ оффшортой холбогдуулсан асуудлаар хувь хүний чинь үзэл бодол ямар байдаг юм бэ нэгдүгээрт. 
Хоёрдугаарт тэр Панамын баримт бичгээр ил болсон энэ гурван оффшор данс нь ил болсон Бум-Эрдэнэ гээд хүн байгаа л даа. Санхүүгийн зохицуулах хорооны дэд даргаар ажиллаж байсан. Тэгээд тэрийг Хадгаламжийн даатгалын корпорацын захирлаар тавьсан байх юм. Хадгаламжийн даатгалын корпораци гэдэг чинь ерөөсөө маш чухал ийм бүтцийг бий болгосон шүү дээ. Тэгээд энийг та яагаад таны тушаалаар л томилдог л доо. Хадгаламжийн даатгалын корпорацын захирлаар асар оффшортой маш их анхаарал татаж байгаа магадгүй хууль хяналтын байгууллагаар шалгуулах ёстой хүмүүсийн нэгийг нь та аваачаад даргаар нь тавьсан. Хадгаламжийн даатгалын корпораци ойлгомжтой төрийн банкны 70 хувийг нь эзэмшиж байгаа. Тэгээд маш чухал асуудлуудыг шийдэж байгаа ийм зүйл байгаа юм. 
Дөрөвдүгээрт энэ өнгөрсөн дөрвөн жилд 7.9 их наяд гээд байх шиг байна лээ тийм мэдээлэл хэлж байх шиг байна лээ. Тэгээд энэ үйл ажиллагааныхаа талаар та илүү тодруулж болох уу. Энэ Эмисийн үйл ажиллагаан дотроо 8 шахам их наяд байна шүү дээ. Тэгээд үүнийхээ зонхилох хувийг нь яг юу эзлээд байгаа юм бэ. Ердийн байж болох тийм үйл ажиллагаанууд байдаг л даа. Хуулиар зөвшөөрөгдсөн. Энэ дотроо зонхилох энэ үйл ажиллагаа юу байсан юм бэ гэдгийг асуумаар байна. 
Д.Тэрбишдагва: -Гурван номерын микрофоныг өгье. Баяртсайхан ерөнхийлөгч асуултад хариулъя. 
Н.Баяртсайхан: -Төв банкны алдагдал бол 2016 онд 962 тэрбум төгрөг гэж гарсан. Тэгэхдээ энэ бол аудитын байгууллага байгуулахаар шалгагдаад баталгаажаад эцсийн дүгнэлт гарах ёстой юм байгаа юм. Урьдчилсан байдал ийм байна. Гэхдээ одоо гадаад валютын ханштай холбоотой  мөнгөжсөн алтны ханштай холбоотой алдагдал төгрөгийн валютын арилжааны дахин үнэлгээ гэх мэттэй холбоотой бодит бус алдагдал гэж байдаг. Бодит бус алдагдлаа тооцоод үзэх юм бол 152 тэрбум төгрөгийн бодит ашигтай гарсан байгаа Монголбанк. Бодит бус алдагдлууд юунаас үүсээд байна вэ гэхээр өнгөрсөн энэ 2016 он, ер нь өнгөрсөн жилүүдэд төв банкны бодлогын хүү гээд байж байхад тэрнээс хэд дахин бага хүүгээр элдэв төсөл хөтөлбөрүүдийг санхүүжүүлсэн байгаа юм. Тухайлбал одоо сайн хувьцаа гэдэг энэ хувьцааг ганцхан хувийн хүүтэйгээр хөрөнгө мөнгийг гаргасан. Ипотекийн хөтөлбөрт бол сая таны асуусан 8 тэрбум, 8 их наяд төгрөгийн мөнгөний нийлүүлэлтийн тал хувь нь дөрвөн тэр бум нь ипотектэй холбоотой байгаа юм. 
2 ипотекийн хөтөлбөр хэрэгжиж байсан. 8 хувийн ипотекийн хөтөлбөрийн эх үүсвэрийг Монголбанкнаас дөрвөн хувийн хүүтэй таван хувийн ипотекийн хөтөлбөрийн эх үүсвэрийг Монголбанкнаас 2 хувийн хүүтэйгээр ингэж гаргаж байсан. Тэгэхээр ийм одоо зах зээлийн бус үйл ажиллагаа явуулж байсантай холбоотойгоор ихээхэн хэмжээний алдагдал Монголбанкинд хуримтлагдсан байна. Одоогийн байдлаар 2.4 их наяд төгрөгийн алдагдал хуримтлагдаад байна. Тэгээд ер нь хуулиараа бол энэ алдагдлыг Засгийн газрын үнэт цаас гаргаж хаах ийм хуулийн заалттай байгаа юм. Тэгэхдээ Засгийн газрын нөхцөл байдлыг бид ойлгож байгаа учраас энэ хуулийн заалтыг барьж Улсын Их Хуралд асуудал оруулах сэтгэл үнэндээ бид хүрэхгүй байна. 
Цаашдаа алдагдлаа бууруулахын төлөө бид одоо ажиллах болно. Тэр нэлээд их хэмжээний алдагдал өссөн буурсан явдал бол ирээдүйн тэтгэврийн нөөц сангийн эх үүсвэрийг Засгийн газарт Монголбанкнаас шилжүүлж өгсөн үүний дараа Улсын Их Хурал 2016 оны 40 дүгээр тогтоол гаргаж энэ тогтоолын дагуу хөрөнгийг буцаан Монголбанкинд шилжүүлсэн. Энэ бол өнгөрсөн 2016 оны намрын чуулганаар одоо гарсан тогтоол байгаа юм. 2016 оны 40 дүгээр тогтоол гэж. Үүнтэй холбоотойгоор шилжилт хөдөлгөөн хийгдсэн байгаа. Монголбанкны алдагдалтай холбоотой  зүйл бол ийм байна. 
Зарим зүйл одоо ил боллоо гэж арилжааны банкуудтай америк доллар, төгрөгийн своп хэлцэл байгуулсан юм байна лээ. Ингээд Монголбанкны одоо өдөр тутмын мэдээлэл тайлан тэнцэлд тусаагүй байсан 1.4 тэрбум ам доллар ил гарч ирсэн. Гэрээнүүдээ маш нууц гэсэн тэмдэг тавиад хаасан байсан учраас тайлан тэнцэлдээ тусгахгүй явж байсан юм байна. Үүнийг би ил болгож Монголбанкны тайлан тэнцэлд оруулж ирсэн. Ингэснээр манай үзүүлэлтүүд 1.4 тэрбум америк доллараар бол муудсан байгаа. Урьд нь бол Хятадын ардын банктай байгуулсан гадаад своп байна гэж явж байсан чинь дотоод своп гээд 1.4 тэрбум америк доллар болоод гараад ирсэн. Үүнийг бид холбогдох байгууллагуудад нь танилцуулсан байгаа. Ийм байдал үүслээ шүү гэдгийг. 
Оффшорын тухайд бол би мэдээж энэ оффшорын чиглэлээр Улсын Их Хурал, Засгийн газар дээр асуудал боловсрогдоод хэлэлцэж байгаа юм байна лээ Засгийн газраас саналаа оруулсан байсан. Би бол тэрэнтэй бүрэн санал нэгдэж байна. Энэ асуудлыг хэлэлцээд хууль эрх зүйн хувьд нь цэгцэлж өгөх ийм ажлыг бол хийх нь зүйтэй байх. Тэр Бум-Эрдэнэтэй холбоотой асуудлыг би судалж үзье. Эргэж одоо та нарын талаар …
Д.Тэрбишдагва: -3 номерын микрофоныг өг дөө. 
Н.Баяртсайхан: -Энэ хадгаламжийн даатгалын корпорацын төлөөлөн удирдах зөвлөлөөс нэр дэвшүүлж баталдаг. ТУЗ-ын даргаар нь манай тэргүүн дэд ерөнхийлөгч ажилладаг. Тэгэхээр энэ асуудлыг судалж үзэж байж эргэж хариу өгөх нь зүйтэй байхаа гэж би үзэж байна. 
Д.Тэрбишдагва: -Баяртсайхан ерөнхийлөгчид баярлалаа. Одоо Нарантуяа гишүүн асуулт асууя. 
З.Нарантуяа: -Тодорхой хэдэн асуулт асууя. Монголбанкны ерөнхийлөгч Засгийн газарт зөвлөх эрхтэй ийм хуулийн заалт байгаа л даа. Та сая ярьж байгаагаас харахад Засгийн газартайгаа тийм сайн ойлголцож ажиллаж чадахгүй валютын нөөц нэмэх тал дээр ялангуяа Засгийн газар улс төрийн шийдэл нэлээд удаж гарч байна гэсэн сэтгэл ханамжгүй байгаа ийм зүйлийг хариуллаа. Тэгээд энд юу садаа болоод байгаа юм бэ. Хэн садаа болоод байгаа юм бэ. Энд чинь нэг нам эрх барьж байгаа. Улс төрийн шийдвэр нэг намын бүлгийн шийдвэрээр явж байгаа. Ямар ч сөрөг хүчин садаа болоогүй. Яагаад энэ асуудлаа дотооддоо ойлголцож намын бүлэг дээрээ тавьж чадахгүй болоод байгаа юм бэ. Шалтгаан юу байна вэ тайлбарлаж өгөөч, нэгдүгээрт.
Хоёрдугаарт яг банкуудын бодит байдал яг ямар байгаа юм бэ. Сая чанаргүй зээл өнгөрсөн онтой харьцуулахад 50 хувиар нэмэгдсэн маш их сөрөг ийм үзүүлэлт байгаа юм шиг ингээд ярилаа л даа. Яг бодит байдал дээр нь банкуудаа нэгдүгээрт төлбөр түргэн гүйцэтгэх чадварын үзүүлэлт буюу төлбөрийн чадвараараа өнөөдөр өдөр тутмын төлбөрийн тооцоог гүйцэтгэж чадахгүй болоод байгаа тийм банк байгаа юм уу. Энэ 50 хувийн чанаргүй зээлийн өсөлтөд яг ямар ямар хэдэн банкны зээлийн чанар нөлөөлөөд байгаа юм бэ. Аль салбарын зээлийн чанар нөлөөлөөд байгаа юм бэ гээд. Энэ бүгдийг чинь хариуцах энэ Монгол Улсын Санхүүгийн тогтвортой байдлыг хангах, банкуудын үйл ажиллагааг эрүүл хэвийн явуулах хяналт шалгалтыг хэрэгжүүлэх энэ үүрэг нь та нарт байгаа шүү дээ. Монголбанк энэ дээр хоёрдугаарт банкуудын байдал дээр ямар үнэлгээ өгч байгаа юм бэ. Ялангуяа тэр чанаргүй зээлийг буруулах тал дээр ямар арга хэмжээг авч байна вэ. Активын ангиллын журмыг өөрчилсөн юм шиг байна. Энийгээ сулруулсан юм уу, илүү чангаруулсан юм уу. 
Хэдэн банк чинь эрсдэлийн түвшингээрээ нөгөө эрсдэлтэй ангилалд ороод байгаа юм бэ гэдэг хоёр дахь асуулт байна. 
Гуравдугаарт нь ерөнхийдөө энэ эдийн засаг агшиж байгаа мөнгөний нийлүүлэлт хумигдсан тэлэлт явагдахгүй байгаатай холбогдож бизнесийн орны өөрийн агшилт  бол зээлийн чанарт их нөлөөлж байгаа байх гэж бодож байна. Тийм учраас та түрүүн ярьсан Унгарын жишээг дурдаж байгаад нөгөө уламжлалт бус мөнгөний бодлогын арга хэрэгслийг явуулах тухай. Хэрвээ Улсын Их Хурал бусад холбогдох байгууллагууд энэ дээр бас чиглэл өгөөд уян хатан байх талаар нь дурдаад байх шиг боллоо. Яг та ямар арга хэрэгслийг явуулах сонирхолтой бөгөөд ямар чиглэлийг Улсын Их Хурал Засгийн газраас хүсээд байгаа юм бэ. Тэрийгээ илүү тодорхой тайлбарлаач. 
Гуравдугаарт түрүүний тэр нэг улсын нөөц нэмэгдүүлэх, валютын нөөц нэмэгдүүлэх тал дээр нэлээд ажилласан. Өөрсдийнхөө чадах хэмжээний алтны компаниудыг дэмжих ийм зүйлүүдийг хийж байгаа юм байна. Энийг бол урд нь ч Монголбанк хийж л явсан. Та нарч бас нэлээд сайн хийгээд энэ онд бас алтны тушаалт нэлээд нэмэгдсэн байна. Энэ бол экспортын компаниудын борлуулалтын орлого 25 орчим хувиар нэмэгдсэн энэ арга хэмжээ бас энэ алтны экспорттой ч холбоотой байх уул уурхайн компаниудын гаргаж байгаа гол бүтээгдэхүүний үнийн  өсөлт бас нэлээд гарсантай ч холбоотой байх. Яг энэ экспортыг нэмэгдүүлэх, валютын орлого нэмэгдүүлэх тал дээр аль салбарын ямар компанийг ямар бодлогоор дэмжээд та нарын зүгээс Монголбанкны цэвэр үйл ажиллагааны үр дүнд нэмэгдсэн нь хэд юм бэ. Тийм тооцоо байна уу. 

Дараагийн асуулт санхүүгийн зах зээлийг хөгжүүлэх тал дээр ер нь санхүүгийн зохицуулах хороотой хир ажиллаж байна вэ. Түрүүний тэр нэг валютын арилжаа явуулдаг 400, 500 биржүүд байдаг. Тэд нараар явуулдаг арилжаа бол бага шүү дээ. Гол арилжаанууд чинь арилжааны банкуудаар л явагдаж байгаа шүү дээ. Хэдэн том банкууд харилцагч нарынхаа оруулж ирсэн валютын орлогыг өөрсөд дээрээ авдаг тэгэхээр валютын биржийг одоо нээж энэ компаниуд олсон орлогоо тодорхой хугацаанд заавал Монгол төгрөг болгодог энэ тогтолцоо механизмаа.../минут дуусав/.
Д.Тэрбишдагва: -Нарантуяа гишүүнд 1 минут өгье. 
З.Нарантуяа: -Тэгэхээр энэ тал уруу та ярьж байна валютын зохицуулалтын хуулийг боловсруулж байгаа гэж байна. Энэ бол үнэхээр хийх болсон хууль. Түүнээс гадна гадаад худалдааг зохицуулах хууль эрх зүйн орчинг бүрдүүлэх тал дээр Монголбанк ажиллаж байна уу. Ихэнх компаниуд экспортын орлогоо Монголд авч ирэхгүй байгаа шүү дээ. Оруулж ирэхгүй байгаа. Төлбөрийн тэнцэл зөрүүтэй байгаад байгаагийн гол шалтгаан энд байгаа. Тэгэхээр энэ тал дээр та бүхэн бас юу хийж байна вэ. Ийм асуултуудад хариулт авъя. 
Д.Тэрбишдагва: -Гурван номер. Баяртсайхан ерөнхийлөгч асуултад хариулъя.
Н.Баяртсайхан: -Монголбанк бол Засгийн газартай харилцан ойлголцож хамтарч ажиллаж чадаж байгаа. Эдийн засгийг сэргээх хөтөлбөрийг бид хамтарч боловсруулсан. Улсын Их Хурлаар батлуулсан. Хамтарч энэ хөтөлбөрийг хэрэгжүүл гэдэг даалгаврыг Их Хурлаас өгсөн. Энэ чиглэлээр бол ажиллаж байна. Би Монголбанкны ерөнхийлөгчийн хувьд Засгийн газрын хуралдаанд суух хуралдаан дээр өөрийн санал бодлоо илэрхийлэх Засгийн газраас гаргаж байгаа энэ шийдвэрт өөрийнхөө санаа бодлыг тусгах энэ чиглэлээр би бол ажиллаж чадаж байгаа гэж бодож байна. Гэхдээ одоо нэгэнт Монголын эдийн засагт үүссэн нөхцөл байдал энийг одоо харгалзаад үзэх юм бол яаралтай хурдан түргэн хэрэгжүүлэх ёстой томоохон мега төсөл хөтөлбөрүүд байна гэж би үзэж байгаа. Тэгэхээр энэ төсөл хөтөлбөрүүдийг хэрэгжүүлэх талаар Улсын Их Хуралдаа ч Засгийн газар талдаа ч Монголбанк холбогдох сангийн Засгийн газрын яам агентлагууд үйл ажиллагаагаа идэвхжүүлэх шаардлага байгаа гэж үзэж байгаа учраас энэ байр сууриа илэрхийлсэн юм. 
Банкуудын байдал бол ерөнхийдөө бид гайгүй байна гэж үзэж байгаа. Яагаад гэвэл арилжааны банкуудын гол үзүүлэлт болох төлбөр түргэн гүйцэтгэх чадвар өнөөдөр 40 хувьтай байна. Олон улсын жишиг бол 12 хувь байдаг. Монгол Улсад бол 40 хувьтай байж байгаа. Нийт банкны сектороор нь аваад үзэх юм бол. Тийм учраас нөхцөл байдал бол харьцангуй гайгүй байна. Гэхдээ чанаргүй зээлийн хэмжээ нийт зээлийн 8 орчим хувь нь бол чанаргүй зээл, хугацаа хэтэрсэн зээл гэсэн ийм ангилалд бүртгэгдээд байна. Салбар салбараараа бол өөр өөр байгаа. 
Хоёр салбар бол өнөөдөр маш их санаа зовоож байна. Энэ бол нэгдүгээрт уул уурхайн салбар. 
Хоёрдугаарт их барилгын салбар. Их барилгын салбарт борлогдоогүй байшин барилга олон арван мянга байгаатай холбогдож барилгын салбарын чанаргүй зээлийн хэмжээ их байна. Уул уурхайн салбарт манай Монголын экспортод гаргадаг байсан уул уурхайн гол нэр төрлийн бүтээгдэхүүний үнэ ханш сүүлийн жилүүдэд багассантай холбогдож манай уул уурхайн компаниуд нэлээд хүнд байдалд орж байх шиг байна. Үүнтэй холбоотойгоор зээлийн тасалдал үүсэж байгаа. Тэгэхээр энэ чанаргүй зээлийн хэмжээг багасгахын тулд бид Азийн хөгжлийн банктай хамтарч активын удирдлагын компани байгуулах хуулийн төслийг боловсруулж дууслаа. Улсын Их Хуралд өргөн барина. Энэ хуулийн төслийг Их Хуралд өргөн барих хэлэлцүүлэх ажилд Монголбанкинд ажиллаж байсан бидний ажил амьдралыг сайн мэддэг хүний хувьд Нарантуяа гишүүнийг дэмжлэг үзүүлэх байх гэж бид итгэж байна. 
Активын удирдлагын компани байгуулж байгаа цаад зорилго бол арилжааны банкуудад байгаа чанаргүй зээлийг хямдруулж худалдаж авах ингээд одоо арилжааны банкуудын эдийн засаг санхүүгийн нөхцөл байдлыг бол сайжруулах ийм зорилготой компани байгаа юм. Тэгэхээр энэ компанийг бид хууль эрх зүйн орчныг нь бүрдүүлсний дараа компанийг байгуулж үйл ажиллагаагаа явуулна гэж тооцоолж байна.
Тэр уламжлалт бус арга гэдэг талаар би өөрийнхөө санаа бодлыг илэрхийлсэн. Яагаад гэвэл та бүгдэд өргөн барьсан та нараар батлуулсан мөнгөний бодлогын баримт бичигт бол бид бол зах зээлийн зарчмаар ажиллана гээд заасан байгаа. Хэдий тийм боловч амьдрал нэгэнт баян учраас Монголын эдийн засагт хийж хэрэгжүүлэх гэж байгаа ажил шаардлага бид нарын хэрэгцээ их байгаа учраас тодорхой нөхцөлд уламжлалт бус аргаар ч гэсэн бид эдийн засгийг дэмжих нь зүйтэй юм байна гэсэн ойлголтыг авлаа. Унгар улсад би очиж ажиллагаа. Унгарын төв банкны ажил амьдралтай нь танилцлаа. Тэнд эдийн засгийн өсөлтийг нь дэмжих хөтөлбөр гээд маш том хөтөлбөр хэрэгжүүлдэг юм байна. Холбогдох бүх баримт бичгүүдийг нь аваад ирсэн байгаа. Бид бол судалж үзэж байна. 
Тэгээд энэ алт бол өнөөдөртөө Монгол Улсын валютыг нэмэгдүүлэх нэг чухал эх үүсвэр гэж үзэж байгаа учраас алтны үйлдвэрлэлийг нэмэгдүүлэх, олборлолтыг нэмэгдүүлэх Монголбанкинд худалдах худалдан авалтын хэмжээг нэмэгдүүлэх үүднээс бид бас тодорхой хэмжээний дискаунтуудыг алт олборлодог аж ахуйн нэгж байгууллагуудад олгож тэдгээрийн үйл ажиллагааг дэмжих бага хэмжээний хүү амлах бас одоо зах зээлийн Лондонгийн металлын биржийн хамгийн сүүлийн өдрийн ханшаар худалдаж авах гэх мэтчилэн ийм арга хэрэгслүүдийг бид бол хэрэглэхэд бэлэн байгаа. Эдгээрийг судалж үзэж байгаагаа танд танилцуулсан билээ. 
Тэр аль компанийг дэмжсэн бэ гэдэг дээр би тодорхой тэр тэр компанийг дэмжлээ гээд хариулах юм бол миний хувьлд бага байна. Ерөнхийдөө бол урьд нь одоо тодорхой аж ахуйн нэгжүүдийг дэмжиж зээл олгож байсан ийм байдал бол байсан юм байна лээ. Төв банкны тухай хуулиараа бол бид зөвхөн арилжааны банкуудтай харилцаж ажиллах ёстой учраас энэ дээр бол нэлээд сайн судалж үзэх ёстой байх. Ер нь бид нарыг дэмжээч, туслаач, зээл өгөөч гэсэн хүсэлт Монголбанкинд өдөр бүр компаниудаас ирж байгаа. Байдал бол ийм байна. 
Санхүүгийн зохицуулах хороотой бол маш сайн хамтарч ажиллаж байгаа. Санхүүгийн тогтвортой байдлын зөвлөлийг сар бүр бид нар хуралдуулдаг болсон. Улиралд нэг удаа тогтмол хуралдаж байгаа. Зарим шаардлагатай нөхцөлд шаардлагатай тохиолдол тусбүр дээр нь оролцож байна. Сар бүр хуралдах явдал  ч гарч байна. 2025 он хүртэл Санхүүгийн зах зээлийг хөгжүүлэх хөтөлбөрийг бид хамтарч …/минут дуусав/.
Д.Тэрбишдагва: -Дамба-Очир гишүүн. 
Д.Дамба-Очир: -Баярлалаа. Тэгэхээр Баяртсайхан ерөнхийлөгчийг бол маш хүнд нөхцөлд ажиллаж байгааг бол бид нар ойлгож байгаа. Өнөөдөр зүгээр Мөнгөний бодлогын асуудал ярих гэж байгаа бол уг нь бас асуух түвэгтэй асуултууд байна л даа. Тэгээд энийгээ хаалттай хэлэлцэж байгаад юм уу асуухгүй бол асуухаар нийгэмд ямар мессеж очих юм бэ гээд бодож байгаа юмнууд зөндөө байгаад байгаа юм. Тийм учраас би одоо бас нэг энэ талаар бас дараа бол Байнгын хороон дээр хэлэлцээд Эдийн засгийн байнгын хороо хэлэлцэж байгаад Монголбанкны төвөгтэй байгаа асуудлуудыг шийдэх зүйлүүдийг бол хаалттай хэлэлцэх хэрэгтэй юм байна гэдгийг өнөөдрийн яриан дээрээс би ойлгож байгаа юм. Тэгэхээр Монголбанк асуудлуудаа бариад ороод ирээч тэгээд Эдийн засгийн байнгын хороо ярьж байгаад хэдүүлээ энэ асуудлуудыг ярих ёстой юм болов уу гэж бодож байгаа юм. 
Хоёр гурван асуултууд асууя. Монголбанкны бодлогын хүүг бол цаашдаа бууруулж эхлэхгүй бол хүнд байна гэдгийг бүгдээрээ дээр доргүй мэдэж байгаа. Дан ялангуяа арилжааны банкууд бол Засгийн газрын бондуудыг бол авч байна. Цаашдаа бол ерөөсөө зээл гарахгүй байна гэдгийг бүгдээрээ бас мэдэж байгаа. Одоо өнөө маргаашгүй Засгийн газар дахиад бонд гаргаж байгаа юм билээ. Тэгэхээр бас л нөгөө хэдэн арилжааны банкууд нь авна. Ингэхээр бол арилжааны банкууд аж ахуйн нэгжүүдэд зээл өгөхгүй байна гэдэг нь ойлгомжтой байгаа юм. Бодлогын хүүг цаашид бууруулах асуудлуудыг их яаралтай бас хоорондоо хэлэлцэж байгаад хийгээд явах нь зөв байх. 
Зүгээр Хятадын свопоос авхуулаад сунгах асуудлууд Хятадын зээлээс авхуулаад ярих асуудлууд байгаа байх. Би зүгээр нэг юм судалж байсан юм. Оюутолгойн орлогуудыг оруулж ирэхийн тулд тэр зүгээр хуулин дээр нь өөрчлөлт оруулаад явах гэхээр Монголбанкин дээр байдаг тэр хуулинд өөрчлөлт оруулна гэхээр Оюутолгой бол тогтвортой байдлын гэрээгээр ингээд хамгаалагдсан газар байдаг юм билээ. Тэгэхээр энэ хир үйлчлэх юм болдоо гэдгийг л та бүхэн надад нэг тайлбар гаргаж өгөөрэй гэж би зүгээр хэлэх гэж байгаа юм. Шаардлагатай бол бид нар тэрийг нь өргөн бариад явж болно шүү. Гэхдээ энэ нь бол түвэгтэй юм болов уу гэж бодож байна. Ер нь зүгээр сүүлийн үед нэг юм сэтгэл зовоож байгаа юм бол чанаргүй зээлийн асуудал гэж яригдаж байгаа. Арилжааны банкууд нь бол дан ялангуяа энэ жижиг банкууд бол бүгдээрээ алдагдалтай харагдаж байгаа. Гарч ирж байгаа. 
2016 оны төгсөлд энэ тэр бол. Тэгэхээр энэ нь бол бас Монголбанк одоо тэр чанаргүй зээлүүдийг бол менежмент хийх асуудлыг бол яаралтай шийдэж эхлэхгүй бол болохгүй юм байна. Энэ бол өмнө нь ч гэсэн яригдаж байсан асуудал байх гэдгийг та бүхэнд хэлэх гэсэн юм. Ер нь зүгээр энэ хэд хэдэн хүнд хүнд асуудлууд байна. Одоо энэ гурван сард 580 саяыг төлнө. 8 сардаа 1.7 тэрбум долларын Хятадын юанын свопыг төлнө. Он гараад тэр 500 төлнө, нэг сардаа. Ийм учраас бол ерөөсөө олон улсын валютын сан, Хятадын зээл энэ бүх юман дээр бол онцгой анхаараад томоохон төслүүдийг хөдөлгөх юман дээр ч гэсэн бүхэн анхаараад явахгүй л бол болохгүй байна гэдгийг бол дээр дооргүй л ойлгож байх шиг байна. Харин би хоёр гурван асуулт асууж байна. Тэрэнд хариулаад явахгүй юу. 

Ер нь би зүгээр дахиад хэлэх гэж байна. Монголбанкыг дэмжих үүднээс Монголбанкны өнөөдрийн байгаа байдлыг өнөөдөр зүгээр төлөвлөгөөг нь бид нар батлах гэж байгаа юм уу? Эсвэл зүгээр Монголбанкны бодлогын хүү нь бодлогын асуудлуудыг шийдэх гэж байна уу гэдгийг би ярих гээд байна. Тэгэхээр энийг дараа нь хаалттай хэлэлцэж байгаад одоо Эдийн засгийн байнгын хорооноос дэмжээд тэрийг нь бүгдийг нь баталж өгөөд дэмжиж өгөөд явуулах хэрэгтэй байх. Дан ялангуяа одоо энэ гаднын хөрөнгө оруулалтын банкны хууль эрх зүйн асуудлыг хурдан яаралтай баталж өгөөд явуулах хэрэгтэй юм болов уу. 
Гаднын банкууд Монголд орж ирэх гэсэн тийм хүсэлтэй банк байгаа юм уу, үгүй юм уу Хятадын банкнаас өөр. Гэх мэтийн зөндөө л асуудлууд байх шиг байна. Тэгээд би асуултуудад нь хариулт авъя гэж бодож байгаа юм. Баярлалаа. 
Д.Тэрбишдагва: -Баяртсайхан ерөнхийлөгч хариулъя. Ихэнх нь санал байлаа. Тодорхой асуултад нь хариулъя. 
Н.Баяртсайхан: -Ерөнхийдөө Дамба-Очир гишүүн бид нарт үнэтэй санал тавилаа гэж ойлгож байна. Мөнгөний бодлогын хүүний тухайд бол 3 дугаар сарын 22-ны хуралдаж энэ асуудлыг бол хэлэлцсэн. Гэхдээ мөнгөний бодлогын хүүг огцом бас буулгаж болохгүй байгаа юм. Төв банкны мөнгөний бодлогын хүү гэдэг бол төв банкны 7 хоногийн хугацаатай үнэт цаасны хүү байдаг. Үүнийг замбараагүй хэтэрхий их буулгах юм бол тэр нөгөө чөлөөт хөрөнгийн эх үүсвэр мөнгө төгрөг бол валют уруу дайрч байгаа гээд байгаа юм. Хамгийн найдвартай эх үүсвэрийн нэг байна гэж. Бид бол төв банкны бодлогын хүүгээ боломжтой өндөр түвшинд барьж байж валютын ханш уруу дайрах тийм дайралтыг тодорхой хэмжээгээр торгоод зогсоодог үүгээрээ бол цаанаа улс орны валютын нөөцийг хадгалдаг хамгаалдаг ийм л арга л даа. 
Ер нь эдийн засгийн хямралд орсон улс орнуудын хийдэг хамгийн эхний ажил бол бодлогын хүүгээ л нэмдэг. Сая Оросын жишгийг энд дурдлаа. 90-ээд онд зарим улс орнууд төв бодлогын хүүгээ 70 хувь хүртэл дээш нь татаж бодлогын хүүг нэмнэ гэдэг бол өөрийнхөө үндэсний мөнгөн тэмдэгтийн үнэлэмжийг нэмэгдүүлж байгаа юм. Өөрийнхөө үндэсний мөнгөн тэмдэгт үнэгүйдэх тэр процессыг зогсоож валютын нөөцөө хамгаалах ийм алхамуудыг хийж эхэлсэн байна л даа. Тэгэхээр бид бол цаашдаа бодлогын хүүг бол нэг их нэмэгдүүлээд байя гэсэн байр суурь зарчим үнэндээ бидэнд бол алга. Буулгахын төлөө байна. Гэхдээ энэ буулгана өсгөнө гэдэг бол манай Монголын эдийн засаг бий болсон ерөнхий нөхцөл байдлаас бол хамаарна. Бид нарын сайхан сэтгэлээс болох биш, санхүүгийн нөхцөл байдлаас хамаарна. Энэ санхүүгийн нөхцөл байдал хурдан дээрдээсэй, сайжраасай улс орон хөгжөөсэй гэсэн ийм л бодолтой байж байна. Хувь хүний сайхан сэтгэл хүслээс хамаардаг зүйл бол биш. Энэ бол эдийн засгийн маш хатуу хууль. Эдийн засагт үүссэн ерөнхий нөхцөл байдлаас хамаарч шалтгаалж ингэж явдаг. Энийг одоо та бид бүгд ойлгоно. 
Свопыг бол бид бол сунгахын төлөө байгаа. Хятадын ардын банктай байгуулсан. Ерөнхий сайд АСЕМ-ын уулзалтад оролцохоор 2016 оны 8 дугаар сард  хүрэлцэн ирэхдээ одоо байгуулсан своп хэлцлийн хэмжээг 10 тэрбум юанаар нэмэгдүүлнэ гэсэн ийм мэдээлэл хийсэн юм билээ. Бид энэ мэдээллийнх нь дагуу своп хэлцлийг зааж байна. Хэмжээг нь нэмэгдүүлэх, хугацааг нь сунгахын төлөө ажиллаж байгаа. Ядаж гурван жилээр сунгах юм бол маш их хэмжээний дарамт багасгаж өгөх санхүүгийн нөхцөл байдлыг сайжруулах эерэг нөхцөл үүсэхээр байгаа юм. Оюутолгойн хөрөнгө оруулалтын гэрээтэй холбоотой асуудлыг бид судалж үзэж байгаа. Танд одоо саналаа бичгээр ирүүлье. Тэгээд бид судалж үзье. Ер нь бол хөрөнгө оруулалтын гэрээ гэдэг бол хуулийн хүчин төгөлдөр баримт бичиг учраас энэ бол цаанаа үр дагавар дагуулах ийм зүйл байж болзошгүй юм. Бид бол судалж үзье. Чанаргүй зээлийг бууруулахын тулд бидний хийж чадаж байгаа ажил юу байна вэ гэхээр олон улсын шилдэг жишгийг хэрэглэе гэж байгаа юм. Тэр шилдэг жишиг нь активын удирдлагын компани юм. Маш олон улс оронд энийг байгуулж байгаа. Тэгэхээр бид энэ активын удирдлагын компанийг байгуулахын төлөө байна. Гэхдээ хуультай байж байж байгуулахгүй бол зүгээр компани байгуулаад ямар ч үр дүн гарахгүй. 
Тийм учраас активын удирдлагын тухай компанийн тухай хуулийг Улсын Их Хуралд бид 2 хамгийн цаад талын хугацаа гуравдугаар сард багтааж өргөн барихын төлөө бид ажиллаж байгаа. 
Д.Тэрбишдагва: -Баттөмөр гишүүн асуулт асууя. 
Б.Баттөмөр: -Энэ Хөгжлийн банкны 580 сая долларыг одоо ингээд төлнө. Тэгэхээр өчигдөр бас Ерөнхий сайд товч мэдээлэл хийсэн л дээ. Тэгэхээр 2, 3 хувилбар байгаагийн нэг нь бол юу вэ гэхээр дотоодын зах зээлээс анх удаа доллар худалдаж аваад төлчих тийм хувилбар байна гэж ингэж ярьж байсан л даа. Тэгээд энэ дотоодын зах зээлээс худалдаад доллар худалдаад Монгол төгрөгөөр доллар худалдаж аваад төлбөр төлсний дараагаар зах зээл дэх бэлэн мөнгөний нийлүүлэлт бас нэмэгдэнэ. Тэр утгаараа бол юу вэ гэхээр би бол юу гэж хараад байна гэхээр тодорхой эрсдэлүүд үүснэ гэж ялангуяа одоо энэ валютын ханшид тийм тодорхой нөлөөлөл үүсэх Монгол төгрөгийн үнэгүйдэл цаашдаа үргэлжлэх ийм нөхцөл байдал үүсчих юм биш байгаа гэсэн ийм нэг асуулт байна. Энэ дээр би хариулт хүсэж байна. 
Хоёр дахь асуудал энэ алтны асуудал байгаа юм. Энэ чинь яах вэ нэг 18.3 тонн алт аваад 760-аад сая доллар яах нь Монгол Улсын сан хөмрөг 760 сая доллараар нэмэгдэж байгаа юм байна л даа. Тэгэхээр дахиад нэг 760 сая доллар байгаа шүү дээ. Монгол Улс одоо тооцоогоор 40 орчим тонн алт олборлож байгаа 20-иод нь тушаагдаж байгаа юм байна. Цаана нь 20 нь байхгүй. Монголд нэг ийм гаж тогтолцоо тогтсон байгаа юм. Ноолуурын нэг баахан Хятадууд мөнгөтэй орж ирээд малчдаас авдаг. Монголын дотоодын зах зээлийн ноолуурын ханшийг Хятадууд тогтоодог. Нүүрсийг нь уурхайн аман дээрээс өөрөө ухаад явдаг. Манайхан өөрсдөө тоолж мөнгөө олж авдаг машиныхаа тоогоор. Алтыг бол нэг алтны уурхайнууд дээр очоод тэр гаднынхан нь ч очоод авдаг. Ийм эзэнгүй айл шиг байх юм уу. Би одоо Баяртсайхан ерөнхийлөгчид нэлээд түрүүн бас нэг асуулт тавьж байсан. Баяртсайхан ерөнхийлөгчийн хийчих ч ажил биш л дээ. 

Өнөөдөр мөнгөний бодлогыг явуулж байгаагийн хувьд бол Монголбанк, Засгийн газар, Их Хурал хамтарч энэ алтан дээр монополь тогтоох асуудал байгаа юм. Энэ тушаагдахгүй гарч байгаа 20 тонн алтаа тушаадаг болгох юмсан. Ингэх юм бол Монголын сан хөмрөг 1.5 тэрбум доллар жил бүрээр нөхдөг юм гэсэн энэ санаанаас хэлж байгаа юм. 
Дараагийн асуудал бол бидний асуудал л даа. Монголбанк ямар бодлоготой байдаг юм бэ гэдэг утгаараа асууж байгаа юм. Ашигт малтмалын нөөц ашигласны төлбөр гээд 2.5 хувь байгаа юм. Би бол энийг тэглэвэл яасан юм бэ гэсэн нэг санаа байгаа юм. Алт олж авахын тулд. Тэгээд дээрээс нь алт тушааж байгаа хүмүүсийн нууцлалыг хадгалдаг болбол яасан юм бэ. Хаашаа ч явдаггүй. Ингэх юм бол тэр алтны хэмжээ нэмэгдэх юм биш үү. Энэ дээр өөрийн чинь бодол ямар бодолтой байна гэж. Гурав дахь асуудлыг нь хадгаламж дээр энэ буруу өрсөлдөөн үүсээд жилийн 17, 18 хувийн хадгаламжтай болсон байгаа юм. Энийг одоо зүгээр захиргаадалтын ч гэдэг юм уу тодорхой төвшин тогтоож өгөөд арилжааны банкууд хадгаламжийг дээд хязгаар бол 10 хувь байна гэдэг ч юм уу. Ийм байдлаар энийг ингээд тогтоогоод ирэх юм бол зээлийн хүү буурах юм биш үү. Энэ дээр ер нь Монголбанк ямар  байна. Бусдын ийм туршлага байдаг уу, ер нь практик дээр ямар байдаг юм бэ. Ийм гурван асуулт байна. 
Д.Тэрбишдагва: -Тодорхой асуулт асуулаа. Гурван асуултад Баяртсайхан ерөнхийлөгч хариулъя.
Н.Баяртсайхан: -Гуравдугаар сарын 21-нд бид 580 сая долларын бондын төлбөр хийх ёстой. Тэгээд миний байр суурь бол энэ бол Хөгжлийн банкны гаргасан бонд. Хэдийгээр одоо Засгийн газар баталгаа гаргасан ч гэсэн Хөгжлийн банкны бонд байхгүй юу. Тийм учраас Хөгжлийн банк гэдэг нэртэй энэ хуулийн этгээд хариуцлагаа хүлээх ёстой. Бондын төлбөрийг бол хийх ёстой гэж үзэж байгаа юм. Хэрвээ хөгжлийн банк дангаараа чаддаггүй юм бол Засгийн газар нь тусалъя. Монголбанк орж тусалъя гэж. Ийм л байр суурийг илэрхийлж байгаа. Хөгжлийн банкны удирдлагуудтай би сар бүр уулзаж байгаа. Тэд нарт би хэлж байгаа, шахаж байгаа. Өөрсдөө та нар хариуцлагатай ажилла. Төлбөрөө хий. Олон улсын банк санхүүгийн зах зээл дээрээс одоо дотоодын зах зээлээс хэрвээ энийг 580 сая долларыг босгох юм бол ханшид нөлөөлнө. Тийм учраас би энийг олон улсын санхүүгийн зах зээл дээрээс босгох тэр арга механизмыг хайж судлах ёстой гэсэн байр суурьтай байгаа. 
Алттай холбоотой ноолуур нүүрстэй холбоотой энэ асуудлууд бол үнэхээр манай Улсын Их Хурал төрийн эрх барих дээд байгууллагын түвшинд яригдах тэдний анх анхаарлын төвд байх ёстой зүйлс. Ялангуяа одоо таны тавьж байгаа тэр алтан дээр монополь тогтоох тухай асуудал бол энэ бол бүрэн улсын Их Хурлын бүрэн эрхийн асуудал. Тийм учраас Улсын Их Хурлын гишүүд энэ дээр хууль санаачлах эрхээ ашиглаж санаачилгатай ажиллах юм бол сайхан юм гэж би бодож байна. Монголбанкинд иргэд ирж алтаа худалдаж байгаа. Гэхдээ энэ аж ахуйн нэгжийн нэрээр биш голдуу иргэд авч ирж алтаа худалдаж тушааж байна. Та бол гаалийн ерөнхий газрын даргаар ажиллаж байсан, татварын газрын даргаар ажиллаж байсан та бол маш сайн мэдэж байгаа. Аж ахуйн нэгжийн орлого гурван тэрбум төгрөгөөс давсан нөхцөлд татварын ангилал нэмэгдээд 25 хувь уруу ордог учраас тэр одоо гурван тэрбум төгрөгийн татвар төлөх орлогод багтахгүйн тулд аж ахуйн нэгж байгууллагууд өөрийнхөө аж ахуйн нэгж байгууллагын нэрээр биш хувь хүмүүсийн нэрээр бага багахан хэмжээтэй гулууз алтуудыг бариулж Монгол банк уруу явуулдаг ийм байдал бол байгаа. 

Тийм учраас бид энэ асуудал дээр нэлээд цогцоор хандах ёстой юм шиг байгаа юм. Ашигт малтмалын нөөцийн албан татвар болоод одоо үйлчилж байгаа татварын орчныг өөрчлөх тухай гээд иж бүрнээр нь авч үзэх асуудал байна. Энэ чиглэлээр бол Монголбанк Сангийн яамтай тэгээд Их Хурлын гишүүдтэй хамтарч ажиллахад  холбогдох тооцоо судалгааг хийхэд бид бэлэн байгаа. 
Хадгаламжийн дээд хувь хэмжээг тогтоож өгөөч гэдэг саналыг арилжааны банкууд Монголбанкинд нэлээд тавьж байгаа. Хадгаламжийн хүүгээр бид өрсөлдөөд үүнээс болоод зээлийн хүү дээшээ нисээд байна. Энэ асуудал дээр Монголбанк захиргааны аргаар орж ажиллах явдал бас одоо хязгаарлагдмал, хумигдмал юм. Манай бүрэн эрхэд шууд ороод зохицуулна гэсэн заалт тийм юм бол бас алга. Тийм учраас бид одоохондоо ямар зөвлөмж өгч байгаа вэ гэхээр банкуудын холбоо гэж байдаг. Банкуудын холбоон дээрээ та нар энэ асуудлаа яриад өөрсдөө та нар санал нэгдээд ажиллаач ээ. Ийм л арга байна. Энэ хадгаламжийн хувь хэмжээ зээлийн хувь хэмжээг тогтооно гэдэг асуудал би анх 1992 онд Их Хурлын гишүүнээр сонгогдсон. Тэр үед үйлчилж байсан банкны тухай хуулин дээр билүү, аль нэг хуулин дээр нь байсан юм. Тэгээд ярилцаж байгаад энэ бол цэвэр захиргаадалтын механизм юм. Ийм зүйлийг зах зээлийн нөхцөлд байлгаж хадгалж болохгүй гээд бид хуулиас хасаж авч байсан ийм л зүйл байгаа юм. Баярлалаа. 
Д.Тэрбишдагва: -Оюунчимэг гишүүн асуултаа асууя. 
М.Оюунчимэг: -Баярлалаа зарим асуулт давхцаж байна. Юуны өмнө хэлэхэд Монголбанкны удирдлага Улсын Их Хурлын гишүүдэд мэдээллээ бол маш нээлттэй өгч байгаа. Тэрийг бол би талархаж хэлмээр байна. Яагаад гэвэл өмнө бол яг ийм тодорхой мэдээлэл саналууд бол бараг ирж байгаагүй, Их Хуралд. Тэгэхээр ингэж байгаад бол талархал илэрхийлье. Энэ бол маш чухал зүйл. Тавьж байгаа асуултын тухайд Хөгжлийн банкны энэ 580 сая ам долларыг ер нь төлөх бодолтой байгаа гэж Ерөнхий сайд мэдэгдсэн. Ингэхийн тулд наад зах нь 600-аад сая америк долларын төлбөр хэрэгтэй гэлээ. Сая таны мэдээллээс харж байхад 570 сая ам долларыг наад зах нь татан төвлөрүүлсэн байх хэрэгтэй гэж хэлж байна л даа. Зарим нэг их сурвалжийн мэдээллээс сонсоход арилжааны банкуудтай тэр худалдаанд ордоггүй арилжаанд ордоггүй 160-аад сая ам долларыг Монголбанкинд худалдах боломжтой гэдгийг мэдэгдсэн гэсэн нэг мэдээлэл байгаа л даа. Тэгэхээр та нар арилжааны банкуудтай яг ийм хэлцэл хийж байгаа юу. 
Энэ нь өөрөө төгрөгийн валюттай харьцах ханшид ямар нэг байдлаар нөлөөлөх үү. Энэ нь өөрөө бас тодорхой хэмжээний төлбөр дарахад жин болж өгөх үү гэдэгт бол хариулт авмаар байна. Нөгөө талаасаа энэ Монголбанкны ерөнхийлөгч асан Золжаргалын үед бараг 200-аад сая зарим нь 300, 400-аад сая гээд яриад байгаа. Америк доллар гадагшаа гарсан. Эсвэл одоо Монголбанкнаас гарсан гэсэн мэдээллийг бол гаргаад байгаа шүү дээ. Эрдэнэтийн 49 хувийг шалгаж байгаа энэ Хууль зүйн байнгын хорооны ажлын хэсгийн дүгнэлтэд бол мөнгөн гуйвуулгууд доторх Монголбанкнаас гарсан нэлээд ноцтой тоог хэлж байгаа шүү дээ. Тэгэхээр энэ мөнгө үнэхээр Монголоос гадагшаа гараад явсан байна уу. Эсвэл Монгол дотроо үл хөдлөх хөрөнгө болов уу. Хаа нэгтээ байршив гэдэг дээр төв банкны зүгээс шалгалт хийх юм уу хууль хяналтын байгууллагад хандсан зүйл байна уу. 

Хэрвээ бид нар энэ 200 сая гээд л бодоод үзэхэд 200 сая ам долларыг буцаагаад Монголбанкинд татан төвлөрүүлж чадвал энэ өөрөө хөгжлийн банкны өрийг төлөх тал хувь нь бараг бэлэн болно шүү дээ. Тэнд хариуцах эзэн нь тодорхой хүн байгаад байхад яагаад тэр хүний асуудал дуудаад ингэж ирээд энэ мөнгийг буцаагаад татан төвлөрүүлэх талаар хийхгүй байгаа юм бол гэж би гайхаад байгаа ю. Хууль хяналтын байгууллагад тавьсан зүйл байна уу, үгүй юу. 
Одоо бид ингээд мөнгөгүй маш хэцүү байдалд байгаад байхад тэнд бэлхэн Монголбанкнаас хэдэн зуун саяараа гараад явсан тохиолдлыг Хууль зүйн байнгын хорооны ажлын хэсэг гаргаад байхад энэ дээр та нар анхаарал тавьж байна уу гэсэн нэг асуулт байна. Нөгөө зүйл нь сая өчигдөр  энэ телевизүүдээрээ Монголын банкуудын холбоо болоод арилжааны банкуудын захирлууд ярьж байна лээ л дээ. Харж байхад одоогийн байдлаар 12.6 их наяд төгрөгийн зээлийг арилжааны банкууд гадагш нь олгосон байгаа юм гээд. Эргээд энэ нь өөрөө тал хувь нь чанаргүй зээл гэсэн яриа ч байгаа. Гэхдээ энийг эргээд татан төвлөрүүлэх юм уу, эсвэл өөр зүйлээр энэ зээлийг зах зээл уруу эргэлдүүлэх ийм боломжууд бас байгааг төв банк олж харах ёстой гэсэн юмнууд бас зарим эдийн засагчид яриад л байна лээ л дээ. Зүгээр энэ их зээлийг эргээд татан төвлөрүүлэх боломж байна уу, эсвэл өөр зүйлээр орлуулах юм уу энэ дээр нэг чанаргүй зээлийг аль болохоор багасгаж эсвэл орон сууц эзнээ хүлээгээд хөдөлгөөнд ороогүй амьгүй юм шиг байгаад байгаа орон сууцыг түрээсийн болгох замаар ч гэдэг юм уу ингээд нэг эргэлтэд оруулах боломжууд байна уу. 
Энэ  дээр бас та бүхнээс Засгийн газар, Улсын Их Хуралд оруулаад санал тавих тийм тодорхой төлөвлөгөө бодол байгаа юу гэдэгт нэг хариулт авмаар байна. Нөгөө зүйл нь бид ингээд мөнгө байхгүй, мөнгө байхгүй гээд байгаа юм. Тэгсэн хирнээ энэ Монголын банкуудын холбооны ерөнхийлөгч Үнэнбат арилжааны зарим банкуудын захирлууд ярихад мөнгө байна. Бидэнд зээл зөндөө хэвтээд байж байна. Гэхдээ зээл авч байгаа аж ахуйн нэгжүүд зээл өгье гэхээр тэр зээлийг бүтээгдэхүүнээ борлуулах худалдан авагч байхгүй, шингээх зах зээл нь байхгүй байгаад байгаа учраас бид зээл дахиад олох хэцүү байгаа учраас эсвэл үнэт цаасыг худалдаж аваад тэнд үхмэл мөнгө байгаад байна гээд яриад байгаа юм. Тэгэхээр энэ дээр Улсын Их Хурал ямар нэг бодлого гаргаад энэ мөнгийг эргэлтэд оруулах тэр нэг аж ахуйн нэгжүүдээ ч юм уу нэг татварын бодлогоор дэмжих тийм л нэг төрийн зохицуулалт хэрэгтэй байна гэсэн санаа гаргаад байна лээ л дээ. 
Тэгэхээр энэ дээр бид нар хавар болж байна. Бодит сектороо дэмжиж байж худалдан авах чадвар бий болно. Ажлын байрууд нэмэгдэнэ. Нэг л энэ галт тэргийг хөдөлгөх хэрэгтэй гэдэг нь бол хэнд ч тодорхой харагдаад байгаа юм. Тэгэхдээ хэн ч одоо яг нэг шийдэмгийн юмнууд хийхгүй байгаад байна л даа. Тэгэхээр бид одоо энэ дээр яах ёстой юм бэ. Банкуудад арилжааны банкуудад байгаа  тэр арилжаанд ордоггүй ч гэдэг юм уу тэр мөнгийг зээл болгоод гаргах бодит секторыг дэмжих зээлийн хүүг бууруулах чиглэл дээр та бүгдийн оруулж ирж байгаа энэ бодлогын хүрээнд ойрын хугацаанд яг ийм юмыг л маш түргнэ хиймээр байна гэсэн тийм нэгдүгээр зүйлд саналаа бид нарт хэлэхгүй юу. Тэгвэл бид дэмжээд явуулах ийм боломж байна гэсэн санал байна. 
Гурав дахь нэг асуулт нь сая Баттөмөр гишүүний хэлж байгаа яг зөв л дөө. 25 тонн алтыг бид эргэж төвлөрүүлэх бодол байна гээд. Одоо бол 18 тонныг авч байгаа юм байна шүү дээ. Тэгэхээр үлдсэн тэр нэг 20-иод тонн нь хууль бусаар далд эдийн засагт эргэлдээд байгаа. Хувь хүмүүс банкуудад тушаагаад байгаа бас алтны компаниуд бол өөр чиглэлээр бизнес хийгээд байгаа ийм ярианууд маш их байгаад байгаа л даа. Тэгэхээр энэ магадгүй Их Хурлын дэмжлэг ч байх юм уу, Засгийн газрын дэмжлэг байх юм уу тэр далд эдийн засагт эргэлдэж байгаа 20-иод тонн алтыг эргээд Монголбанк руу татан төвлөрүүлэх ил болгох чиглэл дээр яг дэмжүүлэх зүйлүүд байвал бид нар бас энэ дээр хамтарч ажиллахад бэлэн байна. Нөгөө талаасаа нөгөө алт хөтөлбөр бол маш их үр дүнгээ өгсөн одоо сая бас Хүрэлбаатар гишүүн бид нар ярьж байлаа. 

Бид нар нэгэнт уул уурхайн салбар хүнд байдалтай байгаа энэ үед алтаа олборлох тал дээр илүү их анхаарал хандуулаад илүү их хөрөнгө оруулалт хийх тал дээр харин бодлогын арга хэмжээг эхний ээлжинд авбал бид Таван толгой Төмөр замыг хүлээж байх хооронд энэ чинь өөрөө бас мөнгө төвлөрүүлэх нэг гарц байгаа юм биш үү гэсэн бодол байна л даа. Эд нар дээр бас тодорхой хариулт хүсэж байна. 
Д.Тэрбишдагва: -Гурван номерын микрофоныг өгье. Баяртсайхан ерөнхийлөгч асуултад хариулъя. 
Н.Баяртсайхан: -Хөгжлийн банкны бондын төлбөрийг хийг асуудал дээр манай арилжааны банкууд бас сайхан санаачилга гаргаж байгаа. Бид оролцоно, тодорхой хэмжээний хөрөнгө мөнгө хуримтлуулна, тусална, дэмжинэ гэсэн ийм байр суурь илэрхийлж байгаа. Тэгээд цаашдаа эдгээр одоо хийгдэж яригдаж байгаа хэлэлцээрүүд тодорхой болоод хэн нь одоо ямар хариуцлага хүлээж тэр төлөх төлбөрийн хэдий хэмжээг нь хэн нь төлөх вэ гэдэг асуудал ойрын үед тодорхой болох байх. Тэр үед бид гаргаж зарим арилжааны банкуудын оролцоо дэмжлэгийг тэр үед зарлах бололцоотой болох байх гэж би бодож байна. Эрдэнэтийн 49 хувьтай холбоотой асуудал дээр бид нар шаардлагатай бүх мэдээллийг Улсын Их Хурлын Хууль зүйн байнгын хороонд гаргаж өгсөн. Энэ ажлын хэсэгт манай дэд ерөнхийлөгч Лхагвасүрэн орж ажилласан учраас энэ чиглэлээр мэдээлэл өгөхийг хүсье. 
Д.Тэрбишдагва: -1 номерын микрофоныг өгье. Лхагвасүрэн дэд ерөнхийлөгч асуултад хариулъя. 
Б.Лхагвасүрэн: -Оюунчимэг гишүүний асуултад хариулъя. Тэгэхээр миний бие бас Хууль зүйн байнгын хорооны ажлын хэсэгт орж ажилласан байгаа. Тэгээд Монголбанкинд байгаа бүх мэдээллээ өгсөн. Тэр Эрдэнэтийн 49-ийг худалдаж авах тэр Монголын зэс корпорацын мөнгөний гүйлгээтэй холбоотой бүх мэдээллийг гаргаж өгсөн байгаа. Тэгээд хөрөнгийн эх үүсвэр талд нь Монголын зэс корпораци маань 4 аж ахуйн нэгжээс зээл авч бас хөрөнгийн тодорхой эх үүсвэрийг бүрдүүлсэн байсан. Тэрний зээл өгсөн нэг аж ахуйн нэгж буюу тэр QS гэдэг компани өөрөө Монголбанкнаас 2014 онд 100 тэрбум, 2016 онд 100 тэрбум гээд ийм хөрөнгө зээлсэн байсан. Мөн тодорхой хэмжээний энэ компаниудын бас эх үүсвэр нь бол худалдаа хөгжлийн банкнаас гарсан байсан. Худалдаа хөгжлийн банкны хувьд бол бас Монголбанкнаас 160 тэрбум төгрөгийн зээл авсан ийм зээлтэй байсан. Ингээд нэг 360 тэрбум төгрөгийн эх үүсвэр бол энэ дотор байх боломжтой юм гэсэн ийм Хууль зүйн байнгын хороо болон  Эдийн засгийн байнгын хорооны хамтарсан хуралдаан дээр бол ингэж яригдсан юм байгаа юм. 
Д.Тэрбишдагва: -Хүрэлбаатар гишүүн асуулт асууя.
Ч.Хүрэлбаатар: -Өнөөдөр бид нар энэ эдийн засгийг удирдаж жолооддог хоёр том бодлогын арга хэрэгслийн нэг нь болох мөнгөний бодлогын талаар ярьж байна. Энэ 2016 оны сонгуулийн дараа би болсон энэ Монголбанкны удирдлага бол өөр болжээ. Тайлбар өгч байгаа хүмүүсийн хувьд энд ярьж байгаа энэ Монголбанкны газар, хэлтсийн дарга нар бол сайн байна гэж хэлэх гэж байна. Яагаад гэвэл эдийн засгийн оролд үндэслэлтэй. Цаана нь онолоор ийм байх ёстой гэдэг зарчмын байр суурин дээр үндэслэж ярьж байна. Энийг би бол ирэх дөрвөн жил мөнгөний бодлого дээр бол тайван байж болох юм байна гэдэг ийм сэтгэгдэл бол төрж байгаа юм. 
2017 он бол хамгийн хүнд жил болно. Эдийн засгийн өсөлт бол -2 хувьтай байна гээд олон улсын валютын сан бол хэлсэн байж байгаа. 2016 оны эдийн засгийн өсөлт бол -1.6. тэгэхээр 2017 онд 2016 онтой харьцуулбал эдийн засаг дахиад хүндрэхээр байгаа биз. Дээр нь хөрөнгө оруулагч нар Монгол уруу төдийлөн орохгүй бүгд хүлээлтийн байдалтай байж байгаа. Дээр нь өнөөдөр одоо 2 сарын 7- гээд үзэх юм бол яг 11 сарын дотор Монгол Улсад нийтдээ 1 тэрбум 80 доллар төлнө. Ийм их хэмжээний валютын зөвхөн гадаад өр төлөх нөхцөл бий болсон байгаа. Үүнд би хувийн хэвшлийнхний гадаадад төлөх өр төлбөрийг оруулаагүй байгаа юм. Тэгээд ийм нөхцөл байдалд эдийн засаг агшсан их өр авлага төлөх том том гүйлгээнүүдийг хийх ийм нөхцөл байдалд бол Монголбанкны үйл ажиллагаа бол чанга байх ёстой. Зах зээлийн бус захиргаадалтын нэг ч механизм явахгүй гэдгийг та нар сайн ойлгосон. 

Өнгөрсөн дөрвөн жилийн хугацаанд толгойгоороо хөл хийгээд хөлөөрөө толгой хийгээд  дөрвөн жил явсан. Эцсийн үр дүн нь өнөөдөр шүү дээ. 7.7 их наяд төгрөг хэвлэсэн. Монголчуудын өөрсдөө бий болгосон байсан валютын нөөцийг бүгдийг нь гүвж дуусгаад одоо дандаа зээлээр валютын нөөцөө бүрдүүлээд явж байгаа. Эдийн засгийн онолтойгоо нийцдэггүй улс төрчдийн хүсэл зоригоор хөдөлдөг. Монголбанк юунд хүргэдгийг өнгөрсөн дөрвөн жил дэндүү амссан даа улс орон аж ахуйн нэгж иргэд. Эдийн засгийн бодлогын цаана эдийн засгийн онол л байдаг. Үүнээс гацсан бүхэн муу үр дүн авч ирдэг гэдгийг бид нар өнөөдөр ойлгоод сууж байгаа шүү дээ. Тийм учраас хатуу ч бай, өнөөдөр хатуу байж болно. Өнөөдөр хийхэд хэцүү байж болно. Гэхдээ ирээдүйг харсан зөв гэж үзсэн бодлогуудыг Монголбанк бол нүдээ аньж байгаад чихээ бөглөж байгаад хэрэгжүүлээд яв. 

Та нарын сүүлийн явуулсан тэр бодлогын хүүг нэмсэн мөн хэвлэлтийг зогсоосон энэ зүйлүүд чинь үр дүнгээ өгсөн. Гэхдээ шууд маргааш гарахгүй үр дүн нь, өнөөдөр гарахгүй, тодорхой хугацааны дараа гарна. Тийм учраас би Монголбанкныханд юу гэж хэлж байгаа вэ гэхээр үнэхээр эдийн засагт үндэслэгдсэн энэ зөв бодлогуудаа зоригтой үргэлжлүүл. Энд тэндээс чулуу шидэх л байх. Чихээ бөглөчих хэрэгтэй шүү дээ. Тэгээд зөв гэж үзэж байгаа зүйлүүд ингээд тодорхой хугацааны дараа өгнө. Тийм учраас бид нар өнөөдөр танилцуулж байгаа энэ бодлогоо тууштай аваад хэрэгжүүл гэдэг зүйлийг хэлмээр байна. Асуулт алга байна. 
Д.Тэрбишдагва: -Баярлалаа, Хүрэлбаатар гишүүнд. Би хоёр, гуравхан л асуулт асууя. Монгол Улсын 2016 оны байдлаар төлбөрийн тэнцэл яг хэд байгаа билээ. Төлбөрийн тэнцлийг урсгал хөрөнгө санхүүгийн дансаар нь хэлээд өгөөч. Монгол Улсын өр яг өнөөдөр хэд байна вэ. Би гадаад өрийг хэлж байна. Гадаад өр хэдэн доллар байна вэ гэсэн. Ийм тоо гаргаж өгч чадах уу, 2012 онд өмнөх Ерөнхийлөгч ажил авахад Монголбанкны валютын нөөц хэд байсан юм бэ. Баяртсайхан Ерөнхийлөгч ажил авахад яг нөөц нь хэд байсан юм бэ. Тэгээд тэр авч байсан хэчнээн нөөцтэй болж байгаад таныг авахад хэдэн нөөцтэй болгов гэсэн энэ нэг тоо бас сонирхол татаад байгаа юм. Юуны хувьд танайх энэ банкны бүтцийн өөрчлөлтийн талаар өнгөрсөн намрын төсвийн тодотголын үеэр болон хүндрэлээс гарах хөтөлбөрийг хэлэлцэж байх үед нэлээд яригдсан л даа. Одоо яг энэ талаар олон улсын валютын сангийн хүрээнд хэрхэн яригдаж ямар байдалтай байна вэ. Энэ амаргүй л асуудал л даа. Тэгээд энд ямар байна гэдэг талаар нэг хэлж өгөхгүй юу. Тэгээд 546 банк бус санхүүгийн байгууллагын валютын арилжаа явуулж байна гэж энэ валютын арилжааны хэдэн хувь нь байна вэ. Энэ арилжаанд эд нарын нөлөөлөл дээшээ доошоо болоход нөлөөлөл байдаг юм уу гэсэн ийм нэг дөрвөн асуултад хариулж өгөхгүй юу. 
Гурван номерын микрофон өгье Баяртсайхан. 
Н.Баяртсайхан: -Төлбөрийн тэнцэлтэй холбоотой асуултад статистик судалгааны газрын захирал Ган-Очир хариулна. Валютын нөөц хэд байгаад хэд болсон бэ гэдэг асуултад зах зээлийн газрын захирал Батдаваа хариулна бэлдэж байгаарай. Банкны салбарын бүтцийн өөрчлөлттэй холбоотой асуултад Хяналт шалгалтын газрын захирал Батсайхан хариулна бэлдэж байгаарай. Банк бус санхүүгийн байгууллагууд энэ валютын зах зээлд эзэлж байгаа хувь хэмжээ гүйцэтгэж байгаа үүргийн талаар зах зээлийн газрын захирал Батдаваа хариулна. 
Д.Тэрбишдагва: -За хэн хариулах юм бэ. Нэг номерын микрофоныг өгье. 
Д.Ган-Очир: -Судалгаа, статистикийн газрын захирал Ган-Очир байна. 2016 оны төлбөрийн тэнцлийн нийт алдагдал 18 сая доллар гарсан байгаа. Үүнээс урсгал тэнцэл бол 329 тэрбум долларын алдагдалтай. Харин хөрөнгө ба санхүүгийн тэнцэл маань 605 сая ам долларын ашигтай. Харин алдаа залруулга гэж байдаг. Энэ бол аль нэг данс уруу ангилах бололцоогүй байгаа дүнгүүдээ ангилдаг. Энэ ангилал дээр бол 294.2 сая ам доллар гарсан нийт дүнгээрээ төлбөрийн тэнцэл 18.2 сая долларын алдагдалтай буюу гадаад валютын нөөц өмнөх оны мөн үеэс энэ дүнгээр буурсан байгаа. Гадаад валютын нөөцийн хувьд бол 2012 оны 6 дугаар сарын байдлаар бол 2.2 орчим тэрбум ам доллар байсан. 
Д.Тэрбишдагва: -Хэдэн онд гэнэ ээ.
Д.Ган-Очир: -2012 оны 6 дугаар сарын байдлаар. Харин 2016 оны 6 дугаар сарын байдлаар энэ дүн 1 тэрбум 296 сая ам доллар болж багассан байгаа. 
Д.Тэрбишдагва: -Тэрбумаар багассан байна тийм үү. 
Д.Ган-Очир: -Энэ бол нийт дүнгээрээ байгаа. 
Д.Тэрбишдагва: -Дараагийн асуултад, Гадаад өрийг хэн хариулах юм бэ. Яг гадаад өрийн хэмжээ хэн байна. Дахиад 1 номер. Нийт дүн шүү дээ, Засгийн газар, Монголбанк, хувийн сектор. Өмнө нь гаргасан байсан даа. Яг одоо хэлж байгаа юм бол. 
Д.Ган-Очир: -Монгол Улсын нийт гадаад өр бол 20.3 тэрбум доллар байгаа. Хувийн хэвшлүүдийг оруулах юм бол. Үүнээс яг Засгийн газрын буюу төрийн өр гэх юм бол 4.4 тэрбум ам доллар. 
Д.Тэрбишдагва: -Тодорхойлоод хэрэггүй. 23.4 чинь буураад 23 орчим тэрбум доллар байсан шүү дээ. Одоо 20.3 гээд гурван тэрбумаар буураад байгаа юм уу. 
Д.Ган-Очир: -Тийм үлдэгдэл нь бол тийм байгаа. 
Д.Тэрбишдагва: -Засгийн газрын өр 4.4 гэсэн үү. Монголбанк хэд байна 1.7 юу. Дөрвөн номерыг өгье. 
Н.Батсайхан: -Хяналт, шалгалтын газрын захирал Батсайхан байна. Олон улсын валютын сантай банкны бүтэц өөрчлөлтийн талаар хэрхэн хэлэлцэж байгаа талаар та бүгдэд танилцуулъя. Юуны түрүүнд мэдээж оношоо бол тавих хэрэгтэй. Тийм учраас хамгийн түрүүнд олон улсын валютын сан юу нэхэж байгаа вэ гэвэл банкуудын активын иж бүрэн үнэлгээ бол хийлгэхээр шаардаж байгаа. Иж бүрэн үнэлгээг хийхэд бол хугацаа шаардлагатай. Энэ үнэлгээг хөндлөнгийн аудитын байгууллагаар бол хийлгэнэ. Тэгэхээр дор хаяж бол хөндлөнгийн аудитаар сонгон шалгаруулах мөн сонгон шалгаруулсан тухайн байгууллага маань актив иж бүрэн үнэлгээ хийхэд бол дор хаяж гурван сар орно. Тэгэхээр анхны үр дүн бол хамгийн эртдээ гэхэд 8 сард гарах байх. 
Тийм учраас бол олон улсын валютын сангаас бол тавьж байгаа саналаар бол бүх банкуудад бол активын иж бүрэн үнэлгээ хийж эхэлж оношоо тогтоогоод цаашаа ямар арга хэлбэрээр банкны бүтцийн өөрчлөлтийг хэрхэх талаар цаашаа бол тухайн үедээ бол санал бодлоо солилцоод арга хэмжээг аваад явахаар бол ярилцаж байгаа. 
Д.Тэрбишдагва: -5 номерын микрофоныг өгье. Банк бус санхүүгийн байгууллагын асуудлыг хариулъя. 
Б.Батдаваа: Валютын арилжааны зөвшөөрөлтэй банк бус санхүүгийн байгууллагууд манай гадаад болон дотоодын захын нийт арилжааны эргэлтийн түүхэн дунджаас харахад 5-10 хувийг эзэлдэг. Сүүлийн гурван сарын дунджийг харахад бол 8 орчим хувийг арилжааны эргэлтийг эзэлж байна гэсэн тийм статистик мэдээ гарсан байгаа. Яг арилжааны эргэлтээс нь харахад бол зах зээлд нөлөөлөх нөлөөлөл нь хэдийгээр бага хэдий ч банк бус санхүүгийн байгууллагуудын ханш маань одоо захын хөтлөгч ханш болж явдаг. Энэ маань яагаад вэ гэхээр ихэнх иргэд маань жижиглэнгээр одоо бэлнээр валютыг валют солих цэгүүд дээр солиулдаг учраас сэтгэл зүйд хамгийн их нөлөөлдөг ханштай байна гэж банк бус санхүүгийн байгууллагуудын ханшийг бид нар судалгаа хийж үр дүнд хүрсэн байгаа. Энэ ч үүднээсээ бид нар 2017 оны үндсэн чиглэл дээрээ валютын захын дэд бүтцийг хөгжүүлэх арилжааны нэгдсэн платформыг нэвтрүүлэх тийм зорилтыг тавьсан байгаа. Энэ ажлын хүрээнд 1 дүгээр сарын эцсээр санхүүгийн тогтвортой байдлын зөвлөл хуралдаад Монголбанк Санхүүгийн зохицуулах хороо, Сангийн яам, Хөрөнгийн биржийн хамтарсан ажлын хэсэг энэ долоо хоногоос эхлээд Монголбанкин дээр арилжааны нэгдсэн платформ үүсгэх ажлын эхлэлийг тавиад явж байгаа. 
Д.Тэрбишдагва: -Гишүүд асуулт асууж дууслаа. Одоо үг хэлэх гишүүд байна уу. Баттөмөр гишүүн, Ундармаа гишүүнээр тасалъя. Баттөмөр гишүүн үгээ хэлье. 
Б.Баттөмөр: -Монголбанкны удирдлага захирлын зөвлөлөөс өөрийнхөө бодлогыг үйл ажиллагааныхаа бодлогыг тодорхойлж байгаа тодорхойлолтуудыг бол би одоо дэмжиж байна. Ер нь бол тодорхой ахиц дэвшлүүд гарах нь гэж ялангуяа үйл ажиллагаан дээрээ нийт дүнгээрээ одоо Монголбанкны мөнгөний бодлого дээр гээд үзэх юм бол олон хүчин зүйлээс хамаардаг учраас одоо бол тодорхойлоход бол эрт байна л даа. Монголын төрд энэ төрийн зохицуулалт гэдэг юм их үгүйлэгдэж байгаа юм. Ардчилал зах зээлийн нийгэмд шилжээд бид 30 гаруй жил явлаа. Энэ хугацаанд бол бидний энэ алдаа дутагдал энэ санхүүгийн хямрал эдийн засгийн мухардал юутай холбоотой вэ гэхээр Монголын төр төрийн зохицуулалт гэдэг юм ерөөсөө хийж чадахгүй байна. Одоо ч хийж чадахгүй байна. Энэ төрийн зохицуулалтын нэг хэлбэр нь бол сая бид нарын ярьсан тэр улс төрийн шийдвэр гарахгүй л байгаад байгаа шүү дээ. Таван толгойг тойрсон асуудал таг болчихлоо. Шинэ Их Хурал, шинэ Засгийн газар байгуулагдаад 7 сар болж байна. Тэгэхээр 4 жилийн циклтэй улс төрийн амьдралтай бидний хувьд бол 7 сар гэдэг бол их урт хугацаа шүү дээ. 
Тийм учраас энэ нийгэмд болж байгаа үйл явдал эдийн засгийн хурдац энэ удаа ингээд тооцоод үзэх юм бол манай энэ улс төрийн шийдвэр гаргах үйл явц их удаан байна гэдгийг бол би хэлэх гэж байгаа юм. Энийг улс төрийн шийдвэрийг аль болох хурдан гаргана. Зөв гаргана. Үүнээс хамаарч Монгол Улсын хөгжлийн асуудал цаашдаа хамаарах ёстой гэж бодож байгаа. Банкны хувьд бол яах вэ эрх зүйн орчингоо нэлээд сайн шинэчилье гэж байгаа юм байна. Банкны тухай хууль, Төв банкны тухай хууль, Арилжааны банкны тухай хууль тэгээд тэр төлбөр тооцооны тухай хууль, активыг удирдах, Үндэсний төлбөр тооцооны систем гээд одоо төлбөр тооцоог төлбөрийг гүйцэтгэх жижиг төлбөрийг гүйцэтгэх гээд маш их олон асуудлууд дээр зорилтуудыг тавьж байгаа нь бол бас одоо их сайхан ажлын эхлэлүүд явж байна гэж ойлгож байгаа. Тэгэхээр бид цаашдаа юу вэ гэхээр мөнгөний бодлого, төсвийн бодлого хоёрын уялдааг сайжруулах энийг бол Монголбанкны ерөнхийлөгч дангаараа бас хийчих тийм ажил биш л дээ. Тэгэхээр аль аль талдаа тийм ирмэлзлэл байх ёстой. Энэ ирмэлзлэлтэй байж нийцэж ажиллана гэж ингэж бодож байгаа.
 Сая миний тэр асуугаад байгаа тэр алтан дээр бол би Улсын Их Хурлын гишүүний хувьд бол энэ дээр би санаачилга гаргая гэж бодож байгаа юм. Алтан дээр бол бид монополь тогтоох хэрэгтэй. Ингэж байж бид нар цааш цаашдаа бол энэ Монголд байж байгаа энэ замбараагүй юмны эхлэл бол эндээс тавигдана гэж ингэж үзэж байгаа.  Энэ санхүүгийн зах зээлийг хөгжүүлэх асуудал бол бас зүгээр Монголбанкны хувьд бол энэ дээр анхаарах ёстой юм байгаа юм. Бид  энэ санхүүгийн зах зээлийг хөгжүүлэхгүйгээр Монгол Улс цаашдаа хөгжинө гэдэг асуудал бол байхгүй. Бид нэг хөл дээрээ догонцоод яваад байгаа шүү дээ. Тэгэхээр зэрэг энэ чиглэл дээр санхүүгийн зөвлөл энэ тэр гэдгээрээ дамжуулж их идэвхтэй ажиллах шаардлага бол байгаа. Монголын бүх хувьчлал хөрөнгийн зах зээлээр дамжиж явдаг. Энэ бол өөрөө үнэхээр санхүүгийн зах зээлийг хөгжүүлэх бас нэг тийм эхлэл болж байх ёстой гэж хараад байгаа юм. 
Бодлогын хүүг бууруулах бол тийм эдийн засагтайгаа холбоотой. Түүнээс биш энийг механикаар бол аваачиж бууруулна гэдэг асуудал байхгүй. Эдийн засаг хүчтэй хөгжөөд тодорхой тэр харьцаа тэнцвэрүүд нь бий болсон үед хүү буурна. Харин тэр арилжааны өөрөөр хэлбэл зээлийн хүүг бууруулах асуудал бол бас бодох л ёстой. Энийг бол бас төрийн зохицуулалт бодлогоор бол энийг хийж болно гэж бодож байгаа юм. Тэр Монголбанкны тайлан дээр бас нэг гарч байгаа юм юу вэ гэхээр энэ эдийн засгийн хөгжлийг дэмжих чиглэлээр бол Монголбанк хамтарч ажиллана. Бид нарын нөгөө нэг яриад байдаг зэс боловсруулах үйлдвэр маань чимээгүй болсон байна. Нефть боловсруулах үйлдвэр маань сайн шандад байгуулагдана гээд баахан хоолой юм яриад яваад байгаа. Энэ зэс хайлуулах үйлдвэр бол үнэхээр Оюутолгойн үр ашгийг нааш татах тэгээд эндээс үр ашгийг нь нэмэгдүүлэхэд бол зэс хайлуулах үйлдвэр байгаа юм. Өөрөөр хэлбэл тэндээс гарч байгаа бүтээгдэхүүнийг нэмүү өртгийг аль болох шингээж өгөх юм бол манайд өгөх өгөөж нь нэмэх. Мөнгөн угаах хуулийг бол гаргах ёстой. Терроризм гэдгээс нь салгаж гаргах ёстой гэж. 

Д.Тэрбишдагва: -Энх-Амгалан гишүүн саналаа хэлнэ. 
Л.Энх-Амгалан: -Монголбанкны ерөнхийлөгч болон Монголбанкны удирдлагуудад бас баярлалаа. 2016 оны мөнгөний бодлогын хэрэгжилт 2017 оны мөнгөний бодлогоо бид нар ер нь яаж ямар зорилтууд тавьж байгаа вэ эрэмбэ дарааллаар нь яаж эрэмбэлж байгаа гэдэг талаар тодорхой мэдээлэл өгсөнд яах вэ нэг зүйлд их олзуурхаж байгаа. Юу вэ гэхээр энэ Монголбанкнаас хэрэгжүүлж байгаа мөнгөний бодлого өмнө Монголбанкнаас хэрэгжүүлсэн мөнгөний бодлого дээр гарсан алдаа дутагдлууд дээр мэдээллүүд нэлээд ил тод шударга болж байгаад их баярлаж байгаа. Өмнө нь бол үнэхээр Эдийн засгийн байнгын хорооноос мэдээлэл өгөөд тэр байтугай Эдийн засгийн байнгын хорооноос ажлын хэсэг томилогдож очиход Монголбанкны ерөнхийлөгч нь хүлээж авдаггүй, мэдээллээ өгдөггүй ийм л нөхцөл байдалд байсан уу гэвэл байсан шүү дээ. Тэрнээс болоод л цаг хугацаанд засаж залруулах ёстой байсан. Тэр алдаатай бодлого үргэлжилсээр байгаад өнөөдөр ийм аймшигтай эрсдэлтэй аюултай ийм л үр дүнд хүрээд байж байгаа юм л даа. 
Тэгээд яах вэ та бүхэн валютын сантай бол маш сайн хэлэлцээр хийгээрэй. Энэ дээр бол Улсын Их Хурал бүрэн дэмжлэг үзүүлэх ёстой гэж би ойлгож байгаа. Мөнгөний бодлогыг бол ганцхан Монголбанк бас ганцаараа хэрэгжүүлдэггүй. Та бас түрүүн хэлсэн энэ бол улс төрийн манлайлал бид нарт хэрэгтэй байна гэж. Улсын Их Хурал дээр, Засгийн газар дээр улс төрийн манлайлал үнэхээр их хэрэгтэй байгаа юм. Бид нар уг нь эдийн засгийг хүндрэлээс гаргах эдийн засгийг сэргээх хөтөлбөр гээд маш сайн хөтөлбөр баталсан. Харамсалтай нь өнөөдөр тэр хөтөлбөрийг хэрэгжүүлж байгаа энэ хийх ёстой ажлууд нь цаг хугацаа их алдаж байгаад л маш их сэтгэл зовоож байгаа юм л даа. Тэгээд эдийн засгийн өсөлт нь өөрөө эдийн засгийн өсөлтөө бий болгох мега төслүүдээ хөдөлгөж чадахгүй цаг хугацаа их алдаж байгаад танаас хамаарч байгаа юм байгаа. Хамаарахгүй бас их юм байгаа. 
Монголчуудаас хамаарч байгаа их юм байгаа, хамаарахгүй их юм байгаа. Тэгээд энэ бүх нөхцөл байдлуудыг би түрүүн дурдсан. Засгийн газар төсвийн бодлого хэрэгжүүлэх гээд байгаа Засгийн газар нь мөнгөний бодлого хэрэгжүүлэх гээд байгаа Монголбанк нь энэ бодлогыг баталж өгч байгаа Их Хурал гурав нь гурвуулаа нэг долгион дээр байгаасай л гэж бодож байна. Тэгэхгүй бол гурвуулаа эдийн засгийнхаа өсөлтийн төсөөллийн талаар гурван өөр тоо Ерөнхий сайд нь, Их Хурлын дарга нь эсвэл Монголбанкны ерөнхийлөгч нь Сангийн сайд нь гурвуулаа өөр тоо хэлээд суугаад байж болохгүй л дээ. Энийг бол засаж залруулж бид өнөөдөр энэ Монголд үүссэн байгаа энэ нөхцөл байдлаа зөв ойлгомоор л байгаад байгаа юм л даа. Тэгэхгүй бол үнэхээр хүндэрлээ шүү дээ одоо. Энэ эдийн засгийн өсөлт чинь нэг хувь байгаад байх юм бол эргээд нөгөө ажилгүйдэл чинь 11 хувь гэж та бүхэнд танилцуулж байсан. Одоо ингээд энэ ажилгүйдэл 16, 17, 18 хувьд орох юм бол ингээд гудамжинд гарна шүү дээ. Нөхцөл байдал маш их хүндэрнэ. 
Тэгэхээр эдийн засгийн өсөлтөө бий болгож байж бид нар ажилгүйдлээ буруулах ийм хүйн холбоотой бодлогуудаа маш сайн цаг алдалгүйгээр хэрэгжүүлээсэй л гэж би бодоод байгаа юм. Тэгээд энэ Монголбанкнаас бас нэг хэд хэдэн эрх зүйн шинэчлэл хийх бас хэд хэдэн хуулийн төсөл өргөн барих гээд байгаа юм. Энийгээ цаг алдалгүй хурдан өргөн бариач ээ. Бид нар цаг алдалгүйгээр шийдэж өгье. Өнөөдөр энэ Монголд арилжааны банкуудын салбарт банкны салбарт үүссэн байж байгаа энэ чанаргүй зээлийн хэмжээ төлбөр гүйцэтгэх хугацаа тэгээд нийт авсан зээлийн чинь үндсэндээ чанаргүй зээлийн чинь уул уурхайн салбар, барилгын салбарт байж байна гэж хэлж байна. Тэгэхээр яг энэ чанаргүй зээлийн актив удирдах энэ эрх зүйн орчингуудаа бид нар уг нь болдогсон бол энэ чулуган завсарлахаас өмнө л уг нь баталж өгөх ёстой байсан юм л даа. Та хэнээс нь болоод байгаа юм. Засгийн газраас нь болоод байгаа юм уу. Монголбанкнаас нь болоод байгаа юм уу. Улсын Их Хурал уг нь Засгийн газрын өргөн барьсан энэ эдийн засгийн идэвхжүүлэх, эдийн засгийг сэргээх хөтөлбөрийн хүрээнд орж ирж байгаа бүх хуулиудыг л цаг алдалгүй уг нь баталж өгөх ийм хүсэл зорилго нь байгаад байгаа байхгүй юу. Тэгэхээр энэ валютын сангийн хөтөлбөр дээр л та бүхэн сайн тохироорой. 
Нөхцөл байдлаа зөв үнэлээрэй. Үнэхээр тэр тулгаж байгаа одоо бид нар дөрвөн жилийн хугацаанд бас нэг энэ хөтөлбөр чинь хэрэгжих юм билээ. Тэр тавьж байгаа нөхцөлийг нь хүлээж авахаас өөр арга зам байхгүй шүү дээ. Хэчнээн хатуу гэхдээ бид нарт үүнээс өөр сонголт бол байхгүй. Нөгөө талаасаа бусад улс орнуудад эдийн засгийн хямралаас гарч ирсэн сайхан практик туршлагууд байж байгаа. Та сая бас хэлж байна. Унгарын туршлагыг хэлж байх шиг боллоо. Уламжлалт бус ийм аргуудаа авч хэрэгжүүлдэг ийм юм байдаг юм байна гэж. Энийгээ бас би орхигдуулж болохгүй шүү. 
Өнөөдөр статистикаар үзэхэд бол нийт үйл ажиллагаа эрхэлж байгаа аж ахуйн нэгжүүд чинь 50 хувь нь үүд хаалгаа барьсан байж байгаа шүү дээ. 160, 170-аад мянган аж ахуйн нэгжүүд чинь 70, 80 мянган аж ахуйн нэгж чинь үүд хаалгаа барьсан байж байгаа. Зөвхөн валютын зөрүүнээс болоод өнөөдөр энэ валютын зээлтэй аж ахуйн нэгжүүд чинь хэдэн зуун тэрбум төгрөгийн зээлийн дарамтад ингээд орсон байж байгаа. Ийм л үнэн нөхцөл байж байгаа шүү дээ. Тэгэхээр энэ дээр яг тогтсон үүссэн нөхцөл байдалд зөв дүгнэлт хийсэн, зөв оношилгоо хийсэн тэгээд тодорхой хэмжээнд бусад уламжлалт бус аргаар эдийн засгаа сэргээх ажлын байраа бий болгох …/минут дуусав/.
Д.Тэрбишдагва: -Баярлалаа. Ундармаа гишүүн. 
Б.Ундармаа: -Гишүүдтэй бас санал нэг байна. Өнөөдөр Монголбанкны удирдлага түүний баг хамт олон бол хамтаараа 7 сар ажилласан байна. Тэгээд энэ хугацаанд 16 оны мөнгөний бодлогын хэрэгжилт, 2017 оны мөнгөний бодлогын хэрэгжүүлэх төлөвлөгөөг танилцуулж байгаад бол талархаж байна. Тэгээд нэг зүйлийг энэ газрын дарга нар дээр газрын дарга нарт хэлэхийг хүсэж байна. Юу вэ гэвэл өнөөдөр Монгол Улсын эдийн засаг ийм хүнд амаргүй үед аж ахуйн нэгжүүд маань үүд халгаа барьсан зээлээ төлж чадахгүй байнга зээлийн хугацааг сунгаж өгөөч гэсэн хүсэлтүүд ирж байна. Энэ дээр та нар маань бас уян хатан байгаарай. Ялангуяа би одоо Батсайхан захиралд хандаж энэ өгүүлбэрийг хэлмээр байна. Аж ахуйн нэгжүүдийнхэн бид өнөөдөр 50 хувь нь үүд хаалгаа барьсан. 
Дахиад өөр нэмэгдэх юм бол Монгол Улсын эдийн засгийн гол энэ эргэлтүүд бол ер нь зогсоно. Үнэхээр хүндэрсэн байна. Тэгээд энийг бол бид дахин дахин давтаж яриад яах вэ. Гэхдээ энэ 7 сарын хугацаанд бол үнэхээр бас амжилттай би энэ баг хамт олныг бол ажилласан гэж хэлмээр байна. Яагаад гэвэл төв банкны удирдлага маань эдийн засгийн хямралтай энэ үед бол боломжийн хамтарч уян хатан хүртээмжтэй ажилласан байна. Түүний үр дүнд ч гэсэн өнөөдөр валютын ханш маань тогтвортой байна. Бараа бүтээгдэхүүний үнэ бас харьцангуй нэмэгдэлт нь үнийн өсөлт бол бас бага байна. Зарим өдрүүдэд ч гэсэн энэ валютын ханшийн үнэ бол бууралттай ийм боломжийн мэдээнүүд бол байгаа. Тэгээд санал бол давхцаж байгаа учраас та нар маань хийх гэсэн зүйлүүдээ бас хийгээрэй. Бид бол бас дэмжинэ. 
Магадгүй бас бид ийм ийм хуулин дээр боломжгүй байна. Та нэг энэ дээр санаачилгатай аваач гээд ингэх юм бол бас одоо Улаанбаатар хотод тойрогтой гишүүд бол хамтарч дор бүрнээ ажиллахад бол  бэлэн байгаа шүү. Хөдөө орон нутаг уруу яваад байхгүй учраас гэсэн ийм  саналыг бас хэлмээр байна. Тэгээд сая Энх-Амгалан гишүүний саналтай бас давхцаж байна. Унгарын сайхан саналыг бол хэллээ. Бусад улсын ийм ийм тодорхой тодорхой саналуудыг бас авч хэрэгжүүлж бас гадна талдаа олон уулзалтуудыг хийгээсэй л гэсэн ийм одоо саналтай байна даа. 
Д.Тэрбишдагва: -Баярлалаа. Манай Монголбанкны удирдлагууд их тодорхой мэдээлэл өгч асуултад тодорхой хариуллаа. Та бүгдэд талархаж байгаагаа хэлье. Саяын гишүүдийн хэлсэн саналуудыг та бүхэн нэлээд анхаарч явсан байх. Бид протоколд тусгаад чиглэл өгнө. Хэд хэдэн зүйлийг нэмж хэлмээр байна. Хамгийн нэгдүгээрт энэ хариуцлагын асуудал дээр хүнийг янз янзын байдлаар шорон оронд оруулах гээд байгаа юм биш. Гэхдээ үнэхээрийн хариуцлагагүйгээс болж асар их хэмжээний зээлийг бага хүүтэй гаргаж тэрнээс болоод энэ валютын нөөц багасахаас авхуулаад их олон хариуцлагагүй асуудал болсон юм байна. 2012 онд 2.2 тэрбум долларын нөөцтэй байсан бол Баяртсайхан ерөнхийлөгчийг авахад 1.2 буюу 4 жилийн дотор бүхэл бүтэн 1 тэрбум долларын нөөцөө алдсан байна шүү дээ. Энэ бүр дээр чинь бид дүгнэлт анализ хийж юун дээр алдсан байна. Яасан байна гэдгийг бодит байдал дээр нь тусгаж дүгнэж явах ёстой л доо. Тийм ч учраас бид Эдийн засгийн байнгын хороо санаачилж яг одоо аудит оруулсан учраас ямар нөхцөл байдал дээр ажилласан гэдгээ бид гадарлаж байна. 
Хоёрдугаарт нь Засгийн газар Монголбанк, Сангийн яам, Санхүүгийн зохицуулах хороо энэ хэд бол хамтраад би чинь одоо хаалттай хуралдааны мастер гэдэг шиг л хаалттай хуралдаан гэж ярьчхаад Тэрбишдагва гэж овоглочих гээд байгаа учраас ер нь зээлийн үед бол ардчилсан зах зээлийн үед бол нээлттэй явагдах олон асуудал хийгдэх ёстой л доо. Гэхдээ улс орны өнөөдрийн үүсээд байгаа нөхцөл байдлын үүднээс яг илэн далангүй дотроо ярьж микрофонд биш ний нуугүй нүүр нүүрээ харж нөхцөл байдлыг ярихгүй бол болохгүй байгаа юм. Ямар нэгэн нууц хуйвалдааны ажил биш энэ дээр бол гарцын асуудал ярих гээд байгаа юм л даа. Тэгэхээр энэ чинь гарцын асуудал ярихыг нь бол улс төрчид өөрсдөө бодитой мэдээлэл авч зөв мэдээлэл авч түүн дээр бодитой эдийн засгийн гэдэг юм уу бодитой улс төрийн шийдвэр гаргахад л чухал гэдэг үүднээс ийм юм яриад байгаа болохоос биш ямар нэгэн хаалттай хуралдаанаар ямар нэгэн янз янзын юм ярих гэсэн юм байхгүй. Тухайлах юм бол 20 тонн алтаа бид одоо Монголбанкинд тушааж чадахгүй л байна шүү дээ. 
Тэгэхээр чинь Монгол Улсад хууль хяналтын байгууллага гээд байдаг биз дээ. Улсын Их Хурлын чуулган дээр орж ирээд өөрсдийнхөө хууль хяналтын байгууллагынхан хуулиа батлуулахад баахан генералуудын цол өгөх асуудал эрх мэдлийн асуудал ярьдаг мөртөө тэр эрх мэдэл авч байгаа генералууд нь одоо буцаад энэ хариуцлагын тогтолцоо тэр алт алтан дээрээ ажиллацгаа. Ингэж л ажиллаж байхгүй бол зүгээр одоо хэн гэдэг юм ингээд эсвэл Монголбанк чинь та нар ав гэвэл Монголбанк авахад бэлэн байгаа шүү дээ. Энэ чинь ийм хариуцлагын тогтолцоог сайжруулахгүйгээр бид ийм үг хэлэхгүйгээр Монгол Улсын өнөөдөр эдийн засгийн нөхцөл байдал сайжрахгүй байна шүү дээ. Тийм учраас үнэхээрийн бид тэр том том хууль хүчний байгууллагуудын хуулийг нь баталж өгдөг юм бол тэд нар одоо ажлаа хийх цагаа болсон. Тэр нэг ширхэгийг ч нэг граммыг ч гадагшаа гаргахгүй тийм хариуцлагыг эхнээс нь тогтоож эхлэх ёстой шүү дээ. 
Улсын Их Хурал баталсан эдийн засгийг сэргээх хөтөлбөр байгаа юм. Энэ хөтөлбөрийн талаар өнөөдөр Монголбанкны ерөнхийлөгч хөндөж ярьсанд баярлаж байна. Засгийн газар ерөөсөө ярихгүй байгаа шүү. Эдийн засгийг сэргээх хөтөлбөр гэж бид одоо хэчнээн хуралдаж ажлын хэсэг байгуулж зөндөө асуудал ярьсан. Тэгээд тэр хөтөлбөр нэг даргын ширээн дотор ордог л доо. Тэр хөтөлбөр бол дарга нарын ширээн дотор шарлатал, халтарттал нь эсвэл цоортол эргүүлж байх хөтөлбөр байгаа юм даа. 
Тийм учраас энэ хөтөлбөр дээр Монголбанкнынхан хамтарч нэлээд олон асуудлууд хэрэгжүүлэх дээр ярьсан байгаа. Тэгэхээр энэ дээр энэ талаар санхүүгийн тогтвортой байдлын зөвлөл дээр яриарай Баяртсайхан дарга аа. Эдийн засгийг сэргээх хөтөлбөр дээр банк санхүүгийн чиглэлээр хууль тогтоомжийн төслүүдийг боловсруулах ёстой. Та хэд хэдэн хуулийн төслүүдийг ярилаа. Энийгээ одоо Их Хурлыг завсарласан байгаа үед нь Их Хурлын гишүүдтэйгээ яриад ямар гишүүн ямар хууль өргөн барих вэ энэ хуулиудыг өргөн баримаар байна гэсэн ийм хэдэн зүйл байна. Нэмээд нэг хэрэглэхэд 2017 оны мөнгөний бодлогын үндсэн чиглэлийн эхний хагас жилийн биелэлт 6 сард гараад 7 сарын эхээр наадмаас өмнө яаж ийгээд амжуулаад Эдийн засгийн байнгын хороонд танилцуулах хэрэгтэй байна. Одоогоос бэлдэж байх хэрэгтэй. Тэгэхгүй бол 6 сарын сүүлээр бид  хийж чадахгүй л даа. Тэгэхээр 7 сарын эхээр энийг оруулах хэрэгтэй байх юм. 
Дараа нь бол гадаад валютын дотоод зах зээлийн дэд бүтцийг хөгжүүлэх чиглэлээр Сангийн яам, Санхүүгийн зохицуулах хороотой хамтарч цогц арга хэмжээ авмаар байна. Ийм хэдэн асуудлыг чиглэл болгоод протоколоор чиглэл болгоё. Дээрээс нь манай гишүүд бас үнэтэй саналууд хэллээ. Саналуудыг тусгаад чиглэл болгож ажиллая. Ингээд та бүгдэд баярлалаа. 
Дараа нь хоёр гурван ажлын хэсгийн асуудал байгаа юм. Нэгдүгээрт нь Монголбанкны 2012-2016 оны үйл ажиллагаа мөнгөн гүйлгээ алдагдлын шалтгаан нөхцөл хэрэгжүүлсэн хөтөлбөрүүдийг зориулалт зарцуулалт хэрэгжилт үйл ажиллагаа болон санхүүгийн хэлцлүүдийн үр дүнд шалгалт хийх ажлын хэсгийн талаар түрүүний Байнгын хорооны хурал дээр ярьсан. Энэ ажлын хэсгийг Аюурсайхан гишүүн ахлаад гишүүд нь Болорчулуун гишүүн, Ж.Бат-Эрдэнэ гишүүн, Даваасүрэн гишүүн, Чинзориг гишүүн гэсэн бүрэлдэхүүнтэй ажлын хэсэг ажиллана шүү. 
Бас нэг асуудал Байнгын хорооны гишүүд байж байгаад Усан замын тээврийн хуулийн шинэчилсэн найруулга төслийг хэлэлцүүлэхэд бэлтгэх Байнгын хорооны санал, дүгнэлт боловсруулах үүрэг бүхий ажлын хэсгийн ахлагчийг түрүүний удаа Ж.Бат-Эрдэнэ гишүүн гээд томилсон байсан. Энх-Амгалан гишүүн энэ ажлын хэсгийг ахалъя гэсэн учраас Энх-Амгалан гишүүнээр ажлын хэсгийг ахлуулна. Статистикийн салбарыг 2016-2000 оныг хөгжүүлэх дунд хугацааны хөтөлбөрийн төслийн ажлын хэсгийг ахлах хүн байна уу. Баттөмөр гишүүн ахлах уу, Ундармаа гишүүн ахлах уу. Ундармаа гишүүн энэ Статистикийн салбарыг 2016-2020 онд хөгжүүлэх дунд хугацааны хөтөлбөрийн төслийн ажлын хэсгийг ахлахаар Ундармаа гишүүнийг, Усан замын тээврийн хуулийн ажлын хэсгийг ахлуулахаар Энх-Амгалан гишүүнээр тус тус ахлууллаа. 
Баярлалаа. Гишүүдэд баярлалаа. Манай гишүүд байнга идэвхтэй оролцож бүрэлдэхүүн их сайн ажиллаж байгаа. 

